
«ስምምነቱ ... ወደ ገጽ 4 ዞሯል

የኢትዮጵያ ኢኮኖሚ ... ወደ ገጽ 4 ዞሯል

የነዳጅ ድጎማ ... ወደ ገጽ 4 ዞሯል

የነዳጅ ድጎማ ማሻሻያ 
ወርሃዊ ወጪን ከ10 
ቢሊዮን ብር ወደ 4 
ቢሊዮን ዝቅ አደረገ

ተስፋ ያልቆረጠ ተስፋ
የኮንስትራክሽን 

ኢንዱስትሪን ከሚፈለገው 
ደረጃ ለማድረስ

የኢትዮጵያ ኢኮኖሚ

ጌትነት ተስፋማርያም

አዲስ አበባ፡- የኢትዮጵያ ኢኮኖሚ ዕድገት 
መንግሥት በማክሮ ኢኮኖሚው ላይ ያከናወናቸው ዘርፈ 
ብዙ ሥራዎች ውጤት ነው ሲሉ የገንዘብ ሚኒስቴርና 
የፕላንና ልማት ሚኒስቴር አስታወቁ። 

   የገንዘብ ሚኒስትር ሚኒስቴር ዴኤታ ዶክተር እዮብ 
ተካልኝ እና የፕላንና  ልማት ሚኒስትር  ዶክተር ፍፁም 
አሰፋ ከኢትዮጵያ ፕሬስ ድርጅት ጋር ቆይታ አድርገዋል።

ዶክተር ፍፁም አሰፋ፤ በሰሜኑ ጦርነት፣ በኮቪድ 
ወረርሽኝ በድርቅ እንዲሁም ምዕራባውያን በፈጠሩት 
ጫና የፋይናንስ እጥረት ኢኮኖሚው በተለያዩ ፈተናዎች 

ማለፉን ገልጸዋል።
በተለያዩ ተጽዕኖዎች አልፋ ኢትዮጵያ ያስመዘገበችው 

የስድስት ነጥብ አራት በመቶ ዕድገት በግብርናው፣ 
በአገልግሎት ዘርፉና በተለያዩ ዘርፎች ላይ በተከናወነው 
የማክሮ ኢኮኖሚ ሥራ ውጤት የመጣ መሆኑን 

- በተጽዕኖዎች ውስጥ ዕድገት ማስመዝገቡ የማክሮ ኢኮኖሚው ሥራ ውጤት ነው
- ለተመዘገበው ዕድገት ግብርና ዋነኛው ሞተር ነው
- የነፍስ ወከፍ ገቢው በተለያየ መንገድ ዜጎች ጋር ይደርሳል

በጋዜጣው ሪፖርተር

አዲስ አበባ፡- የነዳጅ ድጎማ ማሻሻያ መንግሥት 
ለድጎማ ያወጣው የነበረውን ወርሃዊ ወጪ ከ10 ቢሊዮን 
ብር ወደ 4 ቢሊዮን ብር ዝቅ ማድረጉን የነዳጅና ኢነርጂ 
ባለሥልጣን ገለጸ።

ባለፉት ሶስት ወራት በነዳጅ ማደያዎች ላይ በተጣለ 
ተጨማሪ እሴት ታክስ ከ5 ቢሊዮን ብር በላይ ገቢ 
መገኘቱንም ነው ባለሥልጣኑ ያስታወቀው።

የነዳጅና ኢነርጂ ባለሥልጣን ዋና ዳይሬክተር 
ወይዘሮ ሳህረላ አብዱላሂ  እንደተናገሩት፤ ከሶስት ወራት 
በፊት ተግባራዊ የሆነው የታለመለት ነዳጅ ድጎማ ማሻሻያ 
በዘርፉ እምርታ እያመጣ ነው።

«ስምምነቱ ለፓን-አፍሪካኒዝም መጠናከር ትልቅ ጥቅም አለው» 
 - አምባሳደር እሸቴ ጥላሁን

በውጭ ጉዳይ ሚኒስቴር የአውሮፓና የአሜሪካ ጉዳዮች  
ዳይሬክተር ጀነራል

ማህሌት አብዱል

አዲስ አበባ፡- በፌዴራል መንግሥትና 
በሕወሓት መካከል በአፍሪካ ህብረት አደራዳሪነት  
የተደረገው የሰላም ስምምነት ለፓን-አፍሪካኒዝም 
መጠናከር ትልቅ ጥቅም ያለው መሆኑን በውጭ 
ጉዳይ ሚኒስቴር የአውሮፓና የአሜሪካ ጉዳዮች 
ዳይሬክተር ጀነራል አምባሳደር እሸቴ ጥላሁን 
አስታወቁ።

አምባሳደር እሸቴ ለአዲስ ዘመን ጋዜጣ 
እንዳስታወቁት፤ በፌዴራል መንግሥትና 
በሕወሓት መካከል በአፍሪካ ህብረት አደራዳሪነት 
በደቡብ አፍሪካ የተደረገው የሰላም ስምምነት 
ለፓን-አፍሪካኒዝም መጠናከር ትልቅ ጥቅም 
ያለውና አፍሪካውያን ችግሮቻቸውን በራሳቸው 

መፍታት እንደሚችሉ ማሳያ ነው። በተለይም  
የህብረቱ ዋና መቀመጫ እንዲሁም  ለፓን-
አፍሪካኒዝም ፋና ወጊ ለሆነችውና ሌሎችን 
አነሳስታ ለዚህ አስተሳሰብ መሪ ሚና ለነበራት 
ኢትዮጵያ  ከፍተኛ ትርጉም አለው።

የፓን-አፍሪካኒዝም ዋናው መነሻው 
የአስተሳሰቡ ማዕቀፍ አፍሪካውያን የራሳችንን 
ጉዳይ በራሳችን መምራት እንችላለን የሚል 
ፅንሰ-ሃሳብ  የሚያራምድ መሆኑን ያስታወሱት 
አምባሳደሩ፤ ይህም ከአድዋ ድል በኋላ የመጣ 
አስተሳሰብ መሆኑን አስረድተዋል። 

‹‹አስተሳሰቡ የማድረግና ክብርን የማስጠበቅ 
አቅም መፍጠር፤  የሀገር አጀንዳን የማጋራትና 
የጋራ አቋም ሆኖ እንዲወጣ የማድረግ ሚና

ወይዘሮ ሳህረላ አብዱላሂ

የትምህርት ጥራትን 
ለማረጋገጥ የሚያስችሉ 

ስራዎች ቅድሚያ ትኩረት 
በመስጠት እየተሰራ ነው

ዜና

ጊዜ ያቀናት የጣና የአብራክ ክፋይ- ቁንዝላ
ቄስ ፈጠነ ንብረት አቶ ተሾመ ደርሶ ኢንጂነር እንዳገር ጌትነት ወጣት ገነት ፍትሀነገስት

አዲሱ ገረመው

የውቢቷ ባህር ዳር ጀንበር የማለዳ ፈገግታዋን ጣና 
ላይ ጣል አድርጋለች። በሰፊው ሀይቅ ላይ የተጋደመው 
ባህርም ከሩቅ ሲያማትሩት አይንን ይስባል። ድንግል 
ውበትና  ማራኪ የተፈጥሮ ሀብት አቅፋ  የምትጠብቀን 
የጣና የአብራክ ክፋይ ቁንዝላ መደረሻችን ሆናለች።

ቁንዝላ በደቡብ ምዕራብ ጣና ሀይቅ ላይ የምትገኝ 
ትንሽ የወደብ ከተማ ናት። ምንም እንኳን ከክልሉ ዋና 
ከተማ ቅርብ ርቀት ላይ ብትሆንም የተፈጥሮ ሀብቷን 
ትጠቀምበት ዘንድ ትኩረት ሳይሰጣት ቆይታለች።  
በርካቶች ቀለብ ይሰፍርልናል ብለው ተስፋ የጣሉበት ጣና 
ለቁንዝላ ባዕድ ሆኖባት ቆይቷል። 

ክንፈ ሳፋፊዎቹ ፍጡራን ካልሆኑ በቀር  የቁንዝላውን 
ጣና ሰው አይን አይኑን ብቻ እየተመለከተ ትውልድ 
እያለፈ ዛሬ ላይ ደርሰዋል። የውሃና መሬት ሀብት ማእከል 
ከዛሬ ሁለት ዓመታት ተኩል በፊት  በአካባቢው የተፈጥሮ 
ሀብትን ጥቅም ላይ ለማዋል የአካባቢውን ማህበረሰብ 
ያማከለ  ፕሮጀክት  ነድፎ ሥራ መጀመሩ ቁንዝላ አዲስ 
ተስፋ እንዲኖራት አደረጋት። 

ቄስ ፈጠነ ንብረት በቁንዝላ ዙሪያ  መሀልጌ በምትባል 
ጎጥ ነዋሪ ናቸው። ከዚህ ቀደም የነበሩ አባቶች የጣናን ውሃ 
ለመጠቀም ቢታትሩም ሳይሳካላቸው አልፈዋል ይላሉ።  
ዛሬ ላይ ፕሮጀክቱ ንጹህ የመጠጥ ውሃን እንዲጠቀሙና 
አረንጓዴ ልማት ላይ እንዲሳተፉ እድል እንደሰጣቸውም 
ይናገራሉ።

ጣና ዳር ሆኖ፣ ችግኝ አለመትከልና ፍራፍሬ መመገብ 
አለመቻል፣ ንጹህ የመጠጥ ውሃ አለማግኘት “የአባይን 
ልጅ ውሃ ጠማው” የሚለውን  ብሂል የሚያስታውሳቸው 
ቄስ ፈጠነ፤  የተፈጥሮ ሀብቱን ባለመጠቀም በርካታ 

ዓመታትን ማሳለፋቸው ቁጭት ይፈጥርባቸዋል። 
ዛሬ ላይ በየቀዬአቸው አምስት የውሃ ማቆሪያ 

ተዘጋጅቶላቸው ሀይቁ ላይ በተቀመጠው ጀኔሬተር 
አማካኝነት ውሃን በመሳብ የጓሮ ልማት መጀመራቸውንም 
ይገልጻሉ።

በዚህ አካባቢ ክረምት ላይ ሰው ከሞተ የሩቅ 
አካባቢ ሰዎች ለሚቀጥለው ዓመት በጋ ላይ ለቅሶ 
እንደርሳለን ይባባሉ እንደነበር ቄስ ፈጠነ ያስታውሳሉ። 
ይህ የሆነው ደግሞ አካባቢው የመንገድ መሠረተ ልማት 
በማጣቱ ምክንያት እንደሆነ  ይጠቅሳሉ። ፕሮጀክቱ 
ባካናወናቸው 65 ኪሎ ሜትር የውስጥ ለውስጥ መንገድ 
ሥራ  የተነፋፈቀው ወዳጅ ዘመድ መጠያየቅ መቻሉን፤ 
ገበያ ለመሄድ መልካም አጋጣሚ ማግኘታቸውን በደስታ 
ይናገራሉ።

የጣናን ውሃ በመጠቀም ዓሳን በዘመናዊ መልክ 
በማምረት ተጠቃሚ ከሆኑት ውስጥ ወጣት ገነት 
ፍትሀነገስት አንዱ ነው። ቀደም ባለው ጊዜ ዓሳን በባህላዊ 
መንገድ የማስገር ሥራን ይሰራ እንደነበር፤ ይህም 
በሕይወቱ ላይ ምንም ለውጥ እንዳለመጣ ያስታውሳል። 
የውሃና መሬት ሀብት ማዕከል በመካከለኛው ምስራቅ 
የሀይቅ ዳር አካባቢዎች የሚተገበረውን ዓሳን ዘመናዊ 
በሆነ መንገድ የማርባት ተሞክሮ የሥራ እድል በመፍጠሩ፤ 
ስድስት ሆነው ተደራጅተው ዓሳን በማርባት ላይ እንደሆነ 
ገልጿል።

ይህ የጣና ውሃ ሀብት በረከት በዓመት ቢያንስ 
እስከ 300 ሺህ ብር ገቢን ሊያስገኝለት እንደሚችል ነው 
የተናገረው። 

ውሃን በጀሪካን እየተሸከሙ ከአንድ ኪሎ ሜትር 
በላይ ይጓዙ የነበሩ  የአካባቢው ወይዛዝርት ዛሬ ላይ 
ጣና በፓምፕ አማካኝነት በራፋቸው ድረስ በመግባቱ 

ሸክማቸውን ከማስቀረቱ በላይ የጓሮ አትክልት አልምተው 
ንጹህ ምግብ እንዲመገቡ እድል እንደቀናቸው ለኢፕድ 
ተናግረዋል። “ በእጅ ያለ ወርቅ እንደ መዳብ ይቆጠራል” 
የሚለው ብሂል ቀርቶ ቆንዝላ ወርቅ የሆነውን ጣናን 
ሀብት ላይ በማዋል ላይ ትገኛለች።

የውሃና መሬት ሀብት ማዕከል ፕሮጀክት መሀንዲስ 
የሆኑት እንዳገር ጌትነት፤ እንደሚሉት ቁንዝላ ለቱሪስት 
መዳረሻነት የምታገለግል የጣና ፈርጥ ናት።  ዳሩ ግን ከላይ 
እንደምትታየው ሳይሆን ውስጧ የተጎዳ ነው። አፈሯ ልም 
ይምስላል፤  ነገር ግን ከፍተኛ የአሲዳማነት ባህሪ ያለው 
ነው። ጣና በደጃቸው ደረቱን አስፍቶ ተንሳፎ ቢታይም 
ንጹህ የመጠጥ ውሃ ችግር አለ። ህብረተሰቡ ወደ ሀይቁ 
ከሚገቡ  ጥቃቅን ገባር ወንዞች እንኳን ንጹህ የመጠጥ 
ውሃ ማግኘት አልቻለም።

የቁንዝላ አካባቢን የመልማት ፍላጎት መሠረት ያደረጉ 
ጥናቶች አስቀድመው መዘጋጀታቸውንና መፍትሄውን 
በማቀድ ከሁለት ዓመታት ተኩል በፊት ወደ ሥራ 
እንደተገባ መሀንዲሱ ይገልጻሉ። በአካባቢው በተፋሰስ 
ደረጃ ባሉት ስድስት ያህል ቀበሌዎች የጣናን የውሃ ሀብት 
ጥቅም ላይ ለማዋል በርካታ ሥራዎች ተከናውነዋል።  
የሙሽራዋ ቁንዝላ አርሶ አደር ጊዜ ቀንቶት  ሀብቱን 
ከሀይቁ ቆንጥሮ ለጥቅም እያዋለው ነው።

አቶ ተሾመ ደርሶ የውሃና መሬት ሀብት ማዕከል 
የቁንዝላ የተቀናጀ የተፋሰስ ልማት ፕሮጀክት  ባለሙያ 
ሲሆኑ፤  ፕሮጀክቱ ከተጀመረ ወዲህ የተለያዩ የልማት 
ሀብቶች እንዳሉ ይናገራሉ።   በእንስሳት እርባታ፣ በወተት 
ሀብት ልማት፣ በንብና በዶሮ እርባታ ሰፋፊ ሥራዎች 
እየተሰሩ  መሆናቸውንና  አርሶ አደሩ  አካባቢውን 
መሠረት ያደረገ የተቀናጀ ልማትና ሀብት በማግኘት 
ኑሮውን እየለወጠ ይገኛል ሲሉ ይገልጻሉ። 

በጋዜጣው ሪፖርተር

አዲስ አበባ፡- የከተማና መሰረተ ልማት ሚኒስቴር 
በተፈጥሮና በሰው ሰራሽ ችግሮች በቤኒሻንጉል ጉሙዝ 
ክልል ለሚገኙ ተፈናቃይ ዜጎች የ 590 ሚሊዮን ብር ድጋፍ 
አደረገ።

ድጋፉን የከተማና መሰረተ ልማት ሚኒስቴር 
ሚኒስትር ወይዘሮ ጫልቱ ሳኒ ለቤኒሻንጉል ጉሙዝ ክልል 
ርዕሰ መስተዳድር አቶ አሻድሊ ሀሰን አስረክበዋል። 
በርክክቡ ወቅት የከተማና መሰረተ ልማት ሚኒስቴር 
ሚኒስትር ወይዘሮ ጫልቱ ሳኒ እንደተናገሩት ፤ ድጋፉ 
በአምስት ወራት የሚተገበርና በቤኒሻንጉል ጉሙዝ ክልል 
ለሚገኙ ኢትዮጵያውያን ብቻ ሳይሆን ለጎረቤት አገራት 
ተፈናቃዮችም የሚውል ይሆናል።  

ከቤኒሻንጉል ጉሙዝ ክልል በተፈጥሮና በሰው ሰራሽ 
አደጋ ለተፈናቀሉ ዜጎች የሚደረገው ድጋፍ ሰውን ብቻ 
ለመርዳት ሳይሆን ዜጎች አካባቢያቸውን በመለወጥ ድህነትን 
ታሪክ እንዲያደርጉ የሚያግዝ ነው ሲሉ ተናግረዋል። 

ባለፉት ጊዜያት በተደረጉ የከተማ ሴፍቲኔት 
ፕሮጀክቶች በክልሉ ለሚገኙ ነዋሪዎች ሕይወትና 
የከተሞችን ዕድገት ማፋጠን የሚያስችል አቅምን መፍጠር 
ተችሏል፤ በቀጣይም ድጋፉ የዜጎችን ሕይወት በመቀየር 
ረገድ በጎ ሚና ይኖረዋል ብለዋል።

የቤኒሻንጉል ጉሙዝ ክልል  ርዕሰ መስተዳድር አቶ 
አሻድሊ ሀሰን በበኩለቸው እንደተናገሩት፤ የከተማ ልማታዊ 

በቤኒሻንጉል ጉሙዝ ክልል ለሚገኙ ተፈናቃዮች 
የ590 ሚሊዮን ብር ድጋፍ ተደረገ

ሴፍቲኔት ፕሮጀክት  በተለያየ  ምክንያት በክልሉ ለሚገኙ 
ተፈናቃዮች ሕይወት መሻሻል ከፍተኛ አስተዋጽኦ አለው። 

የተደረገልን ድጋፍ ለታሰበለት ዓላማ እንዲውልና 
የተፈናቃዮችን የኑሮ ሁኔታ ለማሻሻል እንዲያግዝ  
አስፈላጊውን ድጋፍ እናደርጋለን ብለዋል።

የከተማ ልማታዊ ሴፍቲኔትና ስራ ፕሮጀክት ሃላፊ 
አቶ መኮንን ያኢ አጠቃላይ ስለፕሮጀክቱ ገለጻ ሲያደርጉ 
እንደተናገሩት ፕሮጀክቱ በመደበኛና በአስቸኳይ ጊዜ 
ለከተሞች በተለያዩ ምክንያቶች ለሚከሰቱ ችግሮች ድጋፍ 

የሚያደርግ ነው።
ፕሮጀክቱ ሰው ተኮር የሆነና በከተሞች በዝቅተኛ 

የኑሮ ደረጃ ላይ የሚገኙ የህብረተሰብ ክፍሎችን የሚደግፍ 
እንደሆነም ተናግረዋል።

ከቤኒሻንጉል ጉሙዝ  ክልል በተፈጥሮና በሰው ሰራሽ 
አደጋ ለተፈናቀሉ ዜጎች መልሶ ማቋቋሚያ የሚውለው 
የከተማና መሰረተ ልማት ሚኒስቴር  የ590 ሚሊዮን ብር 
ድጋፍ ፋይናንስ ምንጮች የዓለም ባንክና የኢትዮጵያ 
መንግሥት ናቸው። 

ሙሳ ሙሐመድ

አዲስ አበባ፡- በኢትዮጵያ ከ2010 ዓ.ም  እስከ 
2014 ዓ.ም  በየዓመቱ 4ሺ 396 ዜጎች በትራፊክ አደጋ 
ሕይወታቸው እያለፈ መሆኑን የመንገድ ደህንነትና መድን 
ፈንድ አገልግሎት አስታወቀ።

የመንገድ ደህንነትና መድን ፈንድ አገልግሎት 
ምክትል ዋና ስራ አስፈጻሚ አቶ አብዱልበር ሸምሱ 
በኢትዮጵያ ለ15ኛና በዓለም ደግሞ ለ17ኛ ጊዜ 
“እናስታውስ፣ እንደግፍ፣ ለውጥ እናምጣ” በሚል መሪ 
ቃል ታስቦ በዋለው የትራፊክ አደጋ ተጎጂዎች ማስታወሻ 
ቀን ላይ ተገኝተው እንደተናገሩት፤ በየዓመቱ 4 ሺ 396 
ሰዎች በትራፊክ አደጋ በሚደርስ ጉዳት ሕይወታቸው 
እያለፈ ነው።

በአገር አቀፍ ደረጃ ባሳለፍነው አንድ ዓመት ብቻ 
በፌዴራል ፖሊስ በቀረበ ሪፖርት  3 ሺ 971 ሞት፣ 5ሺ 
586 የከባድ የአካል ጉዳት፣ 4ሺ 739 የቀላል የአካል 
ጉዳት መድረሱ  ተረጋግጧልም ብለዋል።

አቶ አብዱልበር አክለውም፣ በትራፊክ አደጋ በደረሰ 
ጉዳት ሳቢያም ከሕይወት ህልፈት በዘለለ በንብረት ላይ 
በደረሰ ጉዳት ከ13 ቢሊዮን ብር በላይ ውድመት ደርሷል።

በኢትዮጵያ በመንገድ ትራፊክ አደጋ በቀን የ12 ሰዎች 
ሕይወት በአማካኝ ያልፋል ያሉት አቶ አብዱልበር፤ በቀን 
የ29 ሰዎች ላይም የከባድና ቀላል የአካል ጉዳት በአማካኝ 
ይደርሳል ብለዋል።

በአፍሪካ ደረጃ ደግሞ በዓመት የመንገድ ትራፊክ 
አደጋ ብቻ የ300ሺ ሰዎች ሕይወት ያልፋል፤ በየቀኑ 
ደግሞ በአማካኝ 650 ሰዎች ሕይወት ያልፋል። ከዚህም 
70 በመቶ ተጎጂዎች የብስክሌት ተጠቃሚዎች፣ 
እግረኞች፣ሞተረኞች መሆናቸውን አቶ አብዱልበር  
አመላክተዋል።

ምክትል ዋና ስራ አስፈጻሚው የዓለም የጤና ድርጅት 
መረጃን ዋቢ አድርገው እንደተናገሩትም፣ በዓለም ላይ 
በትራፊክ አደጋ ጉዳት ብቻ በቀን 3 ሺ 700 ሰዎች፣ 
በሰዓት 154 ሰዎች በአማካኝ በየ24 ሰከንዱ የአንድ ሰው 
ሕይወት እንደሚያልፍም ተናግረዋል።

በአፍሪካ የትራፊክ አደጋ ጉዳት ኢትዮጵያ በዘጠነኛ 
ደረጃ ላይ ትገኛለች ያሉት አቶ አበዱልበር፤ በዚህም 
በዝቅተኛ የኑሮ ደረጃ ያሉ ሰዎች  ይበልጥ የሚጠቁት 
መሆናቸውን ተናግረዋል።

በትራፊክ አደጋ ከሚደርሰው ማህበራዊና 
ኢኮኖሚያዊ ጉዳት አንጻርም 90 በመቶ የትራፊክ አደጋ 
ዝቅተኛና መካከለኛ ገቢ ባላቸው አገሮች ዜጎች ላይ 
የሚደርስ መሆኑን ተናግረዋል። 

ከእድሜ አንፃርም በሺዎች የሚቆጠሩ ወጣቶች 
በየቀኑ በትራፊክ አደጋ በዓለም ላይ ሕይወታቸውን 
ያጣሉ ፣ ከባድ የአካል ጉዳትም ይደርስባቸዋል ብለዋል።

የጉዳቱ መጠን በዕድሜ ክልል ደረጃ ሲታይም ከ15 
እስከ 29 ዓመት ያሉትን ሰዎች ሕይወት በመቅጠፍ 
የሚደርሰው ትራፊክ አደጋ የአንደኛ ደረጃነትን መያዙን 
ጠቁመዋል። 

በአቤት ሆስፒታል ዋና ስራ አስኪያጅ  ዶክተር አናኒያ 
ጃምባይ በመድረኩ ላይ ባደረጉት ንግግርም፣ የመንገድ 
ትራፊክ ተጎጂዎች ማስታወሻ ቀን የሞቱትን እናስታወስ፤ 
የተጎዱትን እንደግፍ፤ ሌሎች የመንገድ ትራፊክ አደጋ 
ተጎጂዎች እንዳይኖሩ ሁሉም ዜጋ በጋራ ተባብረን እንስራ 
ሲሉ ጥሪያቸውን አስተላልፈዋል።

በኢትዮጵያ በየዓመቱ 
ከአራት ሺ በላይ 

ዜጎች በትራፊክ አደጋ 
ሕይወታቸውን እያጡ ነው

ግብርናው በኢኮኖሚ ውስጥ ወሳኝ ሚና እየተጫወተ 
እንደሚገኝ የፕላንና ልማት ሚኒስቴር ገለጸ

ዘላለም ግዛው

አዲስ አበባ:-  ግብርናው በኢትዮጵያ ኢኮኖሚ 
ዕድገት  ወሳኝ ሚና እየተጫወተ እንደሚገኝ የፕላንና 
ልማት ሚኒስትር ዶክተር ፍጹም አሰፋ ተናገሩ።

የአፍሪካ ስታትስቲክስ ቀን ትናንት ሲከበር ዶክተር 
ፍጹም እንደገለጹት፤ እአአ በ2021/22 በጀት ዓመት 
ከጠቅላላ የሸቀጦች የወጪ ንግድ የግብርናው ዘርፍ 
ድርሻ ወደ 72 በመቶ ይጠጋል። በሥራ ስምሪት ረገድ 
ግብርናው በአገሪቱ ትልቁ የሥራ የዕድል ምንጭ ሆኖ 
ቀጥሏል። 

ግብርናው በኢኮኖሚው ውስጥ ጉልህ ሚና 
ቢኖረውም፣ በኢትዮጵያ ያለው የግብርና ስራ ከዝናብ 
ጥገኝነት አለመላቀቁን አውስተው፤ ግብርናው ለውጥ 
ካላመጣ ራስን የመቻል እና የምግብ ዋስትናን የማረጋገጥ 
ጉዳይ ሥር የሰደደ ፈተና ሆኖ እንዳይቀጥል መንግሥት 
ዘርፉን ለመቀየር ትኩረት ሰጥቶ እየሰራ እንደሚገኝ 
አመልክተዋል።  

መዋቅራዊ ተግዳሮቶችን ለመቅረፍ በግብርና ዘርፉ 
ጥራት ያለው  አህዛዊ  መረጃ ( ስታቲስቲክስ) መገኘቱ 
ትልቅ አስተዋጽኦ እንደሚኖረው አመልክተው፤ በግብርና 
ላይ አስተማማኝ እና ወቅታዊ መረጃን መሰብሰብ፣ 
ማቀናጀት እና መተንተን በማስረጃ ላይ የተመሰረተ 
የፖሊሲ ውሳኔዎችን  ለማሳለፍ  በጣም አስፈላጊ  ነውም 
ብለዋል።

ስታትስቲክስ ግብርናን ለማዘመን፣ የጤና 
አገልግሎትን በተገቢው መልኩ ለማዳረስና በሁሉም 
ዘርፎች ወቅታዊ መረጃን ለማግኘት እንደሚረዳና ዘመናዊ 
የስታትስቲካል መረጃ የምግብ ዋስትናን ለማረጋገጥ 
በሚደረገው ጥረትም ወሳኝ መሆኑን አንስተዋል። 

ዓመታዊ የስታቲስቲክስ ቀንን ማክበር ለአፍሪካ 
ኢኮኖሚያዊና ማህበራዊ ልማት ስታቲስቲክስ ግንዛቤና 
ጠቀሜታ ለማሳደግ ከፍተኛ አስተዋጽኦ እንዳለውም 
ነው ያመለከቱት።  

- የአፍሪካ ስታትስቲክስ ቀን ተከብሯል

የተጠናከረ የመረጃ ሥርዓት በግብርና ዘርፍ ብቻ 
ሳይሆን፤ በማኑፋክቸሪንግ እና በማዕድን  እንዲሁም 
በሌሎች የምርት ዘርፎች አስተዋጽኦው የጎላ መሆኑን 
ጠቁመዋል። የመረጃ ጥራት እና ማዘመን ላይ ትኩረት 
ተሰጥቶ ሊሰራ ይገባልም ብለዋል። 

የግብርና ስታትስቲክስ ማመንጨት ለግብርና 
ዘርፉ እድገት ወሳኝ እንደመሆኑ መረጃን ማዘመን እና 
የታመነና ወቅታዊ መረጃ ማውጣት የሚችል፣ በዘላቂነት 
የተቀመጡ የልማት ግቦችን ዘመናዊ፣ ጠንካራ አቅም 
ያለው ሀገራዊ ስታቲስቲክስ አገልግሎት መገንባት ወሳኝ 
መሆኑን አመልክተዋል። 

የተቀመጡ የልማት ግቦችን ለማሳካት የመረጃ 

ጥራት ወሳኝ እንደመሆኑ ለጉዳዩ ትኩረት ተሰጥቶ ሊሰራ 
እንደሚገባም ነው የተናገሩት።  

እንደ ኢትዮጵያ ላሉ ሀገራት ግብርና ዋናው 
የኢኮኖሚ መሰረት ነው ያሉት ዶክተር ፍጹም፤ 
ስታትስቲክ የመረጃ ሥርዓቱን ለማጠናከር እና የግብርና 
ምርትን ለማሳደግ በሚደረገው ሂደት ጠንካራ የመረጃ 
ሥርዓትን በማዘመን፣ የግብርና እሴት ሰንሰለቶች 
በመዘርጋት የምግብ ዋስትናን ለማረጋገጥ እንደሚረዳም 
አመልክተዋል። 

የኢትዮጵያ ስታትስቲክስ ኤጀንሲ አገልግሎት ዋና 
ዳይሬክተር ዶክተር በከር ሻሌ በበኩላቸው፣ ቀኑ ሲከበር 
ኢትዮጵያ ለፓን አፍሪካኒዝም ያላት ዘመን የማይሽረው 
አቋሟን ማስታወስ ጠቃሚ መሆኑን አንስተዋል።

እንደርሳቸው ማብራሪያ፤ የስታትስቲክስ ቀን 
የሚከበረው፤ ኢትዮጵያ የሰላም ጉዳይን  አፍሪካዊ ችግርን 
በአፍሪካ የመፍታት ሁነት በተግባር በተመሰከረበት 
ማግስት የሚከበር መሆኑ ለበዓሉ ልዩ ሞገስ ያላብሰዋል። 

የኢትዮጵያ ስታትስቲክስ እድገት ከአገር 
ኢኮኖሚና ማህበራዊ እድገት አንጻር የአቅም ግንባታ 
እንደሚያስፈልግ ጠቁመዋል። የመረጃ አሰባሰብ ስራው 
በዘመናዊ መንገድ ታግዞ የሚሰራ መሆኑን ተናግረዋል።  

አገልግሎቱ የመረጃ ምንጭ እና ለፖሊሲ 
አውጭዎች ጠቃሚ ግብአት የማቅረብ ሚናውን 
በብቃት እንዲወጣ መንግሥት ትኩረት ሊሰጠው 
እንደሚገባም ጠይቀዋል። የመረጃ ጥራት ወቅታዊነትና 
ተዛማጅ ጉዳይ ወሳኝ እንደመሆኑ ለአገልግሎቱ የተቋም 
አደረጃጀት፤ የመንግሥት፣ የባለድርሻ እና አጋር አካላት 
ድጋፍና ትኩረት ይሻል ነው ያሉት። 

ለየትኛውም ችግር ሳይበገሩ በተለያዩ ውጣ ውረዶች 
በማለፍ የመረጃ መሰብሰብ፣ ማቀናጀት እና በመተንተን 
ለመንግሥት የውሳኔ ሰጪና የመረጃ ተጠቃሚዎች 
ምቹ መደላድል ለፈጠሩ የአገልግሎቱ ባለሙያዎችን 
በማመስገን፤ በቀጣይ ለተሻለና ወቅቱ ፤ለሚጠይቀው 
ሙያዊ ተልእኮ ዝግጁ እንዲሆኑ ጥሪ አቅርበዋል።    

 ዳግማዊት ግርማ

አዲስ አበባ፡- 17ኛው የበይነ መረብ አስተዳደር 
ጉባኤ የኢትዮጵያን በጎ ጎኖች ለዓለም ማስተዋወቂያ 
እድል እንደሚፈጥር የኢኖቬሽንና ቴክኖሎጂ ሚኒስቴር 
አሳወቀ። ሚኒስቴር መስሪያ ቤቱ በትናንትናው እለት 
በበየነመረብ አስተዳደር ላይ ያተኮረ የመገናኛ ብዙሃን 
ወርክሾፕ አካሂዷል።

ወርክሾፑን በንግግር የከፈቱት የኢኖቬሽንና 
ቴክኖሎጂ ሚኒስትር ዴኤታዋ ሁሪያ አሊ እንደገለጹት፤ 
17ኛው ዓለም አቀፍ የበይነ- መረብ አስተዳደር ጉባኤ 
የኢትዮጵያን በጎ ጎኖች ለዓለም ማስተዋወቂያ እድል 
ይፈጥራል።

ጉባኤው ኢትዮጵያን በዓለም አቀፉ ማህበረሰብ 
ዘንድ በበጎ የምትነሳበትን እድል ማመቻቸት፣ 
በበይነመረብ እንዲሁም ሌሎች ዘርፎች ላይ የልምድ 
ልውውጥ የሚደረግበት እንዲሁም ከሀገር ውስጥ 
ባለሙያዎች ጋር ትስስር ለመፍጠር መልካም አጋጣሚ 
መሆኑንም ሚኒስትር ዴኤታዋ አመላክተዋል።

እንደ ሚኒስትር ዴኤታዋ ገለጻ፤ የጉባዔው 
በኢትዮጵያ መከወኑ የአሁኑን ብቻ ሳይሆን የቀጣይ 
የአደባባይና የሕዝብ በዓላትን በቱሪስቶች የተሞሉ 
ለማድረግ ከፍተኛ አስተዋፅኦ ይኖረዋል።

ዓለም አቀፍ የበይነ- መረብ አስተዳደር ጉባኤ 
ኢትዮጵያ ያሏትን ጸጋዎች ለአብነትም በመዲናዋ 
አዲስ አበባ የሚገኙትን  የአብርሆት ቤተ መፅሐፍትን፣ 
የሳይንስ ሙዚየምን እንዲሁም ሌሎች ለቱሪስት 
መዳረሻ የሚሆኑ ስፍራዎችን የማስጎብኘት እንዲሁም 
በውስጡ ከሶስት መቶ በላይ ሁነቶች የተካተቱበት 
ነው።

ሚኒስትር ዴኤዋታ አክለውም ኢትዮጵያ በሳይንስና 
ቴክኖሎጂው ዘርፍ ላይ ትኩረት አድርጋ  በመስራት 
በዘርፉ እድገት እያስመዘገበች መሆኑ ጉባኤውን 
ለማዘጋጀት ተመራጭ እንድትሆን ያስቻለ ነውም  
ብለዋል።

የመገናኛ ብዙሃን ባለሙያዎችም ጉባኤው 
በኢትዮጵያ መከናወኑ መልካም አጋጣሚ መሆኑን 
በመጠቀም የኢትዮጵያን መልካም ገጽታ ለዓለምአቀፉ 
ማህበረሰብ ማስተዋወቅ ላይ ትኩረት አድርገው 
መስራት ይገባቸዋል ሲሉም ተናግረዋል።

በጉባኤው ላይ ከሁለት ሺህ አምስት መቶ በላይ 
የውጭ ሀገር የዘርፉ አንቀሳቃሾች ይሳተፋሉ ተብሎ 
የሚጠበቅ ሲሆን እስካሁንም ከሁለት ሺህ ሁለት መቶ 
ያላነሱ ተሳታፊዎች መመዝገባቸውም  ተመላክቷል።

17ኛው ዓለም አቀፍ የበይነ- መረብ አስተዳደር 
ጉባኤ በኢትዮጵያ አዘጋጅነት ከህዳር 19 እስከ ህዳር 
23 ቀን  2015 ዓ.ም በአዲስ አበባ እንደሚካሄድ 
ተገልጿል።

በፈረንጆቹ የጊዜ ቀመመር 2006 የተጀመረውና 
ዘንድሮው ለ17ተኛ ጊዜ የሚከወናወነው ዓለምአቀፍ 
ጉባኤው፤ ላለፉት 16 ጊዜያት በተለያዩ የዓለም 
ሀገራት የተከወነ ሲሆን በነዚህ ዓመታት ውስጥም 
ሁለት የአፍሪካ ሀገራት ማለትም ኬንያ እና ግብፅ 
አዘጋጅተውታል፤ ኢትዮጵያ ዘንድሮ ስታዘጋጅ ሶስተኛ 
አፍሪካዊት ሀገር ትሆናለች።

ጉባኤው የኢትዮጵያን 
በጎ ጎኖች ለዓለም 

ማስተዋወቂያ እድል 
ይፈጥራል

ውብሸት ሰንደቁ

አዲስ አበባ፡- በውጭ ሀገር ሆነው የሰላም ስምምነቱን 
የሚቃወሙ ሃይሎች  የሕዝብ ጠላቶች  ናቸው ሲሉ 
በኢትዮጵያ ሲቪል ሰርቪስ ዩኒቨርሲቲ የአስተዳደር እና 
ልማት ኢንስቲትዩት ረዳት ፕሮፌሰር መሐመድ ዓሊ 
አሳሰቡ። 

ረዳት ፕሮፌሰር መሐመድ ለኢፕድ እንደገለጹት፤  
በቅርቡ በአፍሪካ ሕብረት አደራዳሪነት የኢትዮጵያ 
መንግሥት ከሕወሓት ጋር የሰላም ስምምነት ተደርጓል፤ 
በአተገባበሩ ዙሪያም በኬንያ ናይሮቢ መግባባት ላይ 
መድረሱ ይታወሳል። ሆኖም በውጭ አገር የሚኖሩ 
የተወሰኑ ኃይሎች የሰላም ስምምነቱን ሲቃወሙ 
በተለያዩ መገናኛ ብዙኃን ታይተዋል። እነዚህ ሃይሎች 
የስምምነቱን የሚቃወሙት የሕዝብ እንግልትና ስቃይ 
ስለማየሰማቸውና የሕዝብ  ጠላቶች ስለሆኑ ነው።

የሰላም ስምምነቱ ዘላቂ እንዲሆን የሁላችንንም 
ትብብር ይጠይቃል ያሉት ረዳት ፕሮፌሰር መሐመድ፣ 
በተለይ ደግሞ ለትግራይ ሕዝብ የሚያስቡ መስለው 
በተቃራኒው ጦርነት እንዲቀጥል የሚቀሰቅሱ አንዳንድ 
ኃይሎች  ከአፍራሽ ቅስቀሳቸው  ሊታቀቡ  እንደሚገባቸው 
ጠቁመዋል።

ለትግራይ ሕዝብም ሆነ ለመላው ኢትዮጵያ ሕዝብ 
ሰላምና እድገት የሚያስብ ማንኛውም አካል ሰላም 
እንዲመጣ መስራት፣ የመጣውን ሰላምም ጠብቆ ዘላቂ 
እንዲሆን መስራት  ይጠበቅበታል ያሉት ረዳት ፕሮፌሰሩ፤ 

«በውጭ ሀገር ተቀምጠው ስምምነቱን የሚቃወሙ 
ሃይሎች የሕዝብ ጠላቶች ናቸው»

- ረዳት ፕሮፌሰር መሐመድ ዓሊ

ከዚህ ውጭ ዳግም ወደሌላ ደምአፋሳሽ ጦርነት እንዲገባ 
ቅስቀሳ የሚያደርጉ ውስን ሃይሎች የሁሉም ሕዝብ ጠላት 
ናቸው ብለዋል።

በሌላም በኩል በውጭ ሀገር ሆነው የሰላም 
ስምምነቱን የሚቃወሙ ሃይሎች አግባብነት የሌለው 
እንቅስቃሴያቸውን አቁመው ስምምነቱን በመደገፍ 
ለሰላም ተገቢውን ዋጋ እንዲሰጡ አሳስበዋል።

የኢትዮጵያ ሕዝብ ከጦርነት ወጥቶ ወደ ልማት 
ፊቱን መልሶ ሀገርን ለመገንባትም ሆነ ከድህነት ለመላቀቅ 

ሰላም አስፈላጊ መሆኑን በአግባቡ ተረድቷል ያሉት ረዳት 
ፕሮፌሰሩ፤ ሰላም አብሮ ለመኖር እና ሀገርን ለማሳደግ 
ትልቁ መሣሪያ ነው ብለዋል።

በአንፃሩ ጦርነት ሀገር ያደቃል፣ ሕዝብን ያፈናቅላል፣ 
ሰዎች ከፍተኛ የአካል ጉዳትና የሕይወት መስዋትነት 
ያስከፍላል።  ሀገሪቷ ዳግም ወደ ጦረነት እንድትገባ  
የሚሠሩ የውጭ ኃይሎች ከዚህ ተግባራቸው ሊታቀቡ 
ይገባል ብለዋል። 

የትግራይ ሕዝብም ባለፉት ሁለት ዓመታት ያየውን 
ስቃይ ተረድቶ ሰላም ብቸኛ አማራጭ እንደሆነ እንደተረዳ 
እገምታለሁ ያሉት ረዳት ፕሮፌሰር መሐመድ፤  ጦርነት 
ውስጥ የሚጎዱትና መስዋዕትነት የሚከፍሉት በተለይ 
በትግራይ ውስጥ የደሃው ሕዝብ ልጆች በመሆናቸው 
በውጭ ሀገር ደልቷቸው እየኖሩ እናውቅልሃለን የሚሉትን 
አካላት ዞር በሉ ማለት እንደሚገባ ጠቁመዋል።  

እንደ ረዳት ፕሮፌሰር መሐመድ ገለጻ፤ በተደረገው 
የሰላም ስምምነት መሰረት ሕወሓት ከዚህ በኋላ በዚህ 
መልኩ አልስማማም ማለት አይችልም። ሌሎችም 
የሕወሓትን ሥርዓት ለማገዝ በሁለት እግሩ እንዲቆም 
ለማድረግ ሙከራ ማድረግ አይችሉም። የሰላም ስምምነቱ 
ለእንዲህ ዓይነት መንገዶች በሩ ዝግ ነው።

በመሆኑም በውጭ የሚገኙ ኃይሎች የሰላም 
ስምምነቱን ከመቃወም እንዲቆጠቡ እና የሰላም 
ስምምነቱ ተግባራዊነት  ላይ የበኩላቸውን አዎታዊ ሚና 
ለማበርከት  መስራት ይገባል ሲሉ መልዕክታቸውን 
አስተላልፈዋል።

         አዲስ ዘመን    ቅዳሜ ኅዳር 10 ቀን 2015 ዓ.ም

አስረድተዋል።
ችግሮች ባሉበት ወቅት ከማዳበሪያ አቅርቦት እስከ 

ሜካናይዜሽን አቅርቦት ሰፊ ስራ ተከናውኗል፤ ዝናብን 
እና ወቅት ጠብቆ ሳይሆን በተገኘው አጋጣሚ አርሶ አደሩ 
እንዲያመርት ትልቅ ጥረት ተደርጓል። መንግሥት 50 ሺህ 
የውሃ ፓምፖችን በማከፋፈል ምርታማነትን ለማሳደግ 
ያደረገው ጥረት ለውጤቱ መመዝገብ አስተዋጽኦ 
አበርክቷልም ብለዋል።

በግብርና ዘርፍ በምግብ ራስን ለመቻል በተደረገ 
ጥረት ምርታማነት በማሳደግ የስንዴ ግዥ የውጭ 
ምንዛሬን ያስቀረ ስራ ተከናውኗል ሲሉም ዶክተር ፍጹም 
ገልጸዋል።

ከግብርናው ባለፈ የአገልግሎት ዘርፉም የኢኮኖሚ 
ዕድገቱ ወሳኝ እንደነበር ገልጸው፤ በተለይ የኢትዮጵያ አየር 
መንገድ ያስገኘው ገቢ ኢኮኖሚያችን በችግር ውስጥም 
ሆኖ ውጤታማ እንዲሆን ያገዘ ነው  ሲሉ ተናግረዋል። 

የማክሮ ኢኮኖሚው ውሳኔዎች ኢኮኖሚውን 
የሚገዳደሩ የዋጋ ግሽበትና ዘርፈ ብዙ ችግሮችን መቋቋም 
አስችሏል። አንድ ኢኮኖሚ የዋጋ ግሽበቱን እስከ 40 
በመቶ ከገታ ዕድገቱን ማቆየት ይችላል። የኢትዮጵያ 
የዋጋ ግሽበት ያን ያህል ስላልደረሰ ዕድገቱ ማስቀጠል 
እንችላለንም ብለዋል። 

ዶክተር ፍጹም እንደገለጹት፤ አካታችነት 

ባለው የማክሮ ኢኮኖሚ ስራ የስራ ዕድል ፈጠራ 
ኢንቨስትመንትና ልማትን አስተሳስሮ መሄድ ተችሏል። 
የኢትዮጵያ ኢኮኖሚም 126 ነጥብ ሰባት ቢሊዮን ዶላር 
ደርሷል። በዚህም የኢትዮጵያውያን የነፍስ ወከፍ ገቢ 
አንድ ሺህ 212 ዶላር ሆኖ መመዝገቡን አንስተዋል። 

የነፍስ ወከፍ ገቢያችን አደገ ሲባል ግን ያን እኩል 
በእያንዳንዳችን ኪስ የሚገባ አይደለም። ይልቁንም 
እንደየስራችንና ልፋታችን መጠን ባመረትነውና 
በተሳተፍንበት ልክ ይደርሰናል ሲሉም አስረድተዋል።  

ብዙ የሰሩና ያመረቱ ከፍተኛ ገቢ ያገኛሉ እነዚያ 
ከፍተኛ ባለሀብቶች ደግሞ በታክስ መልክ በሚከፍሉት 
ገንዘብ ለሌላው ሕዝብ ትምህርት ፣ የጤና፣ የመሰረተ 
ልማትና የተለያዩ አገልግሎቶች እንዲያገኝ እየተደረገ 
ነው። ስለሆነም የነፍስ ወከፍ ገቢው በተለያየ መንገድ 
እንደሚደርሰን ማሰብ ይገባል ብለዋል።  

የገንዘብ ሚኒስትር ዴኤታ ዶክተር እዮብ ተካልኝ 
በበኩላቸው እንደገለጹት፤ መንግሥት የኢኮኖሚ 
ዕድገቱን እንዳይቋረጥ አስፈላጊውን ጥረት አድርጓል። 
ጦርነት እየተደረገ የህዳሴ ግድብ ሲሞላ ነበር።

    መንግሥት 500 ዓይነት የግብርና ግብዓቶች ከቀረጥ 
ነጻ እንዲገቡ በማድረግና አገራዊ አቅማችን እንዲጎለብት 
ሰርቷል። ግብርናና አገልግሎት ዘርፍን ማሳደግ ብቻ 
ሳይሆን በኑሮ ውድነቱ ሕብረተሰቡ እንዳይጎዳ ጥረት 

አድርጓል ብለዋል።
መንግሥት የዋጋ ግሽበቱ ሕብረተሰቡ ላይ ጉዳት 

እንዳያደርስ 30 ቢሊዮን ብር ገቢ ባጣ ይሻላል በሚል 
ውሳኔ የሸቀጣሸቀጥ ዋጋው ከዚህም በላይ እንዳይንር ሰፊ 
ጥረት ማድረጉንም አስታውሰዋል።  

ከዚህ ባለፈ በዝቅተኛ ገቢ ላይ ላለው ሕብረተሰብ 
የምገባ ማዕከላትን በማዘጋጀት፣ በበጎ ፈቃድ ቤት ዕድሳት 
በማከናወንና በተለያዩ ድጋፎች የኢኮኖሚው ዕድገት 
ተቋዳሽ እንዲሆን እየተደረገ መሆኑን ጠቁመዋል። 

እንደ ዶክተር እዮብ ገለጻ፤ በዕውቀት ላይ 
በተመሰረተ የማክሮ ኢኮኖሚ እርምጃዎች  የኢኮኖሚው 
መሰረት የሆነውን ግብርና ምርታማነት ከማሳደግ ባለፈ፣ 
የፕሮጀክቶችን አፈጻጸም ውጤታማ በማድረግ ጠቅላይ 
ሚኒስትር ዶክተር ዐቢይ አሕመድ ያሳዩት ውጤታማነት 
በየደረጃው ላለ አመራር ትምህርት ሆኗል። 

በአጠቃላይም በዘርፉ ብዙ ጉዳዮች ላይ በተለይም 
አገራዊ አቅምን በማሳደግ በተከናወነው ሥራ የኢትዮጵያ 
ኢኮኖሚ ከሰሃራ በታች ካሉ አገራት ከናይጀሪያና ደቡብ 
አፍሪካ በመቀጠል ሶስተኛው ትልቅ ኢኮኖሚ መሆን 
ችሏል ሲሉ አስረድተዋል። 

ይህን ዕድገት ደግሞ የአገራችንን ሰፊ የተፈጥሮ 
ሀብትና የሰው ሃይል እንዲሁም ዕውቀት በመጠቀም 
በቀጣይ ጊዜያትን ማስቀጠል ይኖርብናል ብለዋል።

የኢትዮጵያ ኢኮኖሚ...

አለው›› ብለዋል።  ይህም የሰላም ስምምነት በዚህ 
ፅንሰ-ሃሳብ መሰረት  የራሳችንን ጉዳይ በራሳችን 
መምራት፣ ማስተዳደር አቅምም፣ ዝግጁነትም አለን 
የሚለው መልዕክት ለመላው ዓለም ያስተላለፈ መሆኑን 
አብራርተዋል።

‹‹ለዚህ መንግሥታችን በቁርጠኝነት ሰርቷል›› 
ያሉት ዳይሬክተር ጀነራሉ፤ በተለይም ከአፍሪካ ህብረት 
ከፍተኛ አደራዳሪ ውጪ የጎንዮሽ ወይም ሌላ አማራጭ 
የድርድር መስመር አንቀበልም የሚለው ጠንካራ 
አቋም ተቀባይነት ማግኘቱ የቀድሞውን የኢትዮጵያ 
የዲፕሎማሲ የበላይነት ለማስጠበቅ ያስቻለ እንደሆነም 

ተናግረዋል። 
ወደኋላ ላይ በዋና አደራዳሪው የቀድሞው 

የናይጄሪያ ፕሬዚዳንት ኦሊሴጎን ኦባሶጆ ላይ አንዳንድ 
ቅሬታዎች በሕወሓት በኩል መቅረብ ሲጀምር 
የሚያሰጋ ሁኔታ መጥቶ እንደነበር አስታውሰው ‹‹ግን 
ሌሎች ይታከሉበት የሚለው ሃሳብ ሲመጣ ያለ ቅድመ 
ሁኔታ ያልነው ነገር ተቀባይነት አገኘ። መንግሥትም 
በማንኛውም ጊዜና ሁኔታ ያለውን ቃል በተጨባጭ 
አክብሯል›› ብለዋል። 

ይህ ደግሞ በአፍሪካ ተቋምና በአፍሪካውያን ላይ 
እምነት ማሳደር ነው። ይሄኛው ደግሞ ከአፍሪካዊ 

ወንድማማችነት ጋር የሚያያዝ ሲሆን የፓን-አፍሪካ 
መንፈስንም ያስጠበቀ መሆኑን አስረድተዋል።

እንደአምባሳደር እሸቴ ማብራሪያ፤  ስምምነቱ 
ለፓን-አፍሪካኒዝም መጠናከር ትልቅ ጥቅም አለው። 
በአፍሪካ ህብረት ተቋማት ላይ እምነት እንዲያድር 
ያደርጋል። አፍሪካውያን በራሳችን ችግራችንን 
የመፍታት ብቃት አለን፤ መደራደር እኛም እናውቃለን 
የሚል መልዕክትም አለው። አፍሪካም ያለ ሌላ ወገን 
ተፅዕኖና ቅድመ ሁኔታ   ዜጎቿ  ተነጋግረው ችግራቸውን 
መፍታት ይችላሉ፣ በራሴ ነው የምቆመውን የሚለውን 
መንፈስ የሚያንፀባርቅም ነው። 

«ስምምነቱ...

ለአብነትም መንግሥት በየወሩ 
በነዳጅ ድጎማ ይደርስበት የነበረውን 
ኪሳራ ከ10 ቢሊዮን ወደ 4 ቢሊዮን ብር 
መቀነስ መቻሉን ገልጸዋል።

መንግሥት እስካሁን በነዳጅ ድጎማ 
179 ቢሊዮን ብር ዕዳ ወይም ኪሳራ 
እንዳለበት ጠቅሰው፤ የድጎማው ሂደቶች 
እየተስተካከሉ ሲመጡ ቀስ በቀስ ዕዳውን 
መቀነስ ያስችለዋል ብለዋል።

መንግሥት ለነዳጅ ግዥ 
የሚያወጣውን ከፍተኛ የውጭ ምንዛሬ 
ለመቀነስ እንደ ፖሊሲ በኤሌክትሪክ 
ኃይል የሚሰሩ ተሽከርካሪዎች እንዲገቡ 
ማበረታቻዎች ተግባራዊ እንደሚደረግም 
ጨምረው ገልጸዋል።

ቴክኖሎጂን በመጠቀም የነዳጅ 
ተደራሽነት ላይ ቁጥጥር እያደረገ 
መሆኑንም ዋና ዳይሬክተሯ ጠቅሰዋል። 
በዚህም ነዳጅ በሚያመላልሱ አገር 
አቋራጭ ተሽከርካሪዎችና ነዳጅ ማደያዎች 
ላይ ቴክኖሎጂዎችን በመግጠም ቁጥጥር 
ስራውን ለማጠናከር እየተሰራ እንደሆነ 
መናጋራቸውን ኢዜአ ዘግቧል።

መንግሥት ከዓለም የነዳጅ ገበያ ዋጋ 
አንጻር አሁንም ድጎማ እንደሚያደርግ 
የገለጹት ዋና ዳይሬክተሯ፤ ለአብነትም 
በዓለም አቀፍ ዋጋ ቢሆን ኖሮ አሁን ላይ 
ናፍታ 81 ብር፤ ቤንዝን ደግሞ 66 ብር 
በሊትር ይሸጥ ነበር ብለዋል።

ከድጎማ አፈጻጸም ጋር ተያይዞ 
በታሪፍና መሰል ጉዳዮች ላይ አሁንም 
በተለይ በክልል ዋና ዋና ከተሞች 
የሚስተዋሉ ክፍተቶችን በዘላቂነት 
ለመቅረፍ ባለሥልጣኑ ከክልሎች ጋር 
እየሰራ መሆኑንም ጠቁመዋል።

በጋዜጣው ሪፖርተር

አዲስ አበባ፡- በትምህርት ዘርፉ የሚስተዋለውን 
ችግር ለመቅረፍ በተወሰደው ሪፎርም  የትምህርት 
ጥራትን ለማረጋገጥ የሚያስችሉ ስራዎች ቅድሚያ 
ትኩረት ተሰጥቷቸው እየተሰሩ እንደሚገኙ 
የትምህርት ሚኒስቴር ገለጸ።

የትምህርት ሚኒስትሩ ፕሮፌሰር ብርሃኑ ነጋ  
31ኛው ሀገር አቀፍ የትምህርት ጉባዔ  ትናንት 
በሀዋሳ ከተማ ሲካሄድ እንዳሉት፤ በትምህርት 
ዘርፉ የሚስተዋለውን ችግር ለመቅረፍ በተወሰደው 
ሪፎርም  የትምህርት ጥራትን ለማረጋገጥ 
የሚያስችሉ ስራዎች ቅድሚያ ትኩረት ተሰጥቷቸው 
እየተሰሩ  ይገኛሉ።

በትምህርት ዘርፉ  የመምህራንና የትምህርት 
አመራሮች ብቃት ማነስ ፣ የሞራል ስብራት፣ 
የፖለቲካ ጣልቃ ገብነት እንዲሁም የአካባቢዊ 
የፖለቲካ ስሜት መተሳሰር ከፍተኛ ችግሮች 
መሆናቸውን በመለየት በርካታ የሪፎርም ስራዎች 
መጀመራቸውን ጠቁመዋል።

ሚኒስትሩ  ሀገራችን አሁን  ወደ ዘላቂ ሰላም 
የምታደርገው ጉዞ በብዙ ወገኖች መስዋዕትነት 
የተገኘ በመሆኑ ሁሉም አካል ሊንከባከበው 

እንደሚገባ አሳስበዋል።
ሀገራችን የነበረውን ችግር በሠላማዊ መንገድ 

ለመፍታት የምታደርገው ጥረት በትምህርት ዘርፉ 
የተጀመሩ ሪፎርሞችን በትልቅ ትልም ለማየት 
የሚያስችል መሆኑንም አብራርተዋል።

ትምህርት የአንድ አካል ስራ ባለመሆኑ 
ለትምህርት ጥራት መረጋገጥ ሁሉም ባለድርሻ 
አካላት የሚጠበቅባቸውን እንዲወጡ ሚኒስትሩ 
ጥሪ አስተላልፈዋል።

የሲዳማ ክልል ርዕሰ መስተዳድር አቶ ደስታ 
ሌዳሞ በእንኳን መልዕክታቸው በዘርፉ የተካሄዱ 
ሪፎርሞች እስካሁን ያሉበትን ደረጃ በመፈተሽ 
ተገቢ አቅጣጫ በማስቀመጥ ውሳኔ የሚወሰንበት 
ጉባዔ እንዲሆን ተመኝተዋል።

በጉባኤ የሚተላለፉ ውሳኔዎችምን ተግባራዊ 
ለማድረግ የክልሉ መንግሥት አስፈላጊውን ድጋፍ 
ያደርጋል ብለዋል ።

በጉባኤው በ2014 ዓ.ም አንኳር ስኬቶች፣ 
ያጋጠሙ ተግዳሮቶች እንዲሁም በ2015 ዓ.ም 
የቅድሚያ ቅድሚያ ትኩረት ተሰጥቷቸው የሚሰሩ 
ቁልፍ ተግባራት ላይ በመወያየት አቅጣጫዎች 
ይቀመጣሉ ተብሎ እንደሚጠበቅ ከትምህርት 
ሚኒስቴር ያገኘነው መረጃ ያሳያል።

የትምህርት ጥራትን ለማረጋገጥ 
የሚያስችሉ ስራዎች ቅድሚያ 

ትኩረት በመስጠት እየተሰራ ነው

ፕሮፌሰር ብርሃኑ ነጋ

የነዳጅ ድጎማ...



አገልግል
የቅ

ዳሜ
 መ

ጽሄ
ት

ሳይማሩ ማለፍም 
ሳይሠሩ መብላትም 

ነውር ነው

11ገጽ

«የሰላም ስምምነቱ አፍሪካውያን ችግራቸውን በራሳቸው 
መፍታት እንደሚችሉ ያለጥርጥር  ጥሩ ማሳያ ነው»

ገጽ

6-  አምባሳደር እሸቴ ጥላሁን
በውጭ ጉዳይ ሚኒስቴር የአውሮፓና የአሜሪካ 
ጉዳዮች  ዳይሬክተር ጀነራል

ተስፋ ያልቆረጠ ተስፋ

16ገጽ

ወቅታዊ እና ቃለ ምልልሶች

ማህሌት አብዱል

ፎ
ቶ

፡ 
እ

ዮ
ብ

 ተ
ፈ

ሪ

‹‹የሰላም ስምምነቱ አፍሪካውያን ችግራቸውን በራሳቸው መፍታት 
እንደሚችሉ ያለጥርጥር  ጥሩ ማሳያ ነው››

ከሁለት ዓመታት በላይ የዘለቀውና በሰሜኑ 
የአገሪቱ ሰሜናዊ ክፍል ሲካሄድ የነበረው ጦርነት 
መቋጫ ያገኝ ዘንድ ከሰሞኑ በፌደራል መንግስቱና 
በሕወሓት መካከል የሰላም ስምምነት ላይ መደረሱ 
ይታወሳል። ይህ ስምምነት በዓለም አቀፍ ደረጃ 
ከፍተኛ ድጋፍ የተሰጠው ሲሆን በዲፕሎማሲው 
ረገድ እንደትልቅ ስኬት የተቆጠረ ነው። በተለይም 
አፍሪካውያን ችግሮቻቸውን በራሳቸው መፍታት 
እንደሚችሉ ያረጋገጡበት ስለመሆኑ ብዙ የዘርፉ 
ባለሙያዎች እማኝነታቸውን እየሰጡ ይገኛሉ። 
በዚህና በሌሎችም ጉዳዮች ዙሪያ በውጭ 
ጉዳይ ሚኒስቴር የአውሮፓና የአሜሪካ ጉዳዮች 
ዳይሬክተር ጀነራል አምባሳደር እሸቴ ጥላሁንን 
የዛሬው ‹‹የዘመን እንግዳ›› አድርገናቸዋል። 

አዲስ ዘመን፡- በፌደራል መንግስቱና በሕወሓት 
መካከል የተደረሰው የሰላም ስምምነት አንድምታ  
ምን እንደሚመስል ያስረዱንና ውይይታችንን 
እንጀምር?

አምባሳደር እሸቴ፡- የሰላም ድርድሩ ይጀመራል 
ሲባል ከተለያዩ አካላት በርካታ አስተያየቶች ሲሰጡ 
ስለነበር ጥርጣሬዎች ነበሩ። በእርግጥ በፌደራል መንግስቱ 
በኩል የነበረው ግልፅ ነበር። ይኸውም ያለምንም ቅድመ 
ሁኔታ በማንኛውም ጊዜና ቦታ ለመወያየት ለመደራደር 
ዝግጁ መሆኑን ማስታወቁ ነበር። በሕወሓት በኩል ደግሞ 
በርካታ ቅድመ ሁኔታዎችን ያዘለና በየጊዜው ደግሞ 
የሚለዋወጥ አይነት መልዕክት ይተላለፍ ስለነበር ማንም 
ሰው ላይ ጥርጣሬ ቢኖር የሚገርም አይደለም። ዋናው 
ነገር እንግዲህ አይነት ድርድሮች ሲካሄዱ ተደራዳሪ 
ወገኖች ለመገናኘት ያላቸው ፍላጎት፤ በድርድር ችግሩን 
ለመፍታት ያላቸው የመተባበር ፍቃደኝነት ነው። ሂደቶች 
ሲታዩም ወደ በጎ አቅጣጫ እየተጓዘ መሆኑን መረዳት 
ይቻላል። 

በእኔ እምነት በፌደራል መንግስቱና በሕወሓት በኩል 
ከጀርባው ለውጥ ላለማምጣት የተዘጋጀ አይነት መንፈስ 
ቢኖር ኖሮ አሁን የምንገኘው ውጤት ላይ መድረስ 
አይቻልም ነበር። እንዳውም ካነሳሁልሽ በተቃራኒ አንዱ 
የሌላውን ሁኔታ ለመረዳት የመፈለግ ነገር ይታያል። 
የድርድር ጉዳይ ዞሮ ዞሮ ሰጥቶ መቀበል ላይ የተመሰረተ 
በመሆኑ በተወሰኑ ነገሮች ላይ መስማማት የሚቻለው 
ግትር አቋም በመያዝ አይደለም። እናም ይህንን መንፈስ 
ይዘውና ተዘጋጅተው በመሄዳቸው እስካሁን ባለው ሁኔታ 
አወንታዊ መንፈስ ነው የሚታየው። 

ድርድሩ ምን ይዞ መጣ? ካልን ብዙነገሮችን ማንሳት 
ይችላል፤ ለምሳሌ ለአገራችን የዲፕሎማሲ ስኬት ነው 
ብለን መውሰድ አለብን። ማናቸውም ችግሮች በኃይል 
አይፈቱም፤ ለጊዜው በኃይል ግጭትን ማቆም ይቻላል፤ 
ሰላምንና የማህበራዊ ግንኙነት መሻከርን መልሶ ለማሻር 
ግን አይቻልም። እንደገና በግጭት ወይም በኃይል ብቻ 
መፍትሄ የሚያገኝ ሲሆን ጉዳት አለው። መጀመሪያ 
ማንኛውም ግጭት በተለይም እንደዚህ አይነቱ የከፋና 
ሰፊ ይዞታ ያለው ጦርነት የሰውን ህይወት ይበላል፤ 
የአገርን ሃብት ያወድማል፤ መሰረተ ልማቶችን ያጠፋል፤ 
ማህበራዊ ግኑኝነቶችን ያቃውሳል፤ በዲፕሎማሲ 
በንግግር በውይይት ሲፈታ እነዚህን ችግሮች ማስቀረት 
ይቻላል። ስለዚህ በዚህ ምክንያት ኢትዮጵያ ብዙ ጉዳት 
ከደረሰብን በኋላም ቢሆን ድርድሩ መካሄዱ ከፍተኛ 
የዲፕሎማሲ ድል ነው።

በሌላ በኩል ኢትዮጵያ ደሴት አይደለችም፤ ከዓለም 
አቀፍ ህብረተሰብ ጋር አካል ሆነን የምንኖር በመሆኑ 
የዓለም አቀፍ ህብረተሰቡ ይህ ጉዳይ ያገባኛል ብሎ 
መከታተል አለብኝ፤ ኢትዮጵያ ውስጥ ያለው ሁኔታ 
ያሳሳበኛል የሚል የተለያየ መልዕክት የተለያየ ተፅዕኖ 
ማሳደሪያ መንገዶችን ተግባርያዊ ማድረግ በተለይ እኔ 
በምከታተላቸው በምዕራቡ ዓለም አገራት ይሄ መንፈስ 
እንዳለ ይታወቃል። ያንን በእጅጉ የሚያቀል ነው። 
ተጨማሪ ስራዎችን ስንከውን ደግሞ የበለጠ ኢትዮጵያ 
ወደነበራት የዲፕሎማሲ ተሰሚነት ደረጃ እንድትመለስ 
ያግዛታል። ስለዚህ የዲፕሎማሲ ስኬት አለው ብለን 
ማየት እንችላለን።

  አምባሳደር እሸቴ ጥላሁን
 በውጭ ጉዳይ ሚኒስቴር የአውሮፓና የአሜሪካ ጉዳዮች  ዳይሬክተር ጀነራል  

 ዋናው ጉዳይ ኢትዮጵያ ውስጥ ፍላጎቶችን በኃይል፤ 
በተለይም በጦር መሳሪያ ኃይል ለማስፈፀም የማያስኬድ፣ 
የማያዋጣና አክሳሪ መሆኑን በየዘመኑ እያየነው 
መጥተናል፤ ይህ ሁኔታ ደግሞ ከፍተኛ ትምህርት የሚሰጥ 
ይመስለኛል። ወደ ድርድር ፖለቲካ፤ የሰለጠነ  የፖለቲካ 
አስተሳሰብ የምንሸጋገርበትን ሁኔታ የሚያደላድል ነው ብዬ 
አምናለሁ። ለዚህም መላ ህብረተሰቡ፤ በውጭ የሚኖሩ 
ኢትዮጵያውያንና ትውልደ ኢትዮጵውያን ሁላችንም 
ተረባርበን የጦርነትና የግጭት ታሪካችንን በቃ እንድንል 
እድል የሚፈጥር ይመስለኛል። ለዚያ ደግሞ ሁላችንም 
መስራት አለብን። ምክንያቱም  ጥቅሙ ለራሳችን ነው። 
መላው ኢትዮጵያውያን አሸናፊ የሚሆኑት በዚህ ነው። 
ችግር አፈታት፤ አስቀድሜ ያነሳኋቸው የህይወት፤ 
የንብረት መውደም ሳያደርስ ተነጋግሮ በጠረጴዛ ዙሪያ 
ተቀምጦ የሚወስኑበት ሁኔታ ይፈጠራል፤ እናም ለግጭቱ 
ምክንያት የሆኑ ችግሮችን በመግባባት መፍታት ሲቻል 
በመሆኑ በዚህ ረገድ ድርድሩ መልካም ነገሮችን ይዞ 
መጥቷል የሚለው በጣም ሊሰመርበት ይገባል።   

አዲስ ዘመን፡- ኢትዮጵያ አስቀድማም 
ይዛው ከነበረው የአፍሪካ ችግር በአፍሪካውያን 
መፈታት አለበት ከሚለው አቋሟ አኳያ ምን ያህል 
ተሳክቶላታል ብለው ያምናሉ?

አምባሳደር እሸቴ፡- ስምምነቱ አፍሪካውያን 
ችግራቸውን በራሳቸው መፍታት እንደሚችሉ ያለጥርጥር 
ጥሩ ማሳያ ነው ብዬ አምናለሁ። የመጀመሪያው ምዕራፍ 
ተወጥተነዋል፤ ቁጭ ብለን በንግግር ጉዳዩን ለመፍታት 
የፖለቲካ ቁርጠኝነት ይዞ መገኘት ተችሏል። ይህ 
በተለይም በምስራቅ አፍሪካ የማይታይና እየጎዳን ያለ 
ነው። እስካሁን በነበረው አካሄድ የውጭ ጣልቃ ገብነትን 
የጋበዘ ግጭቶች የተራዘመ ጊዜ እንዲፈጁ የሚያደርገውን 
ታሪክ  እንዴት ለመለወጥ እንደሚቻል ሞዴል ሊሆን 
የሚችል ነው። ከአሁን በኋላም ይህንኑ አቅጣጫ 
ይከተላል ብዬ አስባለሁ። እንዳልኩሽ ይህ ድርድር 
የፖለቲካ ቁርጠኝነትን ይዞ የተጀመረ ነው። በመቀጠልም 
በወታደራዊ መሪዎች መካከል ውይይት ተደርጓል። 
የሚቀረው የአፈፃፀም ጉዳይ ነው የሚሆነው። 

የፖለቲካ ቁርጠኝነቱ አንደኛ አፍሪካ ችግሮቿን 
በራስዋ ለመፍታት ያዘጋጀቻቸው በርካታ መዋቅሮች 
አሉ። ከዚያ ውስጥ አንዱ ምሰሶ ይሄ ነው። በንግግር፣ 
በውይይትና  በድርድር ችግሮችን መፍታት ለዚህ ደግሞ 
አህጉሪቱ  ያላትን ታላላቅ ሰዎች፣ አሸማጋዮች፣ ተቋማት 
የሚሰጡትን አገልግሎት በመጠቀም ችግራችንን መፍታት 
እንችላለን ብለው መሪዎቹ ከተስማሙበትና ስራ ላይ 
እንዲውል ተቋማቱን ካደራጁ ቆይተዋል። ግን በስኬት 
የተቋጩ ግጭቶች ብዙ አይደሉም። የሚናቁ ደግሞም 
አይደሉም። ብዙ በድርድር መፍትሔ ያገኙ ግጭቶች 
እንዳሉ መገንዘብ ያስፈልጋል። ከዚህ አንጻር ተቋማትና 
ለፓን አፍሪካኒዝም ካለብን ኃላፊነት አንፃር ውጤት 
እንዲያገኝና ማሳያ እንዲሆን ሁላችንም በርትተን መስራት 
አለብን ብዬ አምናለሁ።

አዲስ ዘመን፡- ምንአልባት ከዚህ ቀደም 
በነበረው ተሞክሮ በህብረቱ ላይ ሙሉ እምነት 
ያለመኖር ነገር ይታያል፤ ከዚህ አንፃር  የዚህ 
ድርድር መሬት መውረድና ከዳር መድረስ ይህንን 
አስተሳሰብ በመቀየር ረገድ ያለውን ፋይዳ ከዚሁ 
ጋር አያይዘው ቢመልሱልኝ?

አምባሳደር፡- አንቺም እንዳነሳሽው አፍሪካውያን 
ችግራቸውን በራሳቸው ይፈታሉ፤ ህብረቱም የመፍታት 
አቅም አለው ወይ? የሚለው ነገር በብዙ አባላት ኀገራት 
ጥርጣሬ ነበር። እኛም ብንሆን ምንያህሎቻችን ነን የአፍሪካ 
ህብረት ያደራጃቸውን መዋቅሮች፣ ያሉትን የአሰራር  
ስርዓቶች እንዲሁም በጋራ መንግስታቱና የህብረቱ አባል 
ኀገራት ዜጎች እንዲተገብሩ የምንፈልጋቸውን ጉዳዮች 
የምናውቀው የሚለውን ነገር ጥያቄ አለ። ያ ማለት 
ማስተዋወቅ ላይ መንግስታትም፤ ምሁራንም፤ የሲቪል 
ማህበረሰብ ሁላችንም የምንወስደው የድክመት ድርሻ 
አለ።  ያ ነው የጥርጣሬ መንፈስ እንዲኖር ያደረገው።

ሁለተኛው ከብቃት ጋር፣ ካነሳሽው ጋር ተያይዞ 
አፍሪካ የሰላምና ፀጥታ ጉዳዮቿን በአጋሮች ድጋፍ፤ 
ፋይናንስ የማድረጓ ነገር ነው። በተለይ የሰላምና ፀጥታ 
ጉዳዮች ላይ በሌላ ኃይል የምትደጎሚ ከሆነ ሁልጊዜም 

አብሮ እየተጎተተ የሚመጣ የድጋፍ አድራጊዎቹ ፍላጎት 
አለ። ከዚያ ለመላቀቅ የሰላም ፈንድ ተቋቁሞ እየተሰራበት 
ነው። ግን አህጉሪቱ ራሷን የምትችልበት ደረጃ ላይ 
ለመድረስ ገና ብዙ ስራ ያስፈልጋታል። የመጀመሪያው 
ምዕራፍ ላይ ከ25 በመቶ በላይ የሚሆነውን ወጪ 
ለመሸፈንም አይችልም። ያውም አፍሪካ መር በመሆኑ 
እንደዚህ አሁን እንዳየነው  ድርድር የሰላም መልዕክተኞች 
የመላክ አይነት ወጪያቸው እጅግ ያልተጋነነውን ብቻ 
ነው የመሸፈን አቅም ያላት። በነገራችን ላይ በዓለም ላይ 
ካሉት የሰላም ጥበቃ ስምሪቶች ከ60 እስከ 70 በመቶው 
አፍሪካ ነው ያለው። በየዓመቱ ለዚህ ዓላማ ከስድስት 
እስከ ስምንት ቢሊዮን ዶላር በጀት ይፈጃል። በአጠቃላይ 
አሁን ላይ አፍሪካ በራስዋ ተነሳሽነት የፈጠረቻቸው  
የሰላም ማስከበር ተቋማት በራሷ ለመደጎም በጭራሽ  
አልደረሰችም። 

በዚህ ምክንያት የውጭ እጅ ስላለበት የአፍሪካ 
የግጭት አፈታት በጥርጣሬ ቢታይ የሚገርም አይደለም። 
ሆኖም እኛ እንደኢትዮጵያውያን ሁልጊዜ ማድነቅና ከፍ 
አድርገን ማሳየት ያለብን አህጉሪቱ የራስዋን የሰላምና 
የፀጥታ ምክር ቤት፣ ኮሚሽኑ፣ የተደራጁ የተለያዩ 
መዋቅሮች፣ የፖለቲካ ዲፓርትመንቱ፣ የሚኒስትሮቹ 
ምክር ቤትም እንዲሁ ከዚያም ከፍ ስንል የመሪዎቹ ጉባኤ 
አለ። በዚህ ማዕቀፍ ውስጥ አፍሪካ ችግሮቿን ለመፍታት 
አሁንም ቢሆን ብቃት አላት፤ የሂደት ጉዳይ ነው ብሎ 
ማመንና እዚያ ላይ ሁሉንም አቅም ማረባረብ ነው 
የሚገባን።

አዲስ ዘመን፡- የሰሜኑ የአገሪቱ ክፍል 
መረጋጋትና ሰላም መስፈን ለምስራቅ አፍሪካ 
የሚኖረው አንድምታ ምንድን ነው ይላሉ?

አምባሳደር እሸቴ፡- ትክክል ነው፤ አንደኛ ኢትዮጵያ 
ምስራቅ አፍሪካ ላይ ያላትን ክብደት መረዳት ያስፈልጋል፤ 
በህዝብ ብዛታችን፣ ኢኮኖሚው ለማደግ ባለው ተስፋ፣ 
ህዝቡ ራሱን ችሎ ነጻነቱንና ክብሩን ለመጠበቅ ካለው 
ፍላጎት፣ ከታሪካችንና ሌሎች በርካታ ነገሮችን መዘርዘር 

ይቻላል። ከእነዚህ ዋና ዋና መለኪያዎች አንፃር በቀጠናው 
ላይ ከፍተኛ ሚና ያላት አገር ናት። ስለዚህ ኢትዮጵያ 
ውስጥ የተፈጠረው አለመረጋጋት ከአሁን ቀደም 
የቆየውንና ለረጅም ጊዜ የምናውቀውን የግጭት ቀጠና 
ነው። ለዚህ ምክንያቶች አሉት፤ ከቀኝ ግዛት ዘመን ጀምሮ 
የመጣ ስትራቴጂካዊ የሆነ የመተላለፊያ ግንባር አካባቢ 
ነው። ተፎካካሪ የዓለም ኃያላን የሚፈልጉት አካባቢ ነው። 
ግጭቱ ሁልጊዜም ቢሆን በአካባቢው ላይ የሚያጠላው 
ነገር አለ።  

ሌላው የሽብርተኝነት፣ የሃይማኖት ፅንፈኝነት 
ችግሮች አሉ። ዋናው ደግሞ የዚህ የአፍሪካ ቀንድ አገራት 
የመንግስታቱ አቅም፣ የሕዝብና የመንግስት ተቋማት 
የሚገኙበት ሁኔታ፣ የጎረቤት አገራት የንግድና የኢኮኖሚ 
ትስስራችን የተዳከመ መሆኑ ለግጭቶች ተጋላጭ 
አድርጎናል። እዚህ በጣም የሚያስተሳስሩን የጥቅም 
ጉዳዮች ጠንካራ ሲሆኑ እርስ በርስ መደጋገፍና ግጭትን 
ለመከላከል አመቺ ሁኔታን የመፍጠርና የመተባበር 
መንፈሱ እንዲበረታ ያደርጋል። ስደትም እንዲወገድ 
ያደርጋል፤ የአካባቢው አገራት  ሙሉ ትኩረታቸውን 
ከህዝባቸው ጭምር ወደ ልማት፣ ረሃብን መዋጋት፤ 
ችግርን ማስወገድ እንዲያደርጉ እድል ይፈጥራል። እናም 
ይህ የሰላም ስምምነት ለአፍሪካ ቀንድ ያለው አንድምታ 
ትልቅ ነው። ምንም ይሄ የሚያከራክር ጉዳይ አይደለም። 

አዲስ ዘመን፡-አፍሪካውያን ችግራቸውን 
በራሳቸው መፍታት መቻላቸው የፓን-አፍሪካኒዝም 
እንቅስቃሴና በህብረቱ አባላት ጋር ያለውን ህብረት 
በማጠናከር ረገድ ምን አይነት ሚና ይኖረዋል?

አምባሳደር እሸቴ፡- ይሄ ትክክለኛ ጥያቄ ነው። 
የፓን-አፍሪካኒዝም ዋናው መነሻው የአስተሳሰቡ ማዕቀፍ 
አፍሪካውያን የራሳችንን ጉዳይ በራሳችን መምራት 
እንችላለን የሚለው ነው። ሌላ ወገን መጥቶ  ፍላጎቱን በእኛ 
ላይ መጫን የለበትም የሚል ነው። ይሄ ደግሞ ከአድዋ 
ድል በኋላ የመጣ አስተሳሰብ ነው። የማድረግና ክብርን 
የማስጠበቅ አቅም መፍጠር፤ እኩል ተደራዳሪና አቻ 
ሆኖ በዓለም አቀፍ መድረክ የመታየት፤ የአገር አጀንዳን 

የዘመን እንግዳ 
ወቅታዊ እና ቃለ ምልልሶች

የማጋራትና የጋራ አቋም ሆኖ እንዲወጣ የማድረግ ነገሮች 
አሉበት። ዋናው የራሳችንን ጉዳይ በራሳችን መምራት፣ 
ማስተዳደር አቅምም፣ ዝግጁነትም አለን የሚለው መንፈስ 
ውስጡ ያለ ነው። 

ለዚህ መንግስታችን በቁርጠኝነት ሰርቷል። ከአፍሪካ 
ህብረት ከፍተኛ አደራዳሪ ውጪ የጎንዮሽ ወይም ሌላ 
አማራጭ የድርድር መስመር አንቀበልም የሚለው በጣም 
ጠንካራ አቋም ነበር። ወደኋላ ላይ በዋና አደራዳሪው 
የቀድሞው የናይጄሪያ ፕሬዚዳንት ኦሊሴንጎን ኦባሳንጆ 
ላይ አንዳንድ ቅሬታዎች ሕወሓት ማቅረብ ሲጀምር 
የሚያሰጋ ሁኔታ መጥቶ ነበር። ግን ሌሎች ይታከሉበት 
የሚለው ሃሳብ ሲመጣ ያለ ቅድመ ሁኔታ ያልነው ነገር 
ተቀባይነት አገኘ። በማንኛውም ጊዜና ሁኔታ ያለውን 
መንግስት ቃሉን አክብሯል። ይህ ደግሞ በአፍሪካ ተቋምና 
በአፍሪካውያን ላይ እምነት ማሳደር ነው። ይሄኛው ደግሞ 
ከአፍሪካዊ ወንድማማችነት ጋር የሚያያዝ ሲሆን የፓን-
አፍሪካ መንፈስንም ያስጠበቀ ነው። 

ከዚህ አንፃር ለፓን-አፍሪካኒዝም መጠናከር ትልቅ 
ጥቅም አለው። በአፍሪካ ህብረት ተቋማት ላይ እምነት 
እንዲያድር ያደርጋል። ሌላው ደግሞ አፍሪካውያን 
በራሳችን ችግራችንን የመፍታት ብቃት አለን፤ መደራደር 
እኛም እናውቃለን የሚል መልዕክትም አለው። አፍሪካም 
ያለ ሌላ ወገን ተፅዕኖና ቅድመ ሁኔታ በራስዋ  ዜጎቿ  
ተነጋግረው ችግራቸውን መፍታት ይችላሉ፣ በራሴ ነው 
የምቆመው የሚለውን መንፈስ የሚያንፀባርቅ  የሆነ 
ትርጉም አለው ባይ ነኝ። ይልቁንም ስምምነቱ የህብረቱ 
ዋና መቀመጫ በሆነችው አገር ለፓን-አፍሪካኒዝም 
ፋናወጊ በሆነችና ሌሎችን አነሳስታ ለዚህ አስተሳሰብ መሪ 
ሚና የነበራት አገር ላይ የተቻለ መሆኑ ከፍተኛ ትርጉም 
አለው። 

አዲስ ዘመን፡- ከስምምነቱ በኋላ የአለም 
አገራት ስሜት ምን ይመስላል? በተለይ በዚህች 
አገር ጉዳይ እጃቸውን ሲያስረዝሙ የነበሩ ኃያላን 
አገራት ይህንን ስምምነት የተቀበሉበት ሁኔታ 
እንዴት ይታያል? 

አምባሳደር እሸቴ፡- አንዱ ሁልጊዜ ማወቅ ያለብን 
ማንኛውም በዓለም ላይ ያለ አገር ከሌሎች አገር ጋር 
በሚያደርገው ዲፕሎማሲያዊ ግንኙነትም ሆነ የአጋርነት 
ማዕቀፍ ውስጥ ሁልጊዜ ተቀባዩ አገር ለምሳሌ ኢትዮጵያ 
ከ አፍሪካም ሆነ ከአውሮፓ የምትፈልገው ነገር አላት፤ 
እነሱም እንደዚያው የሚፈልጉት ነገር አለ። የበለፀጉት 
አገራት ዋናው የሚፈልጉት የእነሱን እሴቶቻችን ብለው 
የሚያራምዱትን ዲሞክራሲ፣ ሰብአዊ መብት ድጋፍ 
ጉዳይ፣ የመልካም አስተዳደር የመለኪያ መለያየት ካልሆነ 
በስተቀር እኛም ይህንን እንፈልጋለን። እነሱ 150 ዓመታት 
ሄደውበትና ዛሬ የደረሱበትን ደረጃ ‹‹ተቀብላችሁ 
ተግባራዊ አድርጉት›› ሲሉ ተቋማት፣ የማህበረሰብ 
ዝግጁነት የመሳሰሉት አስቻይ ሁኔታዎች ስለማይኖሩን 
እንደምንፈልገውና እነሱ ከሚያስቀምጡት መለኪያ 
አንጻር ለመራመድ አስቸጋሪ ነው። ይሄ ችግር ለኢትዮጵያ 
ብቻ ሳይሆን ሁሉም አፍሪካ አገሮች ላይ የሚታይ ነው። 
የተሻለ መዋቅርና መሰረት አላቸው የሚባሉት አገሮችም 
ቢሆኑ በምዕራባውያኑ በተቀመጠው መስፈርት መሰረት 
ፖለቲካል ኢኮኖሚያቸውን ለመምራት የሚሆን ነገር 
አይደለም። 

ሁለተኛው በዓለም አቀፍ ደረጃ በሚያሳድሩት 
ጫና እና በሚያራምዱት አቋም ኢትዮጵያ 
ልትከተላቸው ይፈልጋሉ። ኢትዮጵያ ደግሞ በታሪካችን 
እንደሚታወቀው ጉዳዮች ከብሔራዊ ጥቅማችን፣ 
ከነፃነታችን፣ ከእኩልነታችን መንፈስ ጋር የሚቃረን 
ከሆነ ለመስማማት በጣም እንቸገራለን። ይሄ አቋማችን 
ያስደስታችኋል ብሎ መጠበቅ አይቻልም። ይህም 
አስቀድሜ ካልኩት ጋር ግጭት አለው ማለት ነው። 
ስለዚህ ጉዳዮቻችን እነሱ በሚፈልጉት አቅጣጫ እንዲሄዱ 
የመሻት ስሜት ነበረ። ስምምነቱ ከተደረሰ በኋላ የመጣው 
ምላሽም ይህንኑ ከሞላ ጎደል የሚያንፀባርቅ ነው። እኔ 
እንደታዘብኩት ግን በጣም በአብዛኛው አዎንታዊ ነው። 
በተለይ ትልልቆቹና ተፅዕኖ አሳዳሪ የሆኑት አገራት 
በአዎንታ ተመልክተውታል። ለውጤታማነቱም ድጋፍ 
እንደሚያደርጉ ቃላቸውን ሰጥተዋል። እርግጥ ቃል 
የመጠበቅ ጉዳይ በሂደት የሚታይ ነው። 

በሁለተኛ ደረጃ በዓለምአቀፍም ሆነ በአገራችን 
ውስጥ ለማሳደር ከሚፈልጉት ተፅዕኖ አንፃር የማሰለፍ 
ፍላጎት የሚኖር ነው። ስለዚህ ሁሌም አንፃራዊ ነው ማለት 
ነው። በአብዛኛው ድጋፍ አለ፤ በተለይ ከትልልቆቹ አገራት 
የሚለውን መውሰድ ያስፈልጋል። ሁለተኛዎቹ ደግሞ 
የሚያምኑት  አይነት ነገሮች ነበሩ፤ ‹‹ይሄ ነገር ወታደራዊ 
መሪዎች ተቀምጠው እስከሚነጋገሩበት ድረስ ከባድ ነው፤ 
ትጥቅ ማስፈታት አይቻልም፤ ስለዚህ ጠብቀን እንይ›› 
በሚል በጥርጣሬ መንፈስ የሚያዩ አሉ። ይህም ቢሆን 

የሚገርም ነገር አይደለም፤ መልካሙ ነገር ግን አብዛኞቹ  
አለመሆናቸው ነው። 

ሌሎች ደግሞ የተበሳጩ አሉ፤ ‹‹አሰላሳይና ፀሃፊ 
ነን የሚሉ፤ የአካባቢውን ጂኦ-ፖለቲካዊ ሁኔታ በደንብ 
እናውቃለን  የኛ ትንታኔ ብቻ  እንደእውነት መወሰድ 
አለበት›› የሚሉ አሉ። እነዚህ ብዙዎቻችን እንደምናውቀው 
የግጭት ነጋዴዎች የምንላቸው ናቸው። ሌላው የተሳሳተ 
አቋም የያዙ ኢትዮጵውያንና ትውልደ-ኢትዮጵያውያንን 
ማየት ተገቢ ነው። እነሱ የሚያስተላልፉትን መልዕክት 
አለማቀፉ ህብረተሰብ ይወስድና ‹‹ይሄው እነዚህ  
ሰዎች አልተስማሙም፤ አዝማሚያውም የመስማማት 
አይደለም፤ እንደገና ሌላ መታየት አለበት ነገር አለ›› የሚሉ 
የተወሰኑ ሊኖሩ ይችላሉ። 

ያም ቢሆን ግን እኛ በውስጣችን የምንፈልገውና 
የምናየው ነገር ግጭቱ የጎዳቸው አካባቢዎች ያሉ ዜጎች 
ምንድን ነው የሚሰማቸው? በምን አይነት ሁኔታ ውስጥ 
ነው ህይወታቸውን እየመሩ ያሉት? የሚለውን የፖለቲካ 
መሪዎቹ ተረድተው ለሰላም ቁርጠኛ ሆነዋል የሚል 
እምነት ነው ያለኝ። ከዚያ በኋላ ያለው የድጋፍ ነገር 
ሆኖ ነው የሚቀጥለው። እስከተወሰነ ጊዜ መንገራገጭ፣ 
መጠራጠር፣ አንደኛውን ውጤት ስናገኝ ሌላ ነገር አለ 
ብሎ ጥያቄ ማቅረብ፣ ቅድም ባነሳኋቸው መሰረታዊ 
የተፅዕኖ ፍላጎቶች ምክንያት እስከተወሰነ ጊዜ አብሮ 
የሚቀጥል ነው የሚሆነው። እስካሁንም የሰብአዊ ድጋፍ 
በሚፈለገው መጠን እየደረሰ አይደለም፤ መሰረታዊ 
አገልግሎቶች ተሟልተው አልቀረቡም፤ የሰብአዊ መብት 
ጥሰቶች አልተስተናገዱም የሚሉና ልክ በእለት የሚከናወን 
ይመስል ጥያቄ የሚያቀርቡ አሉ። ሆኖም ዲሞክራሲ 
በአንድ ጀንበር እንዳልተገነባው ሁሉ እዚህ ላይ በአንድ 
ጊዜ የሚከናወን ነገር የለም። ይህም ቢሆን ኢትዮጵያ 
ሁሉንም በመታገስ ነው ወደፊት መሄድ ያለባት። 

አዲስ ዘመን፡- ከዚህ ቀደም በኢትዮጵያ 
መንግስት ላይ ጫና ሲያሳድሩ የነበሩ አገራትና 
የተባበሩት መንግስታት ድርጅት  አሁን ላይ 
ድጋፋቸውን ማሳየታቸው እንደ ዲፕሎማሲ ስኬት 
ማየት አይቻልም?

አምባሳደር እሸቴ፡- መቼም በዚህ ድርጅት 
ምክንያት በታሪካችን ደርሶ ከነበሩ ተፅዕኖዎች ሁሉ 
የረቀቀና ጎጂ ተፅዕኖ ደርሶብናል ብሎ ማየት መልካም 
ነው። ይህንን ተፅዕኖ ያደረጉት በእርግጥ ለኢትዮጵያ 
አስበው ነው ወይ ? ችግሩስ አሁን በመፈታት ላይ ባለበት 
ሁኔታ የእነሱ ጉልህ ተፅዕኖና እጅ ሳይኖር እንዲፈታ 
ይፈልጉ ነበር ወይ? የሚለው ነገር ሁላችንም ልናሰላስለው 
የሚገባ ጉዳይ ነው።  በአንድ በኩል ጦርነቱ የሰብአዊ 
ድጋፍና የሰብአዊ መብት አድርሷል የሚል ክርክር 
አላቸው። በሌላ በኩል በርካታ ሴቶች እናቶች በአግዋ 
ማዕቀፍ ውስጥ ተቋቁሞ በነበሩ አምራች ድርጅት ውስጥ 
አሜሪካውያንና ትውልደ ኢትዮጵውያን ባቋቋማቸው 
የልማት ድርጅቶች ውስጥ ይሰሩ ነበር። ክልከላው እነዚያ 

ሰዎች ያለኢኮኖሚ ድጋፍ እንዲቀሩ አድርጓል። ከሰብአዊ 
መብት ጉዳዮች አንዱ የኢኮኖሚና የህዝቦች የመልማት 
መብት ነው። በሚያሳዝን ሁኔታ ግን በበለፀጉት አገራት 
ሁልጊዜ ሁለት አይነት መስፈርት የመጠቀም ነገር አለ። 
የተባበሩት መንግስታት ጠቅላላ ጉባኤ ላይ የመልማት 
መብት ለድምፅ በሚቀርብበት ጊዜ ይቃወሙታል። በዚህ 
ጉዳይ ላይ መከራከር፣ መሞገት ያስፈልጋል። ሁልጊዜም 
የእኛ ተቋማት መሪዎች ዲፕሎማቶቻችን ዲያስፖራው 
የሚከራከሩት ይህንን ነው። 

ሁለተኛው የልማት እርዳታንና ቀጥተኛ የበጀት 
ድጋፍ በሚመለከት ነው። በዓለም ባንክና በዓለም 
የገንዘብ ድርጅት በኩል የሚገኙ ብድሮችና ድጋፎችን 
የሚያስተጓጉል ተፅዕኖ ተደርጓል። እንግዲህ እንደአንድ 
መስፈርት አድርገው ለዚህ ሁሉ ተፅዕኖ ሲጠቀሙበት 
የነበረው ግጭቱ ይቁም ነው። ግጭት ባለበት ሁኔታ 
ሃብት ማፍሰስ በአገራት በተናጠል ደረጃ የተጠያቂነት 
ጉዳይ አለ። ‹‹ታክስ ከፋዮቻችን ይጠይቁናል፤ በዓለም 
አቀፍ ደረጃ ደግሞ ሃብቱ መባከን የለበትም›› የሚል ነገር 
ያነሳሉ። ይህ እንግዲህ ውስጡ እውነት ያለው ቢመስልም 
ከጀርባው የፖለቲካ አላማ ያለበት ነው። እሱ እየተፈታ 
ሲሄድ በእኛ በኩልም ባለድርሻ የሆኑትና ኃላፊነቱን 
የያዙት ተቋማት በሚያደርጉት ድርድር እየቀለለና 
እየተፈታ ይመጣል። ያለጥርጥር መንገድ ይከፍታል፤ 
አወንታዊ ምላሽ እንድናገኝ ያደርጋል የሚለውን መያዝ 
መልካም ይመስለኛል። 

በአጠቃላይ ግን ከጠየቅሽኝ ጥያቄ አንፃር የለውጥ 
መንፈስ አለ፤ አወንታዊ ድምፅ እየተሰማ ነው፤ 
ተግባራዊነቱ ግን የሂደት ጉዳይ ነው። ህዝባችንም እንዲሁ 
ሊያውቀው የሚገባው ጉዳይ ወዲያው በእለቱ የሚለወጥ 
አለመሆኑን ነው። በሂደት እየተለወጠ የሚመጣና 
ውሳኔውን በሚወስኑበት ጊዜ በራሳቸው ተቋማት አሰራር 
ውስጥ ያለፈ ነገር መሆኑን መገንዘብ ይገባል። በመሆኑም 
የተወሰነ የጊዜ ክፍተት ይኖራል። ለዚህ ደግሞ ጥረት 
ያስፈልጋል፤ የዲፕሎማሲ ስራ ይጠይቃል፤ ይህ ደግሞ 
ለ24 ሰዓታት የሚቆም አይደለም፤ በዓለም ጥግ ሁሉ ባለን 
የዲፕሎማሲ መገኘት ሁሉንም ነገር እንከታተላን። 

አዲስ ዘመን፡- ስምምነቱን ያልደገፉ አንዳንድ 
የትግራይ ዲያስፖራ አካላት በሚያደርጉት ተቃውሞ  
በመነሳት ድጋፋቸውን የሰጡ አገራት አቋም 
ይሸረሽራል ብሎ እንደስጋት ማንሳት ይቻላል?

አምባሳደር እሸቴ፡- በመጀመሪያ ደረጃ እንደዚህ 
አይነት ፍላጎትና መንፈስ ያላቸው የትግራይ ዲያስፖራ 
አባላት በሙሉ አይደሉም። የተወሰኑ ናቸው፤ ይህንን 
ደግሞ መጀመሪያውኑ መረዳት ያለብን ይመስለኛል። 
በግጭቱም ሆነ በሰላሙም ጊዜ የተለያየ አይነት 
አስተሳሰብ ሊኖር ይችላል። ለምሳሌ የሰላሙን ጉዳይ 
ብንወስደው አንደኛ የድርድሩን አላማ አተኩሮ ያለማየት 
ሁኔታ አለ፤ ሁልጊዜ የምፈልገው ብቻ ነው መሆን ያለበት 
የሚል ምኞት ያላቸው አሉ። ሁለተኛ በግጭቱ ወቅት 

የነበረ ፍላጎትን ለማሟላት የተከፈለ ነገር ይኖራል። ለዚያ 
የሚጠበቅ ነገር አለ። ስለዚህ ባለብዙ ፈርጅ ፍላጎት ስላለ 
በተለይ የመጀመሪያው የስምምነቱ ምዕራፍ የተወዛገበ 
ነገር ቢኖር መገረም የለብንም። 

ዋናውና ሁላችንም ኢትዮጵያውያን መረዳት ያለብን 
አዋኪዎቹ ማሸነፍ የለባቸውም። እነሱ የራሳቸውን ጥግ 
ይዘው ይቀጥላሉ። ጠርዝ መያዝ ሁልጊዜ ይኖራል። 
ታሪክ ዘግቦት የሚያልፍ ነውር የሆነ ነገር የሚያደርግ 
ይኖራል። እንደዚህ አይነቶችን የመመለሱ ጉዳይ አንዱ 
ጥረት የሚፈልግ ጉዳይ ነው። የበላይነት እንዳይኖረው 
የእነሱ አስተሳሰብ መታገል ያስፈልጋል። ጫጫታው 
ስምምነቱን ከመረበሽ አኳያ ትንሽ የመንፈስ መናጋት 
ሊያመጣ ይችላል። ግን የሚደራደር ኃይል ደግሞ ከዚህ 
የላቀ አጀንዳ ነው የሚይዘው። የሰው ህይወት ማዳን እኮ 
ነው፤ የሰው ህይወት በምን ሊተካ ይችላል? ህይወትንም 
ሆነ አገርን ማዳን በምንም ሊተካ አይችልም። ሉዓላዊነት፤ 
ሰላም መረጋጋትና አንድነት የሚባሉ ትልልቅ አጀንዳዎችን 
ቀስ በቀስ ደግሞ አብረን የመኖር መንፈሳችንን የማሻር፤ 
የዲሞክራሲና የለውጥ መንፈሱን ወደፊት የማስኬድ ነገር 
የሚሉ ትልልቅ ጉዳዮች አሉ።

ስለዚህ የሌሎችን የመናገርና የመንጫጫት መብት 
እየጠበቁ ዋናው አጀንዳችንን መሳት የለብንም። ስለዚህ 
እንደዚህ አይነት ጫጫታዎች ሊረብሹ ይችላሉ፤ ግን ደግሞ 
ያንያህል ተፅዕኖ ይፈጥራሉ ብዬ አላምንም።  ደግሞም 
የፖለቲካ መሪዎቹ የጦር መሳሪያ ጩኸትን፤ የሰው ህይወት 
ማጣትንና ንብረት መውደምን አልፈው መጥተው እኮ 
ነው እንደራደራለን ያሉት። ስለሆነም ጫፍና ጫፍ የወጡ 
ጠርዞችን ትተን መሃሉ ላይ አብዛኞቻችን የምንፈልገው 
አውድ ላይ መረባረብ ነው የሚሻለው። በመሰረቱ እነዚህ 
ውስን አካላት የሚያደርጉት ረብሻ የዓለም መንግስታትን 
ቀልብ ይገዛል ብዬ አላምንም። እንዳልኩሽ የግጭት 
ነጋዴዎች መኖራቸውን አንስተውም። ሁለተኛ በተለያዩ 
ድብቅ ፍላጎቶች ምክንያት ይህንን እንደመነሻ አድርገው 
‹‹ሁሉንም አያሳትፍም›› የሚሉ አሉ። በእኔ እምነት 
መንግስታትና ታላላቅ ተቋማት እንደዚህ አይነቱን ነገር 
ወስደው ወደ ፖሊሲያቸው ያስገቡታል፤ ይተረጉሙታል 
የሚል ስጋት የለኝም። በየጊዜው የሚታይም የሚሆንም 
ነገር አይደለም። 

ስለዚህ የመተንፍስ፤ ብስጭትን የማውጣት 
ሁኔታዎችን እየታገሱ ማሳለፍ ይገባል። ሌላው እነዚህ 
ወገኖች መረዳት ያለባቸው አገር የሚለውን ነገር 
ከተቀበሉ በአንድ አገር ውስጥ ሰላምን የማስከበር፤ 
ፍትሕን የማስፈንና የመሰረታዊ ልማቶችን የማቅረብ 
ፍላጎቶችን የሚያሟላው መንግስት ነው። ሁሉም 
የሚሰጠውን አስተያየት ያለፍላጎት እጭናለሁ ካለ አገር 
የሚለው አረዳድ አይመጣም። በዲሲፕሊን መመራት 
የሰው ህይወት እንዳይጠፋ ያደርጋል፤ ኢትዮጵያ ዳር 
ድንበሯ እንዲከበር፤ የውስጥ ሰላሟ እንዲረጋጋ፣ ዜጎች 
በችሎታቸውና በአቅማቸው በነጻነት እየኖሩ ሰርተው 
እንዲጠቀሙ፤ ከሁሉ በላይ የሰላም ስምምነቱ ማህበራዊ 
ግኑኙነታችን እንዲሽር የሚያደርግ መሆኑን   ማወቅ 
ያስፈልጋል። ይህንን ሁሉ መቃወም ለኢትዮጵያ በታሪክም 
አጉል ትዝብት ላይ የሚጥል ነው። 

አዲስ ዘመን፡- በመጨረሻ ይህ የሰላም 
ስምምነት ከዳር እንዲደርስ በዲፕሎማሲው ምን 
መሰራት እንዳለበት ይንገሩንና ውይይታችንን 
እናብቃ?  

አምባሳደር እሸቴ፡- በዲፕሎማሲው ረገድ 
የምናስተላልፈው መልዕክት ለዓለም አቀፉ ህብረተሰብ 
አንደኛ ግጭቱ መፈታቱ ሰብአዊ እርዳታ ያለችግር 
እንዲቀርብ፣ የሰብአዊ መብት ጥሰት እያሉ እነሱ 
የሚወተውቱት ነገር እንዲታረምና ተጠያቂነት እንዲኖር 
ለማድረግ እድል ይፈጥራል። እኛ ደግሞ ወደ ብሔራዊ 
መግባባታችን ሄደን ኢትዮጵያ ሰላሟን አረጋግጣ ወደ 
እድገት እንድትሄድ አፈጻፀሙ ላይ እንዲረዱን ነው 
የምንጠይቀው። ብዙ የመልሶ ግንባታ ስራዎች ይኖሩናል፤ 
እሱ ላይ እንሰራለን። በመሰረቱ ዓለምአቀፉ ህብረተሰብ 
የውስጥ ጉዳያችን ወሳኝ አይደለም። ግን  አወንታዊ ድጋፍ 
የማድረግና የማበረታት  ኃላፊነት አለበት። የዲፕሎማሲ 
ስራ ደግሞ የውጭ ጉዳይ ሚኒስቴር ወይም የተወሰኑ 
ዲፕሎማቶች ስራ ብቻ ሳይሆን ሁሉም ሊሳተፍበትና 
ዘብ ሊቆምበት የሚገባ ጉዳይ ነው። በውጭ የሚኖሩ 
ኢትዮጵያውያንና ትውልደ ኢትዮጵያውያን እስካሁን 
ሲያደርጉ እንደነበረው ለአገሪቱ ዘላቂ ሰላም  ጥረታቸውን 
መቀጠል አለባቸው። 

አዲስ ዘመን፤ ለሰጡን ማብራሪያ በዝግጅት 
ክፍሉ ስም ከልብ አመሰግናለሁ። 

አምባሳደር እሸቴ፡- እኔም አመሰግናለሁ።

ማህደረ ጤና  
ማህበራዊ

ባለፉት ሦስት ዓመታት ኢትዮጵያ በተለያዩ 
ማኅበራዊ፣ ኢኮኖሚያዊና ፖለቲካዊ ችግሮች 
ውስጥ አልፋለች፡፡ በተለይም ዓለምን ጭንቅ 

ውስጥ ያስገባው የኮቪድ-19 ወረርሽኝ ማኅበራዊና 
ኢኮኖሚያዊ ችግር ማስከተሉ አልቀረም፡፡ የጤና 
ዘርፍ ደግሞ  ከወረርሽኙ መከሰት በተጨማሪ በሰሜኑ 
ኢትዮጵያ ተፈጥሮ በነበረው ጦርነትና በሌሎች 
አካባቢዎች በተከሰተው ግጭት እጅጉን  ተፈትኗል፡፡

እነዚህን ችግሮች ተቋቁሞ ለማለፍ ብሎም 
ህብረተሰቡ የሚጠብቀውን አገልግሎት 
ሳይቆራረጥበት ለማግኘት ይችል ዘንድም በጤና 
ሚኒስቴር እንዲሁም በመንግስት በኩል  የተለያዩ 
የአሠራር ሥርዓቶችን  በመዘርጋት  ልዩ ልዩ 
ተግባራትን ማከናወኑን አስታውቋል፡፡

በሌላ በኩልም የኢትዮጵያ መንግስት 
ከሚሰራቸው ቀዳሚ ተግባራት መካከል የጤና 
አገልግሎትን ለሁሉም ዜጎች ማድረስ አንደኛው 
ሲሆን በኢትዮጵያ ፌዴራላዊ ዲሞክራሲያዊ 
ሪፐብሊክ ህገ መንግስትም እያንዳንዱ ዜጋ የጤና 
አገልግሎት የማግኘት መብቱን በግልጽ ተጠቅሷል። 
ስለሆነም ዜጎች   የጤና አገልግሎት በፍትኃዊነት 
የማግኘት መብት ተግባራዊ ለማድረግ የሚያስችሉ 
የፖሊሲ አቅጣጫዎች ተካተዋል፡፡ ከዚህ አኳያ 
በአገራችን በተከሰቱ ግጭቶች ምክንያት ዜጎች የጤና 
አገልግሎቶችን የማግኘት ሰብዓዊና  ህገ መንግስታዊ 
መብቶች እንዳይስተጓጎሉ የኢትዮጵያ መንግስት 
በተለያዩ ጊዜያት ከአለም አቀፍ አጋር ድርጅቶች ጋር 
በመሆን ለጤና አገልግሎት አስላፈጊ የሆኑ ድጋፎችን 
የማድረስ ተግበራትን   አከናውኗል፣ እያከናወነም 
ይገኛል፡፡

በተለይም በጦርነት ምክንያት የተጎዱ የህከምና 
መስጫ ሆስፒታሎች ጤና ጣቢያዎች እንዲሁም ጤና 
ኬላዎች በተቻለ መጠን ወደቀድሞ አገልግሎታቸው 
እንዲመለሱ ሰፋፊ ጥረቶች ተደርገው  ውጤቶችም 
መጥተዋል። በሌላ በኩልም የህክምና መሳሪያዎችና 
መድሃኒቶች በተገቢው ሁኔታ ይሟሉ ዘንድ ከለጋሽ 
አካላት እንዲሁም  በውጭ ከሚኖሩ ኢትዮጵያውያን 
የተለያዩ ድጋፎች ተሰብስበው አገልግሎታቸውን 
እንዲሰጡ ሆኗል ። አሁንም እነዚህ ተቋማት በሚገባ 
ተሟልተው የማስፋፊያ ስራ ሁሉ ተጨምሮባቸው 
አገልግሎታቸውን በተሻለ ሁኔታ ይሰጡ ዘንድ 
ለማስቻል ጥረቶች እየተደረጉ ይገኛል፡፡

የጤና ተቋማት ለማቋቋምና መልሶ ሥራ 
ለማስጀመር ሁሉን-አቀፍ የድጋፍ ጥሪ  ከቀረበም 
ዋል አደር ብሏል። ይህንን የድጋፍ ጥሪም በመቀበል   
አዲስ አበባ ውስጥ ያሉ  የተለያዩ ሆስፒታሎች 
ጉዳት በደረሰባቸው አካባቢዎች ላይ  በመገኘት 
ሀኪም ቤቶቹን  ለዳግም አገልግሎት የሚበቁበትንና 
ኅብረተሰቡም የተቋረጠውን  አገልግሎት እንዲያገኝ  
የተለያዩ  ድጋፎችን በማድረግ መልሶ በመገንባት 
የጽዳት ስራ በመስራት መድሀኒትና የህከምና 
መሳሪያዎችን በማሟላት ውጤታማ ስራ ተሰርቷል 
ማለት ይቻላል።

ስለጦርነት አውዳሚነት በየጊዜው ይነገራል፤ ይህ 
አውዳሚ ክስተት ደግሞ  ወትሮውንም የተዳከመ የጤና 
አገልግሎት ባለባት ኢትዮጵያ ላይ ባሉ የጤና ተቋማት 
ላይ ሲሆን ችግሩን ግዙፍ ያደርገዋል።   ለኅብረተሰቡ 
የጤና አገልግሎት በሚሰጡ ተቋማት ላይ የሚደርስ 
ጉዳት፣ ውድመት  ደግሞ በቀላሉ ሊፈታ  ሊስተካከል 
የሚችልም ላይሆን ይችላል።

እፀገነት አክሊሉ

ከዚህ አንጻር  በጦርነቱ ምክንያት በጣም ብዙ 
ሆስፒታሎች እና የጤና ተቋማት ጉዳት ደርሶባቸዋል። 
እነሱን ሥራ ለማስጀመር የጤና ሚኒስቴር ለተለያዩ 
ሆስፒታሎች ኃላፊነት እየሰጠ ሲሆን  ሁሉም 
ሆስፒታሎች የተጣለባቸውን ኃላፊነት በአግባቡ 
በመወጣት የጤና ተቋማቱን ወደነበሩበት ከመመለስ 
ጀምሮ ቀድሞ ከነበሩበት አንድ ደረጃ ከፍ ብለው 
አገልግሎት መስጠት እስከሚችሉበት ደረጃ ድረስ 
ያደረሱም ስለመኖራቸው ይነገራል። 

ለምሳሌ ከአዲስ አበባ ወደ ደቡብ ወሎ ሐይቅ 
ከተማ የተጓዘው የኤካ ኮተቤ ሆስፒታል የባለሙያዎች 
ቡድን  በሆስፒታሉ  አስፈላጊውን የጽዳት እና 
የማስተካከል ሥራ ካከናወነ በኋላ  ዳግም ወደ ቀድሞ 
አገልግሎቱ  እንዲገባ ለማድረግ ችሏል። በዚህም  
የድንገተኛ ክፍል፣ የተመላላሽ ህክምና ክፍል፣ 
የማዋለድ አገልግሎት እንዲሁም የአስቸኳይ ቀዶ 
ህክምና፣ የላቦራቶሪ እና የመድኃኒት ቤት አገልግሎቶች 
በሆስፒታሉ ለመጀመርም ተችሏል ።

ይህ  የመልሶ ማቋቋም እርዳታ ሲደረግ  ሆስፒታሎቹ 
ወደቀደመ አገልግሎታቸው ከመመለሳቸውም በላይ 
ባለሙያዎቹም ወደስራ ገበታቸው ተመልሰው 
ለህብረተሰቡ አስፈላጊውን ድጋፍ የማድረግ ስራንም 
እንዲጀምሩ ማስቻሉ የቅርብ ጊዜ ትውስታችን ነው።   

በጦርነቱ ጉዳት ወደ ደረሰባቸው የተለያዩ ከተሞች 
ሀኪም ቤቶች እና የጤና ተቋማት ለተመሳሳይ ሥራ 
የተሰማሩ የየሆስፒታሉ ቡድኖችም  በተሠማሩባቸው  
አካባቢዎች ሆነ በሌሎች ቦታዎች  የተለያዩ 
የሆስፒታል ኃላፊዎች ከህክምና ቡድኖቻቸው ጋር 
ለመልሶ ግንባታው መሰማራታቸው ውጤታማ ስራን 
ለመስራትም አስችሏል።

የተፈጸመውን ብቻ ከመናገር ተባብሮ ለማስተካከል 
ጊዜ መባከን የለበትም ለዚህም ነው መንግስት በተለያዩ 
ምክንያቶች ከውጭ  ወደ አገር ቤት የሚመጡ 
ኢትዮጵያውያንንና ትውልደ ኢትዮጵያውያኑን   
እንዲሁም የኢትዮጵያ ወዳጆች በህክምና ተቋማት 
ላይ የደረሰውን ጉዳት ተገንዝበው የበኩላቸውን 
ለመደገፍ እንዲችሉም ሁኔታዎች ሲያመቻች  የቆየው። 
በዚህም በርካታ ዜጎች እንዲሁም ወዳጆቻችን የተለያዩ 
የህክምና። የጽዳት እቃዎችን። መድሃኒት እንዲሁም 
ሌሎች አስፈላጊ የሆኑ ግብዓቶችን በሙሉ ይዘው 
በመምጣት አጋርነታቸውን ያሳዩት። 

በተመሳሳይ ዘርፉን ከገባበት ችግር ለማውጣት 
መንግስታዊ ያልሆኑ አጋር ድርጅቶች በስራው ላይ 
ለመሳተፍ ወደኋላ አላሉም ። ከብዙዎቹ መካከል ፓዝ 
ፋይንደር የተባለው ግብረ ሰናይ ድርጅት ለአማራ 
ክልል ጤና ቢሮ 79 ነጥብ 3 ሚሊየን ብር ዋጋ ያላቸው 
የህክምና መሳሪያዎችና ቁሳቁሶች ድጋፍ  ማድረጉም 

የቅርብ ጊዜ ትውስታችን ነው።  
ግብረ ሰናይ ድርጅቱ  ከአሜሪካ ዓለም አቀፍ 

የልማት ተራድኦ ድርጅት ባገኘው የገንዘብ ድጋፍ 
የገዛቸውን የህክምና መሳሪያዎችና ቁሳቁሶች ችግር 
ለደረሰባቸው ሆስፒታሎች ጤና ኬላዎችና ጤና 
ጣቢያዎች መልሶ ግንባታ ይውል ዘንድም ማበርከቱ 
በወቅቱ የተነገረ ነበር።

ይህ ድጋፍም  ጉዳት የደረሰባቸውን የጤና ተቋማት 
ከበፊቱ የተሻለ አገልግሎት እንዲሰጡ ለማስቻል መልሶ 

የማቋቋም ስራ እየተሰራበት ሲሆን  በህክምና መሳሪያ፣ 
በመድሃኒትና ሌሎች ቁሳቁሶች እንዲሁም በሰው ሀይል 
መልሶ በማደራጀት በተለይም የእናቶችና ህጻናት ሞትን 
ለመቀነስ   የሚያስችል አቅም ለመፍጠር   አስተዋጾ 
ያለው  መሆኑም እሙን ነው።

በጦርነቱ ወቅት በህክምና እጦት በእናቶችና 
ህጻናት ላይ የሚደርሰው ሞት፣ በንጹሃን ላይ የሚደርስ 
የስነ ልቦና፣ የአካልና የአእምሮ ጉዳት ከፍተኛ በመሆኑ 
የሁሉንም አካላት ርብርብ የሚጠበቅ መሆኑን አሁንም 
አያጠያይቅም። የወደሙ የጤና ተቋማትን በፊት 
አገልግሎት ይሰጡበት ከነበረው በተሻለ ለህብረተሰቡ 
እንዲያገለግሉ ለማስቻል እየተደረገ ባለው ጥረት 
ሁሉም በሚችለው የበኩሉን ድርሻ እንዲወጣም 
የሚያስገድዱ ናቸው።

ባለፈው ሳምንትም የአውሮፓ ኅብረት በኢትዮጵያ 
በጦርነትና ግጭት በተጎዱ አካባቢዎች የጤና ተቋማትን 
ጠግኖ አገልግሎት ለማስጀመር የሚውል  የ 31ነጥብ 5 
ሚሊዮን ዩሮ ድጋፍ ማድረጉ ተጠቃሽ ነው።

 ኅብረቱ የገንዘብ ድጋፉ በሰሜን ኢትዮጵያው 
ጦርነትና በሌሎች ግጭቶች ለተጎዱ ሴቶችና ሕጻናት 
ማገገሚያ እንዲውል የሰጠው ለተመድ የሕጻናት 
ድርጅት (ዩኒሴፍ) ነው። ጦርነቱ በተካሄደባቸው 
አካባቢዎች ከ 3 ሺ  በላይ ጤና ተቋማት እንደወደሙ 
ወይም ጉዳት እንደደረሰባቸው  የሚታወቅ ሲሆን 
እነዚህ ተቋማት ለዳግም አገልግሎት ይበቁ ዘንድ 
ብሎም ህብረተሰቡ ተገቢውን የጤና አገልግሎት 
እንዲያገኝ ለማስቻልም ድጋፉ ትልቅ ሚና ያለው 
መሆኑን በድጋፍ አሰጣጡ ወቅት ተገልጿል ። 

ገንዘቡ በተለይ በትግራይ፣ አማራ፣ አፋር፣ 
ኦሮሚያና ደቡብ ክልሎች በሴቶችና ሕጻናት በተቀረጹ 
ፕሮጀክቶች ላይ የሚውል መሆኑ ደግሞ  እንደ አገር 
የተያዘውን የጤና ዘርፍ የማጠናከር ላቅ ወዳለ ደረጃ 
የማድረስ ስራ በከፍተኛ ሁኔታ የሚያግዝ ስለመሆኑም 
ጥርጥር የለውም።

በእርዳታ አሰጣጡ ወቅት በኢትዮጵያ የአውሮፓ 
ህብረት ተወካይ  አምባሳደር ሮላንድ ኮያ እንዳሉት 
ጦርነቱ በጤና አገልግሎት አሰጣጣ ላይ ትልቅ ተጽዕኖ 
አሳድሯል።  አሁን በተገኘው የሰላም ስምምነት 
አማካይነት ደግሞ የተጎዱ ሆስፒታሎችን ለዳግም 
አገልግሎት ለማዘጋጀት ድጋፍ መደረጉን ጠቅሰዋል። 

እንደ አምባሳደሩ ገለጻ ድጋፉ ሆስፒታሎቹን 
ለዳግም አገልግሎት ለማብቃት ብሎም ከነበሩበት 
ደረጃ ከፍ ለማድረግ የሚውል ሲሆን በተለይም ሴቶችና 
ህጻናትን ተጠቃሚ የሚያደርጉ የጤና ፕሮጀክቶች 
ድጋፍ እንደሚውልም ጨምረው ተናግረዋል። 

የጤና ሚኒስቴር ሚኒስትር ዴኤታ ዶክተር ደረጀ 
ዱጉማ በበኩላቸው ህብረቱ ለጤናው ዘርፍ ያደረገው 
ድጋፍ ወቅቱን የዋጀ አጅግ በጣም አስፈላጊ በሆነበት 
ሰዓት የመጣ በመሆኑ የጤናውን ሴክተር ዳግም 
ወደስራ ለማስገባት እንደሚውልም ነው ያብራሩት።

እንደ ዶክተር ደረጄ ገለጻ ድጋፉ በጦርነት የተጎዱ 
የህብረተሰብ ክፍሎችን ለከፍተኛ የስነ ልቦና የተጋለጡ 
ወገኖችን ለመደገፍ ብሎም ሴቶችና ህጻናት ተገቢውን 
የጤና አገልግሎት እንዲያገኙ ሽፋኑን ለማስፋት 
እንደሚውል ተናግረዋል። 

አዎ እንደ አገር ከገባንበት ችግር ሊያወጣን 
የሚችለው ይህ መሰሉ ድፍጋፍና አብሮ የመቆም 
ሁኔታ ነው። እንደ ዜጋም ሆነ አጋሮቻችን በዚህ መልኩ 
የሚያደርጉልን ድጋፍ ደግሞ የጤናውን ዘርፍ ከገባበት 
ችግር ለማውጣት ብቻ ሳይሆን ዘርፉ ከነበረበት 
ደረጃም ከፍ ለማድረግ የሚኖረው ሚና በቀላሉ 
የሚታይ አይደለም።   

በጦርነት የወደሙ የጤና ተቋማትን 
የመመለስ ጥረት  

በጦርነቱ ወቅት 
በህክምና እጦት 

በእናቶችና ህጻናት ላይ 
የሚደርሰው ሞት፣ 

በንጹሃን ላይ የሚደርስ 
የስነ ልቦና፣ የአካልና 

የአእምሮ ጉዳት ከፍተኛ 
በመሆኑ የሁሉንም 

አካላት ርብርብ የሚጠበቅ 
መሆኑን አሁንም 
አያጠያይቅም

ነፃ ሃሳብ
አዲስ ዘመን    ቅዳሜ ኅዳር 10 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

“ሕዝብ ያለ ሕዝብ” - ኑሮው ዕንቆቅልሽ!
“ድርሳነ ወንዝ”፤

“ሕዝብ በታላቅ ወንዝ ይመሰላል” - ይህን አባባል 
የብዙ አገራት ቋንቋዎች ይጋሩታል። የወንዝ አቅምና 
ጉልበት “ታላቅ” ለመባል ክብር የሚበቃው ከመነጨበት 
አንድ ምንጭ በሚያገኘው የውሃ ፀጋ ሞልቶና ተትረፍርፎ 
ስለሚፈስ ብቻ አይደለም። በጉዞው ሂደት ብዙ ወንዞች 
ወይንም ተፋሰሶች እየተቀላቀሉት የፍሰቱን መጠን ከፍ 
በማድረግ ስለሚዋሃዱት ጭምር ነው።

ከተለያዩ ምንጮች ከሚፈሱት አነስተኞቹም ሆነ 
ከፍተኞቹ ወንዞች መካከል ውሃቸው እየተጨለፈ 
ይኼኛው የውሃ ዓይነት ከዚያኛው ምንጭ የፈለቀ 
ነው፣ ያኛው የውሃ ዓይነት ደግሞ እንቶኔ ከሚባለው 
ምንጭ የተገኘ ነው፣ የማዶው ከወዲያኛው ገባር ወንዝ 
የተቀላቀለ ነው ወዘተ. እየተባለ ሊለይ ከቶውንም የሚቻል 
አይደለም። እንኳን ምንጫቸውን አንጥሮ ለመለየት ቀርቶ 
ከእነ አባባሉም “አንድን ፈረሰኛ ወንዝ ሁለቴ መሻገር 
አለመቻሉንም” በተለመደ ብሂል ሲነገር ማድመጣችን 
አልቀረም። 

ያ “ታላቅ” የተሰኘው አንድ ወንዝ  ከሌሎች  የጋራ 
ወንዞች ጋር ተቀላቅሎ ቁልቁል የሚምዘገዘገው ስሙ 
በየአካባቢው ቋንቋና ዐውድ እየተለዋወጠ መሆኑን ልብ 
ይሏል። ለምሳሌ፡- ዐባይ፣ ዋቢሸበሌ፣ ተከዜ፣ ኦሞ፣ አዋሽ፣ 
አንገረብ፣ ገናሌ፣ ዠማ፣ ባሮ፣ አኮቦ ወዘተ. ወንዞቻችን 
በሚያልፉባቸው አካባቢዎችና አገራት የሚታወቁባቸውን 
ተለዋጭ ስያሜዎች ማስታወሱ ብቻ ይበቃል። 

እነዚህ ወንዞች በአገር ውስጥም ሆነ ከአገር ውጭ 
ሲፈሱ እከሌ ከሚባለው “ምንጭ” ብቻ የተገኙ ናቸው 
ተብለው አይሞካሹም። ያጎለበቷቸው የተጨማሪ ወንዞች 
ስምም አብሮ መጠቀሱ ግድ ይሆናል። ዐባይ ወንዛችንም 
ሆነ ሌሎች ወደ ባዕድ አገር የመውጣት ጉልበት 
ያላቸው ወንዞቻችን ከአገራቸው ውጭ ምን ስያሜ 
እንደተሰጣቸው የሚታወቅ ስለሆነ ዝርዝሩን መተንተን 
እጅግም የሚያስፈልግ አይመስለንም።

የዚህ ጽሑፍ አቅራቢ የእኛው ጥቁር ዐባይና 
ከጎረቤት አገራት የሚመነጨው ነጩ የዐባይ ወንድም 
በመሃል ካርቱም ከተማ ተገናኝተው በፍቅር ሲሳሳሙ 
በተመለከተበት አጋጣሚ የተሰማውን ስሜት በቃላት 
ለመግለጽ ያዳግታል። ያባባል፣ ያስደስታል፣ ያስቆጫልም። 
ከነጩ መንትያው ጋር የተገናኘው ድፍርሱና ደለል 
የታጠቀው የአገሬ ታላቅ ወንዝ “ነጩን ወንደሙን” 
በማቀፍ ሰላም የሚለው ልክ እንደተከፋ ብሶተኛ “በደለሉ 
ሜክ አፕ” ፊቱን አጨፍግጎ ነው።

የካርቱምን የሁለት ወንዞች ግንኙነት ለጊዜው 
ትተን በምስር (ግብጽ) ዋና ከተማ ካይሮ እየተገማሸረ 
ከሚያልፈው ውህዱ ናይል የትኛው ውሃ የጦቢያ የትኛው 
ደግሞ ከነጩ እንደሆነ ለመለየት ፍጹም አዳጋች ነው። 
ይህ ጸሐፊ ስሙ በናይል የተተካውን የራሱን አገር ወንዝና 
የነጩን ወንዝ ምሥጢር በጥልቅ ለመፈተሽ ዕድሉን 
ያገኘው በተከታታይ ጉዞዎች ግብጽን፣ ሱዳንንና ዩጋንዳን 
ለመጎብኘት በቻለባቸው አጋጣሚዎች ነበር። ሰበበ 
ምክንያቱ ደግሞ ሌላ ሳይሆን ይኼው የአገሬ ጥቁር ዐባይ 
ለተጠቀሱት አገራት የጋራ በረከት እንጂ የጠብ ምክንያት 
እንደማይሆን ለየመንግሥታቱ መሪዎች ማረጋገጫ 
ለመስጠት በተጓዘው የኢትዮጵያ ፐብሊክ ዲፕሎማሲ 
ቡድን ውስጥ አባል ስለነበር ነው።

ሕዝብ በወንዝ ፍሰትና ውህደት መመሰሉን በሌላ 
አንድ ተጨማሪ ማሳያም ጠንከር አድርጎ ማጎላመስ 
ይቻላል። አንዳንድ ወንዞች በአገራቸው “ሥራ ፈት 
ሆነው” ሲፈሱ ውለው ሲፈሱ ያድራሉ። ወደ ሌላው አገር 
ሲደርሱ ደግሞ ስማቸውም ሆነ ግብራቸው ተለውጦ 
በረከት ያሳፍሳሉ። የእኛው “ታላቁ” ዐባይ እስከ ቅርብ 
ጊዜ ድረስ (አሁን እንኳን ሃሜቱ ቀርቶለታል) ለራሱ 
ሕዝብ “እራትም መብራትም” መሆን ተስኖት ዘመናት 
እንዳሸበተ በሁሉም ዘንድ ይታወቃል። ለጎረቤት አገራት 

ግን ከእራትም ሆነ ከመብራት የላቀ የብልጽግናቸው፣ 
የታሪካቸውና የባህላቸው መሠረትና ዐምድ ሆኖ መኖሩ 
ከእኛም ሆነ ከእነርሱ የተሰወረ አይደለም።

በእኛ ስንፍና ምክንያት ለዘመናት አስከፍተነው 
የኖርነውን ግዮን ወንዛችንን ጎረቤቶቻችን ከወንድሙ 
ከነጮ ጋር ሲገናኝ ቄጤማ ጎዝጉዘውና “ቤት ለእምቦሳ” 
በማለት እንደምን በዕልልታ አጅበው ሲቀበሉት 
እንደኖሩት በዐይናቸው ያዩ እማኞችና ታሪክ ምሥክሮች 
ናቸው። ለዘመናት ሲተረክና ሲወራ የኖረውን ይህን ያረጀ 
ተረክ እንደ አዲስ መቀስቀሱ “የዐዋጁን በጓዳ” እንዳይሆን 
ስለሰጋን ትንታኔውን ገታ በማድረግ ወደ ዋናው መነሻችን 
መዝለቁን መርጠናል።

ኢትዮጵያ ሆይ!
ሕዝብ ከሕዝብ ጋር ሲቀላቀልና ሲዋሃድ የኖረው 

ሥርዓተ መንግሥታት ወይንም የየዘመኑ ዝንጉርጉር 
የፖለቲካ አይዲዮሎጂ ፈቃድ ስለሰጡ ወይንም በአዋጅ 
ስላዘዙና  ስላስፈራሩ አይደለም። አንደኛው ሕዝብ 
ከሌላው ሕዝብ ጋር ሲቀራረብ፣ ሲዛመድና ሲዋሃድ 
የኖረው ተፈጥሯዊ ግዴታ ስለሆነ ብቻ ነው። የደም 
ትሥሥር፣ የጋብቻ ውል፣ በኢኮኖሚ መደጋገፍ፤ የባህል፣ 
የቋንቋ፣ የእምነትና የሃይማኖት መወራረስ እንደ ድርና 
ማግ አጋምዶ ስለሚያደበላልቃቸው ጭምር።

ሰላምና የጋራ ተጠቃሚነት ብቻም ሳይሆን ጦርነት፣ 
ፍልሰት፣ ስደትና መከራን የመሳሰሉ ሰው ሠራሽና 
የተፈጥሮ አደጋዎችም ሕዝብን ከሕዝብ የማቀላቀል 
መግነጢሳዊ አቅማቸው እጅግ ከፍ ያለ ነው። የዓለማችን 
በርካታ ታሪኮች ለዚህ በቂ ማሳያዎች ስለሆኑ ዋቢ ሰነዶችን 
ማመሳከር ይቻላል።  “የታላቅነቷን ትዕቢት” እንደ 
ባቢሎን ግንብ ሽቅብ እየገነባች ያለችው የዛሬዋ አሜሪካ 
ይሏት አገር ለዚህ እውነታ በጥሩ አብነት ትጠቀሳለች። 

“በረከተ መርገም” እንዲሉ ይህቺ ለመሰደጃነት፣ 
ለእርዳታና ተራድኦ፣ ለጣልቃ ገብነትና ሌሎችም ማንም 
አገር እንዲቀድመኝ አልፈልግም የምትለው አገረ አሜሪካ 

ሕዝቧን የምትጠራው “Melting Pot” እያለች 
ሲሆን፤ ትርጉሙም የዓለማችን ሕዝበ አዳም እንደ 
“ለማኝ አኩፋዳ” የልመና ጥራጥሬ ተቀላቅሎና ተደበላልቆ 
የሚኖርባት አገር እንደ ማለት ነው።

“ለራስ ሲቆርሱ አያሳንሱ” ተደርጎ አይቆጠርና 
የኢትዮጵያ ሕዝብ የጥንተ ሥሪት ታሪክ ድንቅ አሰኝቶ 
የሚያስደምም ነው። ውቢት ኢትዮጵያ በዘመናት ውስጥ 
ብሔረሰቦቿን አፋቅራና አስተቃቅፋ የኖረችው በታላቅ 
ጥበብና እውቀት ነው። ከደቡብ የተገኘው ወገን ወደ 
ምሥራቁ የአገሪቱ ክፍል ተጉዞ ከነዋሪው ጋር “ቤትህ እንደ 
ቤቴ” በማለት መቀላቀል የጀመረው ባህሉን፣ ቋንቋውን፣ 
እምነቱንና ሃይማኖቱን እንደያዘ ነው። የምዕራቡ ወደ 
ሰሜን፣ የሰሜኑ ወደ ደቡብ፣ የምሥራቁ ወደ ምዕራብ፣ 
የምዕራቡ ወደ ደቡብ ሲጓዝና ሲደበላለቅ የኖረው 
“ይህ ልኩ” በሚባል መጠን ያለመሆኑን ብዙ የታሪክ 
ማስረጃዎችን ማቅረብ ይችላል።

ይህንን ሰፊና ጥልቅ ፍልስፍና በደንብ የሚገልጽልን 
“ከአክሱም ጫፍ አቁማዳ” በሚል ርዕስ በተከበረው ነፍሰ 
ሄር መምህራችን ገጣሚ ደበበ ሰይፉ የተጻፈው ግጥም 
ነው። መጽሐፉ ተፈልጎ ቢነበብ ይጠቅማል። የረጅሙን 
ተራኪ ግጥም ዋና ጭብጥ ጠቅለል አድርገው የያዙትን 
የተወሰኑ ስንኞች እንደሚከተለው እናስታውስ።

“እኔና ወንድሞቼ ሁላችን ሁላችን፣
ከባዶ አቁማዳ ነው እሚዛቅ ፍቅራችን።
ይህ ነው አንድነታችን፣
ይህ ነው ባህላችን፣
ዘመን ማዛጋቱ በያንደበታችን።”
ሕዝብ ያለ ሌላኛው ሕዝብ አስተዋጽኦ በታሪኩ፣ 

በኢኮኖሚው፣ በማኅበራዊ መስተጋብሩም ሆነ በባህሉና 
በሃይማኖቱ ወዘተ. ኑሮው ፍቺ አልባ ዕንቆቅልሽ 
እንደሚሆን መገመቱ አይከብድም። በጀብደኞች አካኪ 
ዘራፍ ወይንም በፖለቲከኞች “የተረት ተረት” ትርክት 
የሕዝቦች ወንድማማችነትና አህትማማችነት በፍጹም 
የሚቋረጥ ዥረት አይደለም። ሊሆንም አይችልም። 

ሕዝብ ከሕዝብ እንዳይገናኝ በአዋጅም ሆነ በድንበር 
ጠባቂ ዘብ መግታትም የሚሞከርም አይደለም። የእገታው 
ዘዴ ከአሁን በፊትም ሆነ ዛሬ በፍጹም ሠርቶ አያውቅም። 
ቀደም ሲል እንደተገለጸው ከአንዱ ወንዝ ውስጥ 
የአንዱን ውሃ ከአንዱ ለይቶ ማውጣት እንደማይቻል 
ሁሉ በጋብቻና በመዋለድ የተቀላቀለውን የሕዝቦች 
ደምም የአንዱን ከሌላኛው አንጥሮ ለማውጣት መሞከር 
በተፈጥሮ ብርታትም  ሆነ በሰው ልጅ ጥበብ የሚቻል 
አይደለም።   

ኢኮኖሚያዊ ትሥሥሩን፣ ሃይማኖታዊ ኅብረቱን፣ 
ባህላዊ መስተጋብሩን፣ ማሕበራዊ ቁርኝቱንና ከሁሉም 
በላይ የደም ትሥሥሩን ለማላላት ይሞከር ካልሆነ 
በስተቀር የመሸመኛውን ድርና ማግ እበጣጥሳለሁ ብሎ 
መፎከርም ሆነ ማላዘኑ እርባና ቢስነት ነው። ሃሳቡን 
ከቀዳሚው ምሳሌያችን ጋር እናቆራኘውና፤ አንድን ታላቅ 
ወንዝ ለተወሰነ ዓላማ መገደብ ይቻል ካልሆነ በስተቀር 
የወንዙን ፍሰት ሙሉ ለሙሉ አቆማለሁ ማለት ከቶውንም 
አይሞከረም፤ ሊተገበርም አይችልም።

የሕዝብን የመፈላለግና የመሳሳብ ተፈጥሯዊ ባህርይ 
የጠብታ ያህልም ቢሆን ሊያመላክት  ስለሚችል የዚህን 
ጸሐፊ አንድ የግል ገጠመኝ እዚህ ቦታ ማስታወሱ ተገቢ 
ይመስለናል። ከጥቂት ዓመታት በፊት ሁሉም የአፍሪካ 
አገራት የተወከሉበት አንድ ታላቅ የባህል ፌስቲቫል 
በአልጄሪያ ዋና ከተማ በአልጀርስ ተካሂዶ ነበር። ይህ 
ታላቅ አህጉራዊ የአደባባይ ትእይንት የተካሄደው የኢትዮ 
ኤርትራ ጦርነት በተጠናቀቀበት ማግሥት ስለነበር 
በሁለቱ አገራት መካከል ተፈጥሮ የነበረው ቁርሾ እጅግ 
መራር ነበር።

በዚያ ወቅት የየአገራቱ ፖለቲከኞችና ሚዲያዎች 
የሁለቱን አገራት ሕዝቦች ለማራራቅና ለማለያየት 

ይፈጽሙት የነበረው የተጋጋለ ዘመቻና ቅስቀሳ በፍጹም 
የሚረሳ አልነበረም። ኢትዮጵያውያንን ከኤርትራዊያን 
ወንድምና እህት ሕዝቦች፣ ኤርትራውያንንም እንዲሁ 
ከኢትዮጵያ ነፍስያ ለመንጠቅ ሲሰራ የነበረውን የረቀቀ 
ሴራና ተንኮል ዕድሜውን ያደለን ዜጎች አንዘነጋውም።

ለማንኛውም በአልጀርሱ የባህል ፌስቲቫል ወቅት 
ለአፍሪካ አገራት የባህል ልዑካን የተዘጋጀላቸው ጊዜያዊ 
የማረፊያ መንደር የየአገራቱን የጉርብትና ቅርበት መሠረት 
ያደረገ ስለነበር የኢትዮጵያና የኤርትራ የልዑካን ቡድን 
ያረፉት በተንጣለለ ሰፊና ሰማይ ጠቀስ የአፓርትመንት 
ቅጥር ግቢ ውስጥ ነበር። 

አመሻሽቶ አልጀርስ የገባውን የኢትዮጵያ የልዑካን 
ቡድን ያስተባብሩ የነበሩ ጥቂት ግለሰቦች ማደሪያቸውን 
አደላድለው ሲያበቁ በአንድ ጉዳይ ላይ መመካከር ጀመሩ። 
አጀንዳውም “በሌሊት ተነስተን የኤርትራን የባህል ቡድን 
ለማግኘት ለምን አንሞክረም?” የሚል። በምክክሩ 
መሠረትም አምስት ያህል የሚሆኑት አስተባባሪዎች 
በማለዳ ነቅተው የኤርትራ ልዑካን ያረፉበትን አካባቢ 
እያፈላለጉ ወዲያ ወዲህ ሲሉ ለካንስ ኤርትራውያን 
ወንድምና እህቶችም ልክ እንደ ኢትዮጵያውያኑ 
ተመካክረው ኖሮ ሁለቱም ሲፈላለጉ መሃል መንገድ ላይ 
ተገናኙ።

ያን ግንኙነት ማስታወሱ ስሜት ውስጥ ቢከትም 
አጋጣሚውን ለአንባቢያን ማስታወሱ ግን ይጠቅም 
ይመስለናል። የተገናኙት የሁለቱ ወንድማማች አገራት 
የቀድሞ ጓደኞች ገና በሩቁ ሲተያዩ ልክ ዘመድ እንደተረዳ 
ቤተሰብ በእንባ እየተራጩ ሮጠው ሲተቃቀፉ ላስተዋለ 
ሰው ግርምት የሚፈጥር ብቻ ሳይሆን ድንጋጤን 
የሚፈጥር ጭምር ነበር። ከተቃቀፉም በኋላ አንዱን 
ከአንዱ ለማላቀቅ በእጅጉ አስቸግሮ ነበር።

ለካንስ እነዚህ የሁለቱ አገራት የባህልና የኪነ ጥበባት 
ባለሙያዎች በደጉ ዘመን፤ አገራቱ ለሁለት ሳይከፈሉ 
በፊት፤ ወይ አዲስ አበባ ብሔራዊ ቲያትርና ሌሎች 
ቲያትር ቤቶች አለያም አስመራ ከተማ ውስጥ በሚገኙ 
መሰል የቲያትር ቤቶችና የባህል ማዕከላት ውስጥ 
አብረው ሠርተዋል፣ አብረው ደስታና ሀዘን ተጋርተዋል፣ 
አብረውም አገር ወክለው ወደ ተለያዩ ዓለማት በመጓጓዝ 
ትዝታና ታሪክ የነበራቸው ነበሩ።

ከቁርኝታቸው ጥብቀት የተነሳ የወቅቱ የፖለቲካ 
ጭጋግ ፍቅራቸውን አላቀዘቀዘም። የፕሮፓጋንዳው ጥላም 
አላራራቃቸውም። በከንቱ የተለኮሰው የጦርነት ጥፋትም 
በመካከላቸው ቂምና ቁርሾ አልተከለም። በአንጻሩ 
ሲጨዋወቱ የነበረው የዚያን መልካም ጊዜ ትዝታና 
ገጠመኝ እንጂ ከጥቂት ወራት በፊት የተጠናቀቀው 
ጦርነትና ያልተቋጨው የድንበርና የወሰን ጉዳይ 
አልነበረም። በቆይታቸውም አንዳቸው ከአንዳቸው ጋር 
በፍጹም ፍቅር ተቀራርበው ሲጨዋወቱ ማየት በእጅጉ 
ይደንቅ ነበር። ይህ ገጠመኝ ለዛሬው ዐውዳችን አንዳች 
ትርጉም ሳይሰጥ ይቀራል?

የትግራይና የተቀረው የኢትዮጵያ ሕዝብ የተቆራኘው 
ክፉ ወቅት በሚበጣጥሰውና በሸረሪት ድር በሚመስል 
ግንኙነት አይደለም። የትግራይ ሕዝብ ደም በመላው 
የኢትዮጵያ ሕዝብ ደም ውስጥ ተደባልቆ ለአገራችን 
ውበት ሆኗታል። የተቀሩት የኢትዮጵያ ብሔረሰቦች 
ደምም ከትግራይ ሕዝብ ደም ጋር ተቀላቅሎ ለኢትዮጵያና 
ለኢትዮጵያዊነት የመሠረት ማጥበቂያ ሆኖ ሥር ሰዷል። 
ይህ መስተጋብር የተፈጠረው ትናንት ወይንም ከትናንት 
ወዲያ ሳይሆን ቅድመ ታሪክና ድኅረ ታሪክ ሊባል በሚችል 
የዘመን ርዝመት ውስጥ ነው። ስለዚህም ነው “ሕዝብ ያለ 
ሕዝብ ኑሮው እንቆቅልሽ ነው” የሚባለው። ይህን ቁርኝት 
በፕሮፓጋንዳም ሆነ በፖለቲካ ርዕዮት ዓለም ገፍትሮ 
ለመናድና ለማፈራረስ መሞከር እብደት ካልሆነ በስተቀር 
ሌላ ትርጉም ሊኖረው ከቶም አይችልም። ልብ ያለው ልብ 
ይበል! የመልዕክታችን ማጠንጠኛ ነው። ሰላም ይሁን።

ሕዝብ ያለ ሌላኛው 
ሕዝብ አስተዋጽኦ በታሪኩ፣ 
በኢኮኖሚው፣ በማኅበራዊ 
መስተጋብሩም ሆነ በባህሉና 
በሃይማኖቱ ወዘተ. ኑሮው 

ፍቺ አልባ ዕንቆቅልሽ 
እንደሚሆን መገመቱ 

አይከብድም። በጀብደኞች አካኪ 
ዘራፍ ወይንም በፖለቲከኞች 
“የተረት ተረት” ትርክት 

የሕዝቦች ወንድማማችነትና 
አህትማማችነት በፍጹም 

የሚቋረጥ ዥረት አይደለም። 
ሊሆንም አይችልም

ተናጋሪው ዶሴ
ፖለቲካና ወቅታዊ

ገጽ 10

አስመረት ብስራት

ወጣትነት ፍቅር ነው፤ ወጣትነት ኃይል ነው፤ 
ወጣትነት ዛሬ ላይ ሆኖ ነገን በተስፋ የሚጠበቅበት 
ነው። ለመለወጥና ለመሻሻል ስንቅ የሚቋጠርበት፣ 
ለመልካም ጊዜና ለተሻለ ሕይወት ውጥን የሚጀመርበት፣ 
የሚንቀለቀል ትኩስ ስሜትን በውስጡ አምቆ የሚይዝበት 
የእድሜ ወሰን ነው – ወጣትነት። 

የተለያዩ እውቀትንና ክህሎትን ለማሳደግ፣ 
ከእኩዮቻቸው   ጋር መምከር፣ መሞገት፣ ግራና ቀኙን 
አገናዝቦ ትክክለኛ ግንዛቤ መያዝን ባህል አድርጎ 
መንቀሳቀስ በዚህ እድሜ የሚጠበቅ ነው። የተስተካከለና 
ቀና የሆነ አመለካከት መያዝ ሌላው ከወጣትነት ዓለም 
የሚጠበቅ ሲሆን ይህ ጉዳይ የተዛባ አመለካከትን 
ከመታገል ጋር የተቆራኘ   ነው፡፡ አልችልም ባይነትን፣ 
ጠባቂነትን፣ ጀምሮ መተውን፣ የፅናት መጓደልን፣ 
የአመለካከት ክፍተቶችን በማስወገድ ያቀዱትንና 
የወጠኑትን በታታሪነትና በቁርጠኝነት በመፈፀም የራስን 
አቅምና ጉልበት ማጎልበት ይገባል።

ወጣትነት የአፍላ ዕድሜ ነው። ረጅሙ የወደፊት 
ሕይወት መጀመሪያ፡፡ በመሆኑም ለወደፊቱ የግል 
ሕይወታቸው መሻሻል ሆነ ለአገር ግንባታ የሚሆን 
እውቀትና ክህሎትን መጨበጥ ይጠይቃል፡፡ እውቀት 
ሲባል ያሰቡትንና የተመኙትን የማቀድ፣ ያቀዱትን ከግብ 
ማድረስ ለተሰማሩበት መስክ የሚሆን እውቀት እና 
ክህሎትን መጨበጥ ነው። 

ክህሎትን  የጨበጠ  በሀገሩ ሰርቶ ማደግን የመረጠ 
ወጣት እንዳለ ሁሉ የሰው መንጠቅ መዝረፍ የሰውን 
ሀቅ ለራስ ማድረግን እንደ ጀብዱ የቆጠረ የሌላውን 
ፍለጋ ሲሄድ በርካታ ጥፋቶችን የሚያጠፋው የወጣት 
ክፍልም ይሄው ፍቅር ነው ከምንለው ወጣትነት የወጣ 
ነው። ይህን ጉዳይ ልናነሳ የወደድነው ሁለት ወጣቶች 
አንዱ ታታሪ ሰራተኛ ሌላው ደግሞ የሰው ገንዘብ ቀማኛ 
ስለሆኑ ወጣቶች ታሪክ ልንነግራችሁ ስለወደደን ነው።

በሰው ላብ ማደግን እንደ ምርጫ
ወጣት ወዳጄ ልንገርህ አንለይ ከተወለደባት ከተማ 

የወጣው በልጅነት እድሜው ነበር። በህፃንነቱ ወላጆቹን 
በማጣቱ የተነሳ ባገኘው የጭነት መኪና ተንጠልጥሎ 
በመዲናዋ አዲስ አበባ ጎዳናዎች ላይ አደገ። ወጣቱ ራሱን 
የመለወጥ ፍላጎት ስለነበረው፤ አንዴ ጋራዥ ውስጥ ሌላ 
ጊዜ ደግሞ በመኪና ማጠቢያ በመላላክና  በመስራት 
ቀኖቹን ይገፋ ጀመር።

ቀን ቀንን እየጨመረ አመታት ቢቆጠሩም የዚህ 
ወጣት ሕይወት ሊቀየር አልቻለም ነበር። ምንም ፊደል 
ያልቆጠረው ወጣት ከጉልበት ስራ በሻገር የተሻለ 
ደመወዝ የሚያገኝበትን ስራ ማግኘት አልቻለም። 
እድሜው እየጨመረ የእለት ከእለት ኑሮው ከመሻሻል 
ይልቅ ከደጡ ወደ ማጡ እየሆነ ሲሄድ ሌላ አማራጭ 
ሌላ የተሻለ ገቢ ሊያገኝበት የሚችለውን ነገር ማሰብ 
ማሰላሰል ቀጠለ። ከመስራት ይልቅ መንጠቅን።  ለፍቶ 
ጥሮ ግሮ  ከማግኘት ይልቅ መቀማትን እንደ አማራጭ 
ቆጠረ።

የተለያዩ  የስራ አማራጮች ወደ አእምሮው 
ቢመጡም እሱ የፈለገውን ገንዘብ ያህል ሊያስገኙ 
እንደማይችሉ በማሰብ ውድቅ ሲያደርጋቸው ቆየ። 
ከእለታት በአንዱ ቀን አንድ የባስ ፌርማታ ላይ 
ቁጭ ብሎ ምን ባድርግ ይሻላል በማለት ያወጣል፤ 
ያወርዳል። ድንገት አንድ አውቶቡስ መጥታ ከፊቱ 
ትቀማለች። የቆመው ህዝብ ወደ አውቶቡሷ ለመግባት 
የፈጠርው ትርምስ ትኩረቱን ስቦት ወደ ህዝቡ አይኑን 
ጣል ያደርጋል። ያኔ ከሚጋፉት ሰዎች መካከል በጣም 
እየተገፋ በየሰው ቦርሳና ኪስ በመግባት የሚፈትሽ ሰው 
ተመለከተ። የሌባው ሁኔታ ትኩረቱን የሳበው ወጣት 
አይኑን ሳይነቅል ይከተለው ጀመር።

ትኬት እየቆረጠ ወደ አውቶቡሷ ውስጥ ሰው 
ቀስ በቀስ ሲገባ ሌባው የያዘውን ይዞ ወደ ፌርማታው 
መለስ አለ። ምን ባደረግ ምን ብሰራ ይሳካልኛል ብሎ 
በማሰብ ከራሱ ጋር ትንሽ ስብሰባ ላይ የነበረው ወጣት 
ያየውን ወጣት ልምድ ልቡ ውስጥ ከቶ ከሌብነት የተሻለ 

አማራጭ የለም በማለት ውሳኔው ያደርጋል።
በዚህ መልኩ የስራ ምርጫውን ካደረገ በኋላ 

ለስራው ምቹ የሆኑ ቁሳቁሶችን ማሟላት ይጀምራል። 
ለስራው የሚያስፈልገውን ትጥቅ አሟልቶ  ቀኑ ለዓይን 
ያዝ ሲያደርግ ጨለምለም ያለ ቦታን በመምረጥ  ሰዎችን 
በማጥቃት የያዙትን መዝረፍ ጀመረ። በየእለቱ ከስራው 
ጋር እየተለማመደ ደስ እያለው የሄደው ወጣት አካባቢ 
በመቀያየር ሰዎች ላይ ጉዳት በማድረስ መዝረፉን 
ተያየዘው። በየእለቱ ተመሳሳይ አይነት ወንጀል በተለያየ 
ቦታ እየተፈፀመ እንደሆነ መረጃው የደረሰው ፖሊስ 
ክትትል ቢያደርግም ወንጀለኛው ወጣት ግን ቦታውንና 
ዘዴውን በመቀያየር አልያዝ አልጨበጥ ይላል። በስርቆት 
የሚያገኘው ገንዘብ በሕይወት ዘመኑ በሙሉ አግኝቶት 
የማያውቀው በመሆኑ ወንጀል መሆኑን ረስቶ እንደ 
ምርጥ ስራ አጠናክሮ ቀጠለ።

ጥሮ ግሮ በላቡ አዳሪው ወጣት
ወጣት ነው። በአፍላነቱ የስራ ጥቅም የገባው ለፍቶ፣ 

ጥሮና ግሮ አዳሪ። የእንጨት ስራ ትምህርትን ከአንድ 
የቴክኒክና ሙያ ኮሌጅ ሰልጥኖ ከወጣ በኋላ ለተወሰኑ 
አመታት ተቀጥሮ ሲሰራ ቆይቶ የራሱን አነስተኛ ድርጀት 
በመክፈት መንቀሳቀስ ጀመረ። በሙያው የተመሰገነ 
የሰራው ሁሉ የሚያምርለት ብናየው ጋሻው አንዱ 
የአንዱን ስራ እየተመለከተ በርካታ ትእዛዞችን መቀበል 
ከጀመረ ሰነባብቷል።

በአናት በአናቱ የሚመጣውን ስራ የሚረዱት 
ሰራተኞች ቀጥሮ የሚያሰራው ይህ ወጣት ለታዘዘው 
ቁም ሳጥን መስሪያ የሚሆን እንጨት ለመግዛት ገንዘብ 
ከባንክ አውጥቶ ማልዶ ወደ ገበያ ለመሄድ ያቀዳል። 
የነገ ስራውን አቅዶ ጨርሶ ወርክ ሾፑን ዘግቶ ወደ ቤቱ 
ለመግባት ሲጣደፍ ነው እንግዲህ ያላሰበው ዱብዳ 
የገጠመው።

አሰቃቂው ትንቅንቅ
ጥቅምት 15 ቀን 2014 ዓ.ም ከምሽቱ 2፡30 ገደማ 

ነው። ቀኑ ጨልሟል፤ ባጋጣሚ እሱ በሚሄድበት 
መንገድ አካባቢ የመንገድ መብራቶች የሉም ነበር። 
ጨለማው ከብድ ያለ በመሆኑ ወጣት ብናየው ጀርባውን 
ገልመጥ ገልመጥ እያለ ወደቤቱ ለመግባት ይጣደፋል። 

በቦሌ ክፍለ ከተማ ወረዳ 09 ልዩ ቦታው ቀጠና 01 
አካባቢ ወደቤቱ በመሄድ ላይ የነበረውን ወጣት መንገድ 
ላይ ጠብቆ ለእኩይ ተግባሩ ማስፈፀሚያ ያደርገዋል።

ወትሮም ሌብነትን ከጥቃት ጋር አስተባብሮ መፈፀም 
የለመደው ወንጀለኛ ከተደበቀበት በመውጣት የግራ 
ጭንቅላቱን በድንጋይ  ደጋግሞ በመምታትና በጩቤ ግራ 
ዓይኑ በመውጋት የግራ ዓይኑ ሙሉ በሙሉ እንዲጠፋ 
ያደርገዋል። ተከታታይ የዱላ ውርጅብኝ የደረሰበት 
በስራ የዛለው ወጣት መከላከል በማይችልበት ሁኔታ 
መሬት ላይ ይወድቃል። ይህን የተመለከተው አጥቂ 
ራሱን እንዳይከላከል አድርጎ ጥቃት ካደረሰበት በኋላ 
የግል ተበዳይ ይዞት የነበረውን ሳምሰንግ ሞባይል የዋጋ 
ግምቱ 8,000/ስምንት ሺህ/ ብር የሚገመት ቀምቶ ይዞ 
መሮጥ ይጀምራል።

የጩኸት ድምፅ እንደተሰማ የሰፈሩ ነዋሪዎች 
በራቸውን ከፍተው ዱላና ባትሪ በመያዝ ጩኸት ወደ 
ሰሙበት አቅጣጫ ተመሙ። ወንጀለኛው  በርከት ያለ 
የእግር ኮቴ ሲሰማ የያዘውን ይዞ እግሬ አውጪኝ ብሎ 
መሮጥ ጀመረ። ብዙም ሳይርቅ በመሮጥ ላይ እያለ 
በአካባቢው ሰዎች ደርሰው ያዙት።

 የተያዘው ወንጀለኛ የፈፀመው ወንጀል ከባድ 
በመሆኑ ነዋሪዎቹ ይዘው ለህግ አስረከቡት። ተጎጂውንም 
ወደ ህክምና ተቋም አደረሱ። ተጎጂው የደረሰበት አደጋ 
እጅግ ከባድ በመሆኑ የተነሳ ሁለቱን የዓይኑን ብርሃን 
መመለስ ሳይቻል ቀረ። 

የሰው ሀቅ ለመፈለግ ሰርቶ ማግኘት የሚችለውን 
ገንዘብ ለማግኘት ሲል ታታሪውን በርካታ ተስፋ 
ያለውን ወጣት የዓይን ብርሃኑን አጠፋው፤ በእጆቹ 
ጥበብ ተጠቦ የእለት ጉርሱን ከማግኘት ባሻገር ቤተሰቡን 
የሚያስተዳድረውን ወጣት አካል ጉዳተኛ አድርጎ 
አስቀመጠው። ከራሱ አልፎ ለሌሎች ወጣቶች የስራ 
እድል የፈጠረውን እጀ ወርቅ ወጣት ተስፋ አጨለመው።

የፖሊስ ምርመራ
ፖሊስ ተጠርጣሪው እጁ ከገባ ሰዓት ጀምሮ የዓይን 

ምስክሮችን የህክምና ማስረጃና የግል ተበዳይን ቃል 
በመቀበል ምርመራውን አጠናክሮ ወደ ዓቃቤ ህግ 
ይልካል። ዓቃቤ ህግም የተፈፀመው ከባድ የውንብድና 

ውሳኔ
የዓቃቤ ሕግ ክስ እንደሚያስረዳው ተከሳሽ 

ጥቅምት 15 ቀን 2014 ዓ.ም ከምሽቱ 2፡30  ሲሆን 
በቦሌ ክፍለ ከተማ ወረዳ 09 ልዩ ቦታው ቀጠና 
01 አካባቢ የግል ተበዳይ ብናየው ጋሻው ወደቤቱ 
በመሄድ ላይ እያለ መንገድ ላይ ጠብቆ  ጭንቅላቱን 
በድንጋይ  ደጋግሞ በመምታትና በጩቤ ግራ አይኑ 
በመውጋት የግራ ዓይኑ ሙሉ በሙሉ እንዲጠፋ 
በማድረግ እንዳይከላከል ጥቃት ካደረሰበት በኋላ 
የግል ተበዳይ ይዞት የነበረውን ሳምሰንግ ሞባይል 
የዋጋ ግምቱ 8,000/ስምንት ሺህ/ ብር የሚገመት 
ቀምቶ ይዞ በመሮጥ ላይ እያለ በአካባቢው ሰዎች 
የተያዘ በመሆኑ በፈፀመው ከባድ የውንብድና 
ወንጀል ተከሷል፡፡

ተከሳሽ በችሎት ቀርቦ ክሱ ደርሶትና ተነቦለት 
የእምነት ክህደት ቃሉን ሲጠየቅ “እኔ ድርጊቱን 
አልፈፀምኩም ጥፋተኛም አይደለሁም” ሲል ክዶ 
የተከራከረ ሲሆን ዓቃቤ ህግ በበኩሉ የተከሳሽን 
ጥፋተኝነት ለፍርድ ቤቱ ያስረዱልኛል ያላቸውን 
ዝርዝር የምስክሮች ቃል እና የሰነድ ማስረጃዎችን 
በበቂ ሁኔታ ለችሎቱ በማስረዳቱ ፍርድ ቤቱ ተከሳሹ 
እንዲከላከል ብይን ቢሰጥም ተከሳሽ የዓቃቤ ህግን 
ክስ እና ማስረጃ ማስተባበል ባለመቻሉ የግራ 
ቀኙን ክርክር ያዳመጠው የፌዴራል ከፍተኛ ፍርድ 
ቤት ቦሌ ምድብ 4ኛ ወንጀል ችሎት በተከሳሽ ላይ 
የጥፋተኝነት ፍርድ አስተላልፏል።

በዚህም መሰረት ተከሳሽ ከዚህ በፊት 
የጥፋተኝነት ሪከርድ የሌለበት መሆኑን ጨምሮ ሰባት 
የቅጣት ማቅለያዎች ተይዘውለት በ12 ዓመት ፅኑ 
እስራት እንዲቀጣ ተወስኖበታል ።

ለዘረፋ የሰውን ዓይን እስከ ማጥፋት

ወንጀል መሆኑን ያረጋግጣል።
በመቀጠልም የፌዴራል ዓቃቤ ሕግ ወዳጀ ልንገርህ 

አንለይ በተባለው ተከሳሽ ላይ የኢፌዴሪ የወንጀል ህግ 
አንቀፅ 671/2/ ስር የተመለከተውን ተላልፏል ሲል 
በከባድ የውንብድና ወንጀል ክስ መስርቶበት ክርክር 
ሲያደርግ ቆይቷል፡፡



ማረፊያ/ ትዝብት  
መዝናኛ
አዲስ ዘመን  ቅዳሜ ኅዳር 10 ቀን 2015 ዓ.ም ገጽ 11

ዓለም አቀፍ 

ይበል ከሳ

 ትምህርት ሰው ራስሱ፣ አካባቢውን፣ አገሩንና 
ወገኑን ከፍ ሲልም ዓለሙን መለወጥ የሚችልበት 
ታላቅ ኃይሉ ነው። ስለትምህርት በተነሳ ቁጥር “ዓለምን 
መለወጥ የሚያስችል ብቸኛው መሳሪያ ትምህርት 
ነው” የሚለው የታላቁ የነጻነት ታጋይና የፖለቲካ 
መሪ የቀድሞው ደቡብ አፍሪካ ፕሬዚዳንት ኔልሰን 
ማንዴላ አባባል ሳይጠቀስ የማይታለፈውም ለዚሁ 
ነው። ትምህርት ይህንን ኃይሉን የሚያከናውነው 
ደግሞ የሰውን ልጅ የአስተሳሰብ አድማሱን በማስፋት፣ 
ዓለምን የሚመለከትበትን ዕይታውን ወይንም 
አመለካከቱን በማስተካከልና ነገሮችን የመከወን 
ክህሎቱን በማሳደግ ነው። ይህም የሰው አእምሮ 
ችግር ፈች በሆነ አስተሳሰብ እንዲሞላ ስለሚያደርገው 
አዳዲስ ነገሮችን የመፍጠር ብቃትን ያላብሰዋል። 
እስካሁን ድረስ ዓለማችን ያስለፈችባቸው የዕድገት 
ሂደቶችና የስልጣኔ ደረጃዎችም የሰው ልጆች 
በትምህርት አማካኝነት የሚያጋጥሟቸውን ችግሮች 
በመፍታትና ለሕይወታቸው መሻሻል አስፈላጊ የሆኑ 
አዳዲስ ዕሴቶችን በመፍጠር ወደፊት በድል የመጓዝ 
ውጤቶች ናቸው።   

ይሁን እንጂ ትምህርት የሚጠበቅበትን 
ዓላማ ማሳካት እንዲችልና የለውጥ መሳሪያ ሆኖ 
እንዲያገለግል በሚያስችል መልኩ መቀረፅና ተግባር 
ላይ መዋል አለበት። በዚህ ረገድ የሩቁን ትተን ከቅርቡ 
ብንነሳ እንኳን ከዚያ በፊት የነበረው የደርግ መንግሥት 
የትምህርት ፖሊሲ “ተገቢና ውጤታማ አልነበረም” 
በሚል አዲስ ፖሊሲ ተቀርጾ ከ1998 ዓ.ም ጀምሮ 

ሳይማሩ ማለፍም ሳይሠሩ መብላትም ነውር ነው
ባለፉት ሃያ ዘጠኝ ዓመታት  ሲተገበር ነበር። ትምህርት 
ከላይ የጠቀስነውን የትምህርት ዓላማ ማሳካት የቻለ 
እንዳልነበረ መገንዘብ ይቻላል። 

የትምህርት ሥርዓቱ ትኩረት ያደረገው 
ትክክለኛውን የመማርና የማወቅ መንገድ ተከትለው፣ 
መማርና ማወቅ የሚገባቸውን ያህል ተምረውና 
አውቀው፣ በአግባቡ ተመዝነውና ተገቢውን ዕውቀትና 
ክህሎት ብሎም ግብረ ገብና ሞራል አገኝተው፣ ያገኙትን 
ዕውቀትና ክህሎትም ለመልካም ነገር ለመጠቀም 
በሚያስችል መንገድ በሥርዓት ታንጸው፣ ተኮትኩተው 
በስለውና በቅተው የሚወጡ ዜጎችን ማፍራት ላይ 
አልነበረም። ለሀገር ጥቅም ሳይሆን ትምህርትን 
ለዜጎች አስፋፋሁና አዳረስኩ በሚል  ፖለቲካዊ ትርፍ 
ለማግኘትና አላፊ ጠፊ ስልጣንን ለማራዘም ነበር።  

በዚህ የተነሳም የትምህርት ሥርዓቱ ለብዛት እንጂ 
ለጥራት እምብዛም ትኩረት አለመስጠቱ የትምህርትን 
ዋነኛ ዓላማ ግቡን እንዲስትና ችግር ፈችና የፈጠራ 
አስተሳሰብንና ክህሎትን የተላበሰ ትውልድ ማፍራት 
እንዳይቻል ደንቃራ ሆኖ ቆይቷል። “ችግሮችን 
የማወቅ፣ የመፍታት አቅም፣ ችሎታና ዝንባሌ ያዳበሩ” 
ዜጎችን ሳይሆን በብዛት ችግር የመፍታት አቅምና 
አመለካከት የሌላቸው በተቃራኒው ያሉ መልካም 
ነገሮችን መጠበቅ የማይችሉ በመፍትሔ ፋንታ ችግር 
የሚፈጥሩ ደካሞችን ፈጥሯል።  ይህም አሁን ላይ 
እንደምናየው በአስተሳሰባቸው ምክንያታዊ ያልሆኑ፣ 
በዕውቀታቸውና በችሎታቸው ሳይሆን በማጭበርበርና 
በሌብነት፣ በሥራቸውና በጥረታቸው ሳይሆን ሌላው 
በሰራው በአቋራጭ ለማደግ የሚፈልጉ፣ በራሳቸው 

የማይተማመኑ፣ ጥገኛና አቅመ ቢስ የሆኑ፣ የልማት 
ሳይሆን የጥፋት መሣሪያ የሆኑ ሰዎች እንዲፈጠሩ 
አድርጓል።

 ስንፍናውና ሌብነቱም ከሰሞኑ ጠቅላይ ሚንስትር 
ዐቢይ አሕመድ እንዳሉት እጅጉን አታካች የሆነበት 
አንዱ ምክንያት ይህ ይመስለኛል።ሌብነት ልምምድ 
ብቻ ሳይሆን እንደ መብት የሚወሰድበት አደገኛ 
ደረጃ ላይ ተደርሷል። የኢኮኖሚ ነቀዝ፣ የዕድገት 
ነቀርሳ ሆኗል። በዚህም በገጠሩም በከተማውም፣ 
በተማሪውም በሠራተኛውም፣ በድሃውም 
በሃብታሙም፣ በነጋዴውም በባለስልጣኑም፣ 
በገበያውም በፖለቲካውም ሳይሠሩ መብላት፣ 
አጭበርባሪነት፣ ቀማኛነት፣ ስርቆትና ሌብነት ሥር 
ሰድዶ ተንሰራፍቷል። በተለይም የትምህርት፣ 
የዕውቀትና የስልጣኔ ማዕከል በሆኑት ከተሞችም 
ጠቅላይ ሚንስትር ዐቢይ እንዳሉት ሌብነትና ሳይሠሩ 
በልነትና ሕገ ወጥነት ከመጠን በላይ በመንገሡና 
ሁኔታውን ወደሠርቶ አደርነትንና ሕጋዊነት ለመመለስ 
የማይቻልበት ደረጃ ላይ ደርሷል። 

በአጠቃላይ ለዚህ ሁሉ ችግር መንስኤ የሆነው 
የትምህርት ሥርዓቱ እንደሆነ ይሰማኛል።  ይህም 
ከጊዜ ወደጊዜ እየተባባሰ ሄዶ ጠቅላይ ሚንስትር 
ዐቢይ እንዳሉት በአሁኑ ሰዓት የሌብነት ባለቤት 
“ከሕጋዊ ባለቤቶቹ” ከዋነኞቹ ሌቦች ወይንም ግለሰቦች 
እጅ ወጥቶ የማሕበረሰቡ “የጋራ ዕሴት” ወደመሆን 
እየተሸጋገረ ይገኛል። በየሁሉም ተቋማት ውስጥ 
እንደማህበረሰብ ሌብነትን እየተለማመድን እንገኛለን። 
በመሆኑም ድሮ ሳይሠሩ የሚበሉ ሌቦች ብቻ የነበሩት፤ 

አሁን ግን ሳይሠሩ የሚበሉ ብቻ ሳይሆን የሚሰራውን 
ሰው መርጠው የሚበሉ፤ ተቀምጠው የሚበሉ፣ ሰው 
በሚሠራው የሚጠቀሙና የሚያድጉ ብቻ ሳይሆኑ 
የሚሰራን ሰው በተለያየ መንገድ ጠልፈው የሚጥሉ፤ 
ሠራተኛ ሰው ብቻ ሳይሆን ሥራን ራሱን የሚበሉ 
በሁሉም መስክ መታረም ያለባቸው ወቅት አሁን 
ነው።  

ስለሆነም ችግሩ ከአቅም በላይ ሆኖ ሀገርን 
እንደሀገር፣ ሕዝብን እንደ ሕዝብ ከማጥፋቱ በፊት 
ፈጣንና ዘላቂ መፍትሔ ማበጀት ያሻል። መንግሥት 
እንደመንግሥት መፍትሔ ይሆናል ያለውን 
በስድስተኛው መደበኛ የእንደራሴዎች ምክር ቤት 
ጉባኤው በጠቅላይ ሚኒስትሩ አማካኝነት ለሕዝብ 
ይፋ አድርጓል። ለዚህም ብሔራዊ የፀረ ሌብነት 
ኮሚቴ ተቋቁሞ በአስቸኳይ ወደሥራ እንደሚገባ 
ጠቅላይ ሚንስትሩ አስታውቀዋል። ይበል የሚያስብል 
መልካም ጅምርም ነው።

 ግን ይህ ብቻ በቂ ነው ብዬ አላምንም። መንግሥት 
ሌሎች ተጨማሪ እርምጃዎችንም መውሰድ ይገባዋል። 
በመንግሥት ሊወሰዱ ከሚገባቸው ከእነዚህ 
ተጨማሪ እርምጃዎች መካከል ሳይሠሩ ከክፍል 
ወደክፍል የመዛወርን ሌብነት ለማስቀረት በቅርቡ 
ከፍተኛ ትምህርት መግቢያ ፈተና ላይ የተጀመረው 
እርምጃ በየመንግሥት መሥሪያ ቤቱ፣ በሌሎችም 
የግልና የመንግሥት ተቋማት፣ በፋብሪካዎች፣ በንግድ 
ሥርዓቱና በሌሎችም… በሁሉም ዘርፍ ያለአግባብ 
በተሰገሰጉና ሳይሠሩ በሚበሉ ሠራተኞች ላይም 
ተመሳሳይ እርምጃ ሊወሰድ ይገባል እላለሁ። 

ቢልጌት ለአፍሪካ ጤና እና ግብርና ስራዎች ድጋፍ 7 ቢሊዮን ዶላር 
መመደቡን ገለጸ።

የማይክሮሶፍት ኩባንያ መስራች እና የዓለማችን ባለጸጋ ቢልጌት ለአፍሪካ 
ጤና እና ግብርና ስራዎችን ለማዘመን ሰባት ቢሊዮን ዶላር መመደቡን 
አስታውቋል።

ቢልጌት ከሰሞኑ አፍሪካን የጎበኘ ሲሆን በኬንያ መዲና ናይሮቢ እና 
ዙሪያው ያሉ የጤና፣ ግብርና እና ሌሎች ማህበራዊ ተቋማትን እንደጎበኙ 
ሮይተርስ ዘግቧል።

ቢልጌት በናይሮቢ ከሚገኙ የዩኒቨርሲቲ ተማሪዎች ጋርም ቆይታ ያደረጉ 
ሲሆን ቢል ኤንድ ሜሊንዳ ፋውንዴሽን ለአፍሪካ በሚያደርገው ድጋፍ ዙሪያ 
ለተማሪዎቹ ገለጻ ማድረጋቸው ተገልጿል።

ቢልጌት በዚህ ጊዜ እንዳሉት የአፍሪካ ጤና፣ ግብርና እና ሌሎች አስፈላጊ 
ስራዎች ድጋፍ እንደሚያስፈልጋቸው ገልጸው ፋውንዴሽናቸው ሰባት ቢሊዮን 
ዶላር መመደቡን ጠቅሰዋል።

በጀቱ በቀጣይ አራት ዓመት ለሚከናወኑ የግብርና እና ጤና ስራዎች 
ማዘመን ላይ እንደሚውልም ተገልጿል።

የጤና መሰረተ ልማት እንዲስተካከሉ፣ አነስተኛ መሬት ያላቸው አርሶ አደሮች 
የምርት ማሻሻያ ድጋፎችን ማድረግ የዚህ ፕሮግራም አካል ይሆናል ተብሏል።

ቢል ኤንድ ሜሊንዳ ፋውንዴሽን የምስራቅ አፍሪካ ቢሮውን በናይሮቢ 
ለመክፈት መወሰኑም በዘገባው ላይ ተጠቅሷል።

 ፋውንዴሽኑ በተያዘው የበጀት ዓመት በወርሃ ሰኔ ለኮሮና ወረርሽኝ 
ማገገሚያ፣ የወባ እና ችላ በተባሉ የትሮፒካል በሽታዎችን ለመከላከልና 
ለመቆጣጠር የሚውል 140 ሚሊዮን የአሜሪካን ደላር ለአፍሪካ ይፋ ማድረጉ 
ይታወሳል።

ቢልጌት ለአፍሪካ የ7 ቢሊዮን 
ዶላር ድጋፍ ይፋ አደረገ 

በአሜሪካ ከቻይና ጋር 
ግንኙነት ያላቸው ምስጥራዊ  
“ፖሊስ ጣቢያዎች” 
በመላው ዩናይትድ ስቴትስ 
መቋቋማቸውን ኤፍ ቢ አይን 
ማሳሰቡን ቢቢሲ ዘግቧል፡፡

ፖሊስ ጣቢያዎቹ 
ዮርክን ጨምሮ በመላው 
ዓለም መኖራቸውን ሴፍ 
ጋርድ ዲፌንደርስ የተሰኘው 
መንግሥታዊ ያልሆነ ድርጅት  
በሪፖርቱ ማጋለጡን የቢቢሲ 
ዘገባ አትቷል፡፡ 

የኤፍ ቢ አይ ኤጀንሲ 
ለጉዳዩ ልዩ ትኩረት 
በመስጠት ፖሊስ ጣቢያዎቹ 
እንደተባለው  በመላው ሀገሪቱ  
ስለመኖራቸውን ክትትል 
እያደረገ መሆኑን የኤጀንሲው 
ዳይሬክተር ክሪስቶፈር 
ሬይ ለከፍተኛ ፖለቲከኞች 
አስታውቀው ነገር ግን “እነዚህ ጣቢያዎች መኖራቸውን እናውቃለን” ብለዋል፡
፡

ቻይና ፖሊስ ጣቢያ ለማቋቋም ትሞክራለች ብሎ ማሰብ በራሱ አሳፋሪ 
ነገር ነው ያሉት ክሪስቶፈር ሬይ፤ ሉዓላዊነትን ከመጣስ ባለፈ የዳኝነት እና የሕግ 
ማስከበር የትብብር ሂደቶችንም እንደሚያቋርጥም በማሳሰብ ኤጀንሲያቸው 
ህጋዊ ጉዳዮችን እየተመለከተ ነው ሲሉ  ተደምጠዋል፡፡

መቀመጫውን በስፔን ያደረገው መንግሥታዊ ያልሆነው ሴፍጋርድ 
ዲፌንደርስ እንዳለው የቻይና የሕዝብ ደህንነት ቢሮ በተለያዩ አህጉራት 
“የውጭ የፖሊስ አገልግሎት ጣቢያዎችን” አቋቁሟል። ሁለቱን በለንደን ሲሆኑ 
አንዱ በግላስጎው ነው። በሰሜን አሜሪካ ደግሞ ጣቢያዎቹ በቶሮንቶ እና 
በኒው ዮርክ ይገኛሉ።

ጣቢያዎቹ የተቋቋሙት ድንበር ተሻጋሪ ወንጀሎችን ለመከላከል እና 
በውጭ ላሉ ቻይናውያን እንደ መንጃ ፍቃድ ማደስ እና ሌሎች የቆንስላ 

ቻይና በአሜሪካ ፖሊስ ጣቢያዎች መኖራቸው 
አነጋጋሪ ሆኗል 

አገልግሎቶችን የመሰሉ አስተዳደራዊ አገልግሎቶችን ለመስጠት ነው ተብሏል።
ሴፍጋርድ አክሎም “ከባህር ማዶ ቻይናውያን ጋር የተያያዙ ሁሉንም አይነት 

ህገወጥ እና የወንጀል ድርጊቶችን ለመከላከልም” እንደሚያገለግሉ ገልጿል። 
ነገር ግን ቻይና እነዚህን የፖሊስ ጣቢያዎችን ስለማቋቋሟ አስተባብላለች።

ሬይ እንዳሉት የቻይናውን ፕሬዝዳንት ዢ ጂንፒንግ ላይ የተቃወሙትን 
ሰዎች ከማዋከብ፣ ከማሳደድ፣ ከመከታተል እና ከማሸማቀቅ ጋር በተገናኘ 
የአሜሪካ መንግስት በርካታ ክሶችን ከፍቷል።

ዩናይትድ ስቴትስ በጥቅምት ወር የቻይና መንግሥት አንዱን ዜጋዋን 
ወደ ቻይና ለመመለስ ባደረገችው ጥረት በመሳተፍ አንድን የአሜሪካ ነዋሪ 
እና ቤተሰቡን በመሰለልና በማዋከብ በተከሰሱ ሰባት የቻይና ዜጎች ላይ ክስ 
ተመስርቷል። 

በሴፍጋርድ ሪፖርት ምክንያት በአይሪሽ ዋና ከተማ ደብሊን ከሚገኙት 
የቻይና “ፖሊስ ጣቢያዎች” አንዱ እንዲዘጋ ባለፈው ወር በመንግሥት ታዟል 
ብሏል፡፡

መጋቢ አዕምሮ
ማህበራዊ

በአገልጋይ ዮናታን አክሊሉ

ድሮ ድሮ ውይይት የምትባል የከተማ ውስጥ ታክሲ 
ነበረች። ተሳፋሪዎቹ ፊትለፊት እየተያዩ ከሹፌሩ ጋር 
በመስታወት ብቻ የሚተያዩባት ታክሲ። አንዳንዴ ቀስ 
ብሎ የሚጀመር ጭውውት እየሰፋ ሄዶ ተሳፋሪውን 
ሁሉ አሳታፊ  ሆኖ ይገኛል። ተሳፋሪዎቹም  አብረው 
ጉዞ የሚያደርጉ ሳይሆኑ ለስብሰባ የተቀመጡ 
ሰዎች ይመስላሉ። ፊትለፊት እየተያዩ የሚነጋገሩ ስለሆኑ 
ውይይቱ ይጦፋል።  ወራጅ በሚኖር ጊዜ የሚገባውና 
የሚጫነው ውይይቱን መረበሹ  ግን አይቀርም። 
ጨዋታውን ጀምሮ ሳይጨርስ መውረጃው ላይ 
የሚደርስ፤ ከውጭ የሚገባው አዲስ ተሳፋሪ ደግሞ በሞቀ 
ጭውውት ውስጥ የሚማገድበት ሁኔታ ሲሆን ውይይቱ 
እንደታሰበው ወጣ ገባ እያለ ይቀጥላል።  

ውይይት በአዲስ አበባ ጎዳና ላይ በስፋት   በነበረች 
ጊዜ ከተደረጉ  የውይይት  ውስጥ ውይይቶች  መካከል 
አንዱን   ውይይት ለዛሬ   መንደርደሪያ   እናድርግ። 
ውይይቱ የተጀመረው ለህክምና ቀጠሮ ሄደው ዶክተሩ 
የለም ተብለው የተመለሱ እናት ብሶት ነበር።  “እንዴት 
ዶክተር የለም” ተብሎ የህክምና ቀጠሮ ይሰረዛል  በሚል 
ሁሉም በልቡ የያዘውን ቅሬታ እያወጣ  በመሄድ ውስጥ 
ውይይቱ ተከፈተ። 

አንዱ የህክምና ሰው  የሙያ አጋሩ በፈጠረው 
ክፍተት ተበሳጭቶ   እንዲህ አለ፤  “ይሄ እኮ ሙያዊ 
ግዴታን መወጣት አለመቻል ነው፤ እንዴት አንድ ሰው 
መሃላ ፈጽሞ  የተረከበውን ሃላፊነት ችላ ብሎ 
ይገኛል።  የእርሳቸው ህመም እኮ በአግባቡ ክትትል 
ካልተደረገበት አደገኛነቱን እንዴት ዶክተሩ ይዘነጋዋል፤ 
ይህ በጣም አሳዛኝ ነገር ነው።” በማለት ተናገረ።

ከህክምና ባለሙያው በመቀጠል  የህግ ባለሙያ 
የሆነ ሰው  ሃሳብ ሰጠ፤ “መልካም  አስተዳደር እኮ 
በአንድ አገር ውስጥ መሰረት የማይዘው በተደራጀ ሁኔታ 
ለመብታችን ስለማንቆም ነው።  ሁላችንም ችግራችንን 
በቡና ሰዓት ወይም እንዲህ በመሰለ የትራንስፖርት ላይ 
ካልሆነ በስተቀር በሌሎች   የተደራጁ  አሰራሮች ውስጥ 
አንታገልም። አሰራርን ተከትለን ቅሬታ በማቅረብ ሰዎች 
ሃላፊነት እንዲወስዱ ካላደረግን ችግሩ እየተፈታ ሳይሆን 
እየሰፋ ይሄዳል።” በማለት ሃሳቡን ሰጡ።

አንድ የእምነት አባት ደግሞ   በመቀጠል “ልጆቼ 
የምትሉት በሙሉ ትክክል ነው፤ አንድ ነገር ግን ወሳኝ 
ይመስለኛል። ሰው በውስጡ የሆነውን ነው የሚሆነው። 
መልካም እሴት እንዲኖረው ሆኖ ያልተገነባ ሰው በህግም 
ሆነ በሌላ ነገር ብንሄድ በመሰረታዊነት ለውጥ ሊያመጣ 
አይችልም። በመልካም እሴት የተገነባ ሰው ከእሴቱ ውጭ 
ሲሆን የራሱ ጤንነት የታወከ ስለሚሆን ስለ ራሱ ሲል 
በመልካሙ መንገድ ላይ ይገኛል። ዛሬ እናንተ ልጆቻችን 
እኛ እናንተን ያሳደግንበት ውጤት ናችሁ። ችግሩ ዛሬ ታየ 
እንጂ በተጨባጭ የሆነው ትናንት ነው። ልጆቼ ትናንት 
በተጨባጭ የተሰራው ስራ ዛሬ እየታጨደ ነው፤ 
ዛሬ የሚዘራው ደግሞ ነገ ይታጨዳል። ነገሮች ከስር 
ከመሰረታቸው   ካልተሰሩ   ሁሉም ነገር በይድረስ 
ይድረስ መሰረታዊ ለውጥ ሊመጣ አይችልም።  ዛሬ 
ስንቱ የመንግሥት ሃላፊ ነው በሃቀኛ መንገድ ተምሮ 
የትምህርት ማስረጃውን   የያዘው። በሌብነት በተገኘ 
ትምህርት አማካኝነት በተገኘ የመንግሥት ሃላፊነት ላይ 
ተሁኖ   እንዴት ለውጥ ሊያመጣ ይችላል። ባልተገባ 
መንገድስ በተገኘ ሥልጣን እንዴት ሕዝብን የሚቀይር 
ከስርቆት የጸዳ አሰራር ሊያመጣ ይችላል። እናም ልጆቼ 
ሁሌም ወደ መሰረቱ መመልከትን ልናፈጥን ይገባል። 
በመሰረቱ ላይ የሚሰራው ስራ ከሁሉም ነገር መቅደም 
አለበት። መሰረት ላይ ያልተሰራን ጣራው ላይ መስራት 
አይቻልም” አሉ። 

ከሰሞኑን ኢትዮጵያ በሙስና እየገጠማት ያለውን 
ከፍተኛ ተግዳሮት ለማቅለል እንዲቻል መንግሥት በልዩ 
ሁኔታ ሊወስደው ስላሰበው እቅድ ከጠቅላይ ሚኒስትሩ 
መግለጫ ተረድተናል። ሙስናን በዘመቻም ለአገራችን 
የሚጨምረው ነገር እንዲኖር በዘለቄታም መሰረት ያለው 
ስራ እንዲሰራ መጋቢያዊ ነጥቦችን እናንሳ። ከዚህ ቀደም  

ሙስናን በ…!
“ስቅለትን በየቀኑ” በሚል ርዕስ ስር በቀረበው መጋቢያዊ 
መልእክት ያነሳናቸውን ፍሬ ነገሮች ለሙስና በዘመቻ 
በሚሆን መንገድ አንስተን እንማርበት። 

ራስን መስረቅ
“ሌባው ማንን ይሰርቃል?” ቢባል ትክክለኛው መልስ 

“እራሱን ነው”  ።  የሌብነት ድምር ውጤት ከራስ ላይ 
መስረቅ ቢሆንም በሌባው አዕምሮ የተሳለው ተቃራኒው 
ስለሆነ ሌብነቱን ባሳካ ጊዜ ውጤት ያስቆጠረ እንደሆነ 
ያስባል። ስለትንሹም ሆነ ስለትልቁ ሌባ አንስተን ብናወራ 
በጊዜ ሂደት ውስጥ ያለው ውጤቱ ከራስ ሰርቆ መገኘትን 
እንደሆነ እንረዳለን። 

በትዳሩ ላይ የማገጠ ሰው የፈጸመው የመማገጥ 
ተግባር ዛሬ ነገ ታወቀብኝ እያለ በስጋት ውስጥ እንዲወድቅ 
ያደርገዋል። ነገርዬው የታወቀ ቀን ደግሞ በቤቱ ውስጥ 
የፈራው ነገር ሆኖ  ይመለከታል። የፈራው በሆነ ጊዜ 
ሁሉም በቀረብኝ ሲል የሚቆጥራቸው የረዘሙ ቀናት 
ይወለዱበታል፤ የጸጸት ቀናት። በትዳሩ የማገጠው ሰው 
በስተመጨረሻ የሰረቀው ከማን ነው? ብለን ስንጠይቅ 
የምናገኘው መልስ ከራሱ እንደሆነ የሚገልጽ ነው። የራሱን 
የልብ መተማመን ማጣት፤ ሰላሙን መነጠቅ፤ የህሊና 
ወቀሳ ውስጥ መግባት ወዘተ የሚያሳየው በግላጭ ስርቆቱ 
ከራሱ መሆኑን ነው። 

ከትዳር አልፈን ወደ መስሪያ ቤት እንሂድ በዋናነት 
ወደ ግዢ ክፍል። በሥራ ቦታው በግዢ ስራ ላይ የተሰማራ 
ግለሰብ በግዢ ሂደቱ ላይ በሌብነት ነገሮችን የሚያከናውን 
ቢሆን፤ በሌብነት እጁ ስለሚገባው እቃ ብሎ ያልሆነ ነገር 
እንዲገዛ የሚያደርግ ቢሆን፤ ይህ ሰው የሚሰርቀው ማንን 
ነው?  ይህ ሰው ስለስራው በልበሙሉነት በባልደረቦቹ 
ፊት መመላለስ  የማይችል መሆኑን ስናስብ፤   በቅርቡ 
ያሉ ሰዎች የሚያደርገውን  የሚያውቁ  እየመሰለው 
የሚገባበት መሳቀቅን ስንረዳ፤ የሌብነቱ ግብረአበር ከሆኑ 
ሰዎች ጋር ሲኖር በሞራል ጉዳይ ሃሳብ ለመስጠት ሲያስብ 
የሚሰማውን መሳቀቅ ለማሰብ ስንሞክር የምንሰጠው 
ምላሽ ሌብነት የሚጎዳው እርሱን መሆኑን እንገነዘባለን። 

እኛ ሰዎች ስንገናኝ በነጻነት ሃሳባችንን የመለዋወጥ 
ፍላጎት አለን።  ስለሞራል፣ ስለ ህግ የበላይነት፣ ስለ 
ስፖርት፣ ስለ እምነት፣ ስለ ትዳር ወዘተ አብሮ መነጋገርና 
መወያየት  መቻል፤ የራስን ሃሳብ ጨምሮ በሰዎች ፊት 
ሙሉ ሆኖ መኖርን እንፈልጋለን። ይህ ግን በተግባር 
የሚሆነው በውስጣችን የሆነውን መሆን ስንችል ነው። 

ለአንድ ሥራ ብቁ ያልሆነ ሰው በዘመድ በኩል 
ወይንም በሌላ እጅ መንሻ አንድ መስሪያ ቤት ውስጥ 
ቢቀጠር፤ ዛሬ ነገ ሚስጥሬ ታወቀ ከሚለው ስጋት ጀምሮ 
በብቃት ባልተገኘበት ስራ ውስጥ በሚፈጥረው ጉድለትና 
የስራ ጥራት ማነስ  በስርቆት መንገድ ሰላሙን ማጣቱን 
እንገነዘባለን። 

እንዲህ እያልን   የበዙ የስርቆት ማሳያዎችን 
መደርደር እንችላለን። የስርቆትን ትርጉም በሚገልጸው 
ደረጃ አድርገን ስንመለከት መዳረሻው ተሰራቂው 
ጋር ስንደርስ ሌባው ባሰበበት ተቃራኒ ተሰራቂውን 
እናገኘዋለን።  በእርግጥ  ሌባው በዚህ ሂደት ውስጥ 
የሚያገኘው ነገር ይኖራል፤ ነገር ግን በመሰረታዊነት 
ሌባው ራሱ ተሰራቂ ነው። ሌባው ሰላሙን፣ ጤንነቱን፣ 
ከሰዎች ጋር ያለውን መስተጋብር፣ በልበ ሙሉነት 
አንድን ነገር ቀርጾ የመንቀሳቀስ አቅምን፣ እድገትን፣ 
የሞራል ልእልናን፣ ወዘተ  የሚሰረቅ ነው። ሰዎች እኒህ 
ነገሮችን ከተሰረቁ ራሳቸውን  በመጠጥና በአጉል ነገሮች 
ውስጥ የመደበቅ መንገድን የሚከተሉ ስለሆነ በቀኝ እጁ 
የተቀበለውን ገንዘብ በግራ እጁ ያወጣዋል። በጊዜ ሂደት 
የእኒህ ነገሮች የጤናና የቤተሰብ መዋቅርን የማዳከምና 
የማፍረስ እንዲሁም የሕይወትን አቅጣጫ የሚቀይሩ 
ሆነው ይገኛሉ። አዎን ሌባ ሌላውን ይሰርቃል፤ በዋናነት 
ግን ራሱን ይሰርቃል! 

ወረቀት ላይ እና ምድር ላይ፤
አንዳንዱ ሌብነት ወረቀት ላይ ትክክል የሆነ ስራ ሆኖ 

ምድር ላይ ግን በተጨባጭ ሌብነት ሆኖ የሚገኝ ነው። 
ባለንበት ዘመን ሙያዊነት እያደገ የመጣበትን ሁኔታን 
በጉልህ እናስተውላለን። ስራዎችን በሚመለከተው 
ባለሙያ ለማሰራት ለባለሙያ የመክፈል ባህልም እየመጣ 

ነው። 
ከሙያዊ እድገት ጋር አብሮ እያደገ የመጣው ሙያዊ 

የወረቀት ላይ ሌብነት ነው። ባልተገባ መንገድ የተዘረፈን 
ገንዘብ፤ ኦዲተር እንዳያገኘው በሚያስችል ሁኔታ ሙያን 
ተጠቅሞ ወረቀት ሲሰራለት እርሱ ወረቀት አገዝ ሌብነት 
ልነለው እንገደዳለን። አንድ ድርጅት የውስጥ ቁጥጥር 
ሥርዓትን ተግብሮ ነገር ግን የቁጥጥር ሥርዓቱ ሌብነትን 
መያዝ እንዳይችል የሚያደርግ የወረቀት ላይ ሌብነት 
የበረከተበት ዘመን ውስጥም እንገኛለን። በዓለም አቀፍ 
ትልልቅ ተቋማት ላይ የሚሰሙ የምርመራ ሪፖርቶች 
የሚያሳዩን ሙያን ተገን ያደረጉ የበረከቱ ቅሌቶች/
scandals በተግባር እየተፈጸሙ መሆኑን ነው። 

ወደ አገራችን ነባራዊ ሁኔታ ስንመጣም የተለመደው 
የቁጥጥር ሥርዓትን አልፎ የሚሰራውን ስርቆት የአደባባይ 
ሚስጥር ነው። ለይስሙላ ሦስት ፕሮፎርማ ሰብስቦ 
ሦስቱም ግን በአንድ ነጋዴ አቅራቢነት የሚቀርብበት፤ 
ወረቀቱ ሙሉ ሆኖ መሬት ላይ ግን ስርቆቱ የሚከናወንበት 
አሰራር ነው። ሦስት ፕሮፎርማ ሰብስቦ የተሻለ ዋጋ ሊሰጥ 
የሚችልን ለማግኘት የተዘረጋውን ሥርዓት ከአንድ ነጋዴ 
ሶስት ፕሮፎርማ በማግኘት የቁጥጥር ስርዓቱ እንዳይሰራ 
ማድረግ እንደ ማሳያ ሊቀርብ የሚችል ነው። 

የህክምና ባለሙያው ገቢውን ለመጨመር ሲል 
በሙያዊ መረዳቱ የማያምንበትን ምርመራ እንደሚያዝ 
የሚቀርበው ወቀሳም ሌላው የወረቀት ላይ ሌብነት 
ማሳያ ነው። በምህንድስና፣ በመንገድ ስራው፣ በባንኮች 
የብድር አሰጣጥ ሥርዓት ውስጥ ወዘተ የሚከናወነውን 
ስንመለከት የምናየው የወረቀት ላይ ሌብነት መዋቅራዊ 
እየሆነ መምጣቱን እንረዳለን። በተጨባጭ ይህ በሆነበት 
ነባራዊ ሁኔታ ውስጥ እየኖርን በዘመቻ ልንፈታው 
የምንችለው የሙስና ችግሩ የቱ ሊሆን እንደሚችል ማሰብ 
ተገቢነት ይኖረዋል።  

የመንግሥት፣ የህዝብ እንዲሁም የግል ተቋማት 
እንዴት አድርገው የወረቀት ላይ ሌብነትን ለማስቀረት 
አስበው የማይሰሩ ከሆነ በወረቀት ጋጋታ ውስጥ ሌብነት 
ስር እየሰደደ፤ ለሌብነት የሚመች ከባቢ እየተፈጠረ 
ይሄዳል። በኢትዮጵያ ተጨባጭ ሁኔታ ላይ መንገድ 
ላይ ሞባይል መንትፎ ከሚሮጠው ቀማኛ በከፋ ሁኔታ 
ከረባት አድርጎ፤ በንግግሩ መካከል የእንግሊዝኛ ቃል 
ጣል ጣል የሚያደርግ ወረቀት አገዝ ሌብነትን የሚያደርግ 
አንቱታ የተሰጠው ሰው ከፍተኛ ነው። ለአንድ ስራ ውል 
እስከመግባት ጀምሮ እስከ ውሉ አፈጻጸም ድረስ የወረቀት 
አገዝ ሌብነት በስፋት ይተገበራል። መፍትሔውን ማሰብ 
እንደ አገር በሌብነት ምክንያት የከፋው ላይ ከመድረስ 
በፊት ያግዛል።

የሌብነት መስፋት እንደ መንስኤ ከሚቀርቡት ነጥቦች 
መካከል የግብረገብ ትምህርት አለመኖር፣ የእምነት 
ተቋማት በተከታታዮቻቸው ላይ አዎንታዊ ተጽእኖ 
ማሳደር አለመቻል፣ አገራዊው የሥልጣን አያያዝ ሂደት 
ከመነሻው በሌብነት ላይ የተመሰረተ መሆን፣ የኢኮኖሚ 
እድገት ውስንነትና የሰው ልጅ የሚካፈለው ሀብት እያነሰ 
መምጣት ወዘተ ተብሎ ይቀርባሉ። 

የስልጣን መያዢያው መንገድ
ሌብነት በአገር ላይ ተጽእኖ እያሳደረ፤ የሕዝብ ብሶት 

ሆኖ ሲገኙ፤ እንዲሁም የአገሪቱ ቁንጮን ልዩ ትኩረት 
የሚፈልግ ጉዳይ ሆኖ ሲሰማ ትልቅ ውጤት ለማምጣት 
ስራውን የሚሰሩትን ሰዎች ማሰብ ያስፈልጋል። 
በዘላቂነትም ከሌብነት ጋር የሚደረገው ትግል ፍሬ 
እንዲኖረው ግብ አድርገው የሚሰሩቱ የተቀመጡበትን 
ወንበር ንጽህና መመልከቱ የግድ ይላል። 

በአንድ የፖለቲካ ማህበረሰብ ውስጥ ሁሉም 
ሥርዓቶች ተገጣጥመው በአንድ ሳንባ መተንፈስ 
ወደሚችሉበት ደረጃ ላይ እንዲደርሱ ሕዝብ 
የሚተዳደርባቸው ሥልጣኖች በግልጽነትና ከሌብነት 
በጸዳ መንገድ መያዝ እንዳለበት ይታመናል፤ በአገራችንም 
ሕገመንግሥት ውስጥ ይህን ለማሳካት የሚያስችል 
ድንጋጌዎች ይገኛሉ። 

ሕዝብን ማገልገያ ሥልጣን የሚሰራበት መንገድ 
በማህበረሰቡ ፖለቲካዊ፣ ኢኮኖሚያዊና ማህበራዊ 

እንቅስቃሴ ላይ ጉልህ የሆነ ተጽእኖ ያለው መሆኑ 
ማህበረሰቡ የሚከተለው እሴትን በሰፊው ለመግራት 
እድልን ይሰጣል። በህዝብ ይሁንታ የተሰራ ስልጣን 
በህዝብ ይሁንታ እንደሚወርድ ሲታሰብ የፖለቲካ፣ 
ኢኮኖሚና ማህበራዊ እንቅስቃሴውም ከሌብነት የጸዳ 
የመሆን እድሉ ሰፊ እንደሆነ በርካታ የምርምር ስራዎች 
ያሳያሉ።   

በየደረጃው ውሳኔ ሰጪነት የሚመነጭበት 
ሥልጣን ምንጩ ብቃት ሲሆን፤ መውጫና መውረጃው 
ነጥቡ ውጤት ሲሆን በጤናማ መንገድ ሥልጣንን 
ለመስራት የሚረዳ ሆኖ ይታያል። በጤናማነት ሥልጣን 
ባልተሰራበት ሁኔታ ግን የሚፈጠረው የሌብነት ደረጃ 
መዋቅራዊ እንዲሁም የብሮክራሲው አንድ አካል ተደርጎ 
ሊጠቀስም ይችላል። 

ግልጽነት በሰፈነበት አሰራር ውስጥ ሌብነት እድል 
ስለማያገኝ ሌብነት እየቀጨጨ የመሄድ እድል አለው። 
ከዓለማችን የትናንት እንዲሁም የአሁን ዘመን ታሪክ 
የምንረዳው ሥልጣን በቤተሰብ ደረጃ በተያዘበት 
ሁኔታ ሥልጣን በእጁ ያለቤተሰብ ሥልጣንን እንዳሻው 
የመጠቀም እድሉ ሰፊ ስለሆነ ስርቆት በተቀናጀ ሁኔታ 
በቤተሰቡ ኔትወርክ ሊመራ እንደሚችል ነው። ግልጽነት 
በቤተሰቡ ቁጥጥር ውስጥ ስለሚገባ ማለት ነው። አምባገነን 
መንግሥታት ውስጥም በተመሳሳይ ሁኔታ ከቤተሰብ 
በከፋ ሁኔታ ገዢው ቡድን ሥርዓት ውስጥ ያሉ ሰዎች 
ሥልጣንን በመጠቀም በሌብነት ውስጥ በሙሉ አካላቸው 
ለመገኘት በሚያደርጉት ሂደት ሌብነት እውቅና የተሰጠው 
የተወሰኑ አካላት መብት ሆኖም ይገኛል።   ሕዝብ በገዛ 
ፈቃዱ መሪውን የሚመርጥበትና የሚያወርድበት ሥርዓት 
እስካልተረጋገጠ ድረስ ሥልጣን የሚሰራበት መንገድ 
ለሌብነት የራሱን አስተዋጾ ማድረጉን ይቀጥላል። 

ዛሬ እንደ አገር የገባንበት ብሮክራሲውን 
የተቆጣጠረው ሌብነት ላይ መፍትሔ እንዲመጣ 
ሥልጣንን በንጽህናና በግልጽ መንገድ የመያዝ ባህልን 
ለማዳበር መስራት ይኖርብናል። ወጣቶቻችንን ነገ 
አገራቸውን ወደ መልካም ለመምራት ህልም የሚያደርጉት 
ዛሬ ያለውን በመመልከት መሆኑን በመረዳት። 

ትናንት ሌብነትን በስቅላት ፍርድ ለመከላከል የሞከሩ 
አሉ። በአገራችንም ሌብነትን መጸየፍ እንዲቻል ሌባው 
የሰረቀውን እየተናገረ በሕዝብ መካከል እንዲንቀሳቀስ 
ይደረግ እንደነበር ታሪካችን ይነግረናል። ያለፈው ትውልድ 
ሌብነት በተለያዩ መንገዶች ለመከላከል ያደረገው ጥረት 
ያመጣለትን ውጤት በመመርመር ለአሁኑ ሊወሰድ 
የሚገባውን ትምህርት ማግኘት ያስፈልጋል። 

ሁሉም ሰው ከቤቱ ከስርቆት የጸዳ አገር እንድትኖረን 
አስተዋጽኦ ማድረግ አለበት። ራሳችን በራሳችን 
እየተሰረቅን ሁሌም ባለንበት እየረገጥን መኖር የለብንም። 
ሌባው የሰረቀውን ለማሸሽ ብዙ ርቀት ይሄዳል። እኛ 
ደግሞ ከስርቆት ለመትረፍና መሰረታዊ ነገራችንን 
ለማግኘት ስለ መሰረታዊ ለውጥ እንትጋ። ሰላም።

ስኬት 
ኢኮኖሚ
አዲስ ዘመን    ቅዳሜ ኅዳር 10 ቀን 2015 ዓ.ም

ፍሬሕይወት አወቀ

ችግሮች ሁሉ የራሳቸው መፍትሔ አላቸው ብለው 
ያምናሉ። በተመሳሳይ የተለያዩ ፈተናዎች በርካታ 
መልካም ዕድሎችም ይዘው የሚመጡ ስለመሆናቸውም 
ይናገራሉ። ለሚገጥማቸው ማንኛውም ችግር እርሳቸው 
መፍትሔ ከማፈላለግ ቦዝነው አያውቁም። ‹‹ከነገ ዛሬ 
የተሻለ ነው›› የሚል የሕይወት መርሆም አላቸው። 
ይሄ ታዲያ በሕይወትና በሥራቸው ውጤታማ 
አድርጓቸዋል። ተወልደው ያደጉት በኢትዮጵያ ሰሜኑ 
ክፍል ትግራይ ነው። ወላጆቻቸው ለሥራ ወደ አዲስ 
አበባ ባቀኑበት ወቅት እትብታቸው የተቀበረችበትን 
ትግራይ ተሰናብተው ከወላጆቻቸው ጋር ለመምጣት 
ችለዋል። ክፉ ደግ ለይተው ባላወቁበት በሶስት ዓመት 
የልጅነት ዕድሜያቸው የተቀበለቻቸው የኢትዮጵያ 
መዲናም በርካታ የሥራ በሮችን ወለል አድርጋ 
ከፍታላቸዋለች። 

ከልጅነት እስከ ዕውቀት ክፉ ደጉን ባሳለፉባት 
አዲስ አበባም ከመጀመሪያ ደረጃ እስከ ከፍተኛ 
ደረጃ ትምህርታቸውን ተከታትለዋል። የከፍተኛ 
ትምህርታቸውን ኮሜርስ በመባል ከሚታወቀው 
በአዲስ አበባ ዩኒቨርሲቲ የንግድ ሥራ ኮሌጅ 
በማርኬቲንግ ተመርቀዋል። ያኔ ታዲያ በንግድ 
ሥራ ተሰማርቼ እዚህ ቦታ እደርሳለሁ የሚል ዘመን 
ተሻጋሪ ዕቅድ ባይኖራቸውም ለሥራ ግን ንቁና ትጉ 
እንደነበሩ ያስታውሳሉ። ከልጅነት ዕድሜያቸው 
ጀምሮ ለሥራ ያላቸው ጥልቅ ፍቅር፣ ተነሳሽነትና ትጋት 
ዛሬም ድረስ አብሯቸው አለ። ሥራን ለነገ ብለው 
ማስቀመጥ እርሳቸው ጋር አይታሰብም። እንዲያውም 
ሥራን ለነገ ብሎ ከሚያስቀምጥ ሰው ጋር እርሳቸው 
ወዳጅ አይደሉም። በዚህ የተነሳም በዙሪያቸው ላሉ 
ሰዎች የሚያጋቡት ይህንኑ ሥራ ወዳድነት እንደሆነ 
ከባልደረቦቻቸው ሰምተናል።  

ሥራ ወዳድነት፣ ሰው አክባሪና ቅንነት መገለጫቸው 
የሆኑት የዛሬው የስኬት እንግዳችን “የሆሴ ትሬዲንግ 
ሀውስ ኃላፊነቱ የተወሰነ የግል ማህበር” መስራችና 
ባለቤት አቶ የማነ ገብረስላሴ ናቸው። አቶ የማነ፤ 
ለሥራ ካላቸው ከፍተኛ ፍላጎት የተነሳ የማርኬቲንግ 
ትምህርታቸውን ባጠናቀቁ ማግስት ወላጆቻቸው 
በተሰማሩበት የኤሌክትሪክ ዕቃዎች ንግድ ተሰማርተው 
ለሶስት ዓመታት ሠርተዋል። ወላጆቻቸውን ለማገዝ 
‹‹ሀ›› ብለው የጀመሩት ንግድ ታዲያ አድጎና ተመንድጎ 
ዛሬ ከስኬት ማማ ላይ አድርሷቸዋል። 

መነሻቸውን ከወላጆቻቸው ጋር በማድረግ 
የተለያዩ የኤሌክትሪክ ዕቃዎችን በመሸጥ ንግድ 
የተለማመዱት አቶ የማነ፤ ለሥራ ካላቸው ትጋት የተነሳ 
ለሶስት ዓመታት ከወላጆቻቸው ጋር ሰርተዋል። ከሶስት 
ዓመት በኋላ ግን በግላቸው ለመነገድ ወስነው በልበ 
ሙሉነት ወደ ሥራ ገብተዋል። በግላቸው የጀመሩት  
የመጀመሪያው የንግድ ሥራቸውም የብረታ ብረት 
ችርቻሮ ንግድ እንደነበር ያስታውሳሉ። በችርቻሮ 
የተጀመረው የብረታ ብረት ንግድም ወደ አስመጪነት 
አድጎ ብረትን ከውጭ በማስመጣት በአገር ውስጥ 
የማከፋፈል ሥራ ሠርተዋል። 

በብረት አስመጪነት ለተከታታይ 15 ዓመታት 
የሰሩት አቶ የማነ፤ በወጪ ንግዱም ቡናን ጨምሮ 
የተለያዩ ምርቶችን ለውጭ ገበያ ሲያቀርቡ ቆይተዋል። 
የወጪ ገቢ ንግዳቸው እያደገና እየሰፋ ሲሄድ 
ተጨማሪ ሥራን በማቀድ አቅጣጫቸውን ወደ ሆቴል 
ኢንቨስትመንት በማድረግ ከአራት ዓመት የግንባታ ጊዜ 
በኋላ የዛሬ አስር ዓመት ወደ ሥራ የገባውን ካፒታል 
ሆቴልን መገንባት ችለዋል። ሆቴሉ በወቅቱ ደረጃ 
ከተሰጣቸው ጥቂት ባለ አምስት ኮከብ ሆቴሎች ተርታ 
አንዱና በሆቴል ኢንደስትሪው አዳዲስ አሰራሮችን ይዞ 
የመጣ እንደነበር አስታውሰዋል። 

ወጪ ገቢ ንግዱን በአግባቡ ማሳደግ የቻለው 
ሆሴ ትሬዲንግ ሀውስ ኃላፊነቱ የተወሰነ የግል ማህበር 

‹‹አንድ ሰው ብቻውን የትም አይደርስም፤ በትብብር 
መሥራት ውጤታማ ያደርጋል››

አቶ የማነ ገብረስላሴ

ካፒታል ሆቴልን ለመውለድ ብዙም አልተቸገረም። 
ሥራ ሥራን እየወለደ ያለእረፍት የሚተጋው ይህው 
ድርጅትም ካለፉት አራት ዓመታት ወዲህ ደግሞ 
በቤት ልማት ዘርፍ ተሰማርቶ ትርጉም ያለው ሥራ 
እየሠራ ይገኛል። በቤት ልማት ዘርፍ ለመሰማራታቸው 
ዋናው ምክንያትም በዘርፉ የሚሰሙ በርካታ ጩኸቶች 
ሲሆኑ፤ በተለይም እዚህም እዚያም የሚደመጡ የቤት 
ፈላጊዎች ሮሮ አንዱና ዋነኛው ነው። 

በዘርፉ የሚሰሙ በርካታ ጩኸቶችን ያደመጡት 
አቶ የማነ፤ ለንግድ ሥራ ቅርብ እንደመሆናቸው 
ክፍተቱን በማጥናት እንዲሁም ካፒታል ሆቴልን 
በገነቡበት ወቅት ያገኙትን ልምድና ዕውቀት 
ተጠቅመው ወደ ሪልስቴት ግንባታ ገብተዋል። ወደ 
ሥራው ሲገቡ ታዲያ በጊዜና በጥራት መሥራትን መርህ 
አድርገው ውጤታማ እንደሚሆኑ በማመን ነበር። 
ውጤታማነታቸውም ለማህበረሰቡ ጥያቄ ምላሽ ሊሆን 
እንደሚችል በማሰብ የሪልስቴት ዘርፉን ተቀላቅለዋል። 

‹‹ሥራ ላይ ያለ ሰው ሁልጊዜ ችግሮች የሚገጥሙት 
መሆኑን በመገንዘብ ነገር ግን ፈተናዎቹን እንዴት 
ማለፍ እችላለሁ ብሎ መሥራት አለበት›› የሚሉት አቶ 
የማነ፤ የተለያዩ ችግሮች ይዘው የሚመጡት ዕድሎችን 
መጠቀም ተገቢ እንደሆነ ያስረዳሉ። በዚህም መሰረት 
በኮንስትራክሽን ዘርፉ ዕለት ዕለት የሚታዩ ችግሮችን 
ተቋቁመው ዛሬ ለሁለተኛ ጊዜ ያስገነቧቸውን የመኖሪያ 
አፓርትመንቶች ማስመረቅ ችለዋል። 

ከአንድ ዓመት በፊት በአዲስ አበባ ከተማ 22 
አካባቢ 30 አባወራዎችን ማኖር የሚችል ባለ ሰባት 
ፎቅ የሆነውን ሮሃ ሪልስቴትን ገንብተው ማጠናቀቅ 
ችለዋል።  በዛሬው ዕለት ደግሞ ሁለተኛውንና 
ትልቁን የሪልስቴት ግንባታ ከተቀመጠለት የጊዜ ገደብ 
አስቀድመው በማጠናቀቅ ለደንበኞቻቸው እነሆ 
ቤታችሁ ማለት ችለዋል። 

በዛሬው ዕለት ያስመረቁት የመኖሪያ መንደር ሃያት 
በሻሌ አካባቢ የረር ሆምስ በሚል መጠሪያ የሚታወቅ 
ሆሴ ሪልስቴት ነው። የመኖሪያ መንደሩ በ23 ሺ ካሬ 
ሜትር ስፋት ላይ ያረፈ ሲሆን 280 አፓርትመንቶችን፣ 
300 የሚደርሱ መኖሪያ ቤቶችን፣ 20 ቪላዎች እና 10 
ሱቆችን የያዘ ነው። የግንባታ ሥራው በሶስት ዓመት 
ጊዜ ውስጥ ይጠናቀቃል የተባለ ቢሆንም ግንባታው 
በሁለት ዓመት ከስድስት ወራት ጊዜ ውስጥ መጠናቀቅ 
እንደቻለ ያጫወቱን አቶ የማነ፤ የመኖሪያ መንደሩ 
አረንጓዴ ስፍራን ጨምሮ የልጆች መጫወቻ፣ የስፖርት 
ማዝወተሪያ፣ መኪና ማቆሚያ፣ የጉድጓድ ውሃና 
ሌሎች መሰረታዊ ጉዳዮችን ታሳቢ ያደረገ በመሆኑ 
ለየት ያደርገዋል ብለዋል።

በከተማ ውስጥ ያለውን ከፍተኛ የሆነ የመኖሪያ 
ቤት ፍላጎትና እጅግ አነስተኛ የሆነውን የቤት አቅርቦት 
በመጠኑ ማቃለል ያስችላል በሚል በቤት ልማት 
ዘርፍ የተሰማሩት አቶ የማነ፤ ችግሩ በመንግሥት 
ብቻ የሚፈታ እንዳልሆነ ያምናሉ። በተለይም 
የግል ባለሃብቱ በግሉም ሆነ ከመንግሥት ጋር 
በመቀናጀትና በሌሎችም አማራጮች ዘርፉን ማገዝ 
ከተቻለ በአገሪቱ የሚታየውን የመኖሪያ ቤት አቅርቦት 
ማስፋት እንደሚቻልም አንስተው  እርሳቸውም 
የመኖሪያ አፓርትመንቶችን ገንብቶ ከመሸጥ ባለፈም 
ከመንግሥት ጋር በመቀናጀት ለነዋሪዎች የመኖሪያ 
ህንጻዎችን የመገንባት ፍላጎትም አላቸው። 

ሆሴ ሪልስቴት በተለያየ መጠን የገነባቸው መኖሪያ 
ቤቶች ከፍተኛ ገቢ ላላቸው የማህበረሰብ ክፍሎች 
ብቻ ሳይሆን መካከለኛ ገቢ ያላቸው ነዋሪዎችንም 
ማስተናገድ የሚችል ነው። ነዋሪዎቹ አቅማቸው 
በፈቀደው ልክ ቪላን ጨምሮ ባለ አንድ፣ ባለ ሁለት፣ 
ባለሶስት መኝታ በተለያየ አማራጭ የቀረበውን መኖሪያ 
ቤት መግዛት ችለዋል። መኖሪያ በተለያዩ አማራጮችና 
በተመጣጣኝ ዋጋ ከመቅረባቸው ባሻገር ግንባታው 
ከተያዘለት የጊዜ ገደብ አስቀድሞ መጠናቀቁ ቤት 
ፈላጊዎችን ያስደሰተ እንደሆነም መረዳት ተችሏል።

ለግንባታ መጓተት ዋና ምክንያት የሆነውና 
በተለይም ከቅርብ ጊዜ ወዲህ በፈጣን ሁኔታ 
የሚለዋወጠው የግንባታ ዕቃዎች ዋጋ ዋነኛ ምክንያት 
እንደሆነ የጠቀሱት አቶ የማነ፤  ችግሩን ለማቃለል 
ግብዓቶቹ ሲገኙ አንድ ጊዜ በስፋት ይገዙ እንደነበር 
አስታውሰዋል። የግንባታ ዕቃዎች የቱንም ያህል 
ቢጨምሩ ታዲያ ደንበኞቻቸው ከተዋዋሉበት 
ዋጋ ተጨማሪ ክፍያ ሳይጠይቁ ቤቶቹን ገንብተው 
አስረክበዋል። 

ማንኛውም ችግር የራሱ መፍትሔ እንዳለው 
የሚያምኑት አቶ የማነ፤ ለሚገጥማቸው ማንኛውም 

ችግር መፍትሔ ከማፈላለግ ቦዝነው አያውቁም። ‹‹ከነገ 
ዛሬ የተሻለ ነው›› በሚለው የሕይወት መርሃቸውም 
ብዙ አትርፈዋል። በተለይም መገለጫቸው የሆነው 
ሥራ ወዳድነታቸው የጀመሩትን ሥራ በጊዜው 
ከመፈጸም ባለፈ ሌሎች በርካታ ሥራዎችን  መሥራት 
የሚያስችል ትልቅ አቅም ፈጥሮላቸዋል። ‹‹አንተ 
ሊደረግብህ የማትወደውን በሌሎች አታድርግ›› የሚል 
ዕምነት ያላቸው አቶ የማነ፤ እርሳቸው የማይገዙትን 
ዕቃ ለሌሎች እንደማይሸጡም አጫውተውናል። 
ለንግድ ቅርብ እንደመሆናቸውም ገበያው የሚፈልገው 
ምን እንደሆነ ጥናት በማድረግ ጊዜው የሚጠይቀውን 
ዕቃ አቅርቦ ገበያውን መቆጣጠር ይችላሉ።   

በተለያዩ የንግድ ሥራዎች በመሰማራት ከዝቅታው 
ዝቅ ብለው የሚሠሩትና ለሥራ ቅድሚያ የሚሰጡት 
አቶ የማነ፤ በወጪ ገቢ የንግድ ሥራቸው፣ በሆቴልና 
በግንባታው ዘርፍ በቋሚና በጊዜያዊነት አጠቃላይ 700 
ለሚደርሱ ሠራተኞች የሥራ ዕድል መፍጠር ችለዋል። 
በቀጣይም በስፋት ለመሥራት ባሰቡት የመኖሪያ 
ቤት ግንባታ ሰፊ የሥራ ዕድል የሚፈጥሩ እንደሆነም 
አጫውተውናል። 

ማንኛውም ሀብት ከማህበረሰቡ ስለመገኘቱ በጽኑ 
የሚያምኑት አቶ የማነ፤ ‹‹ከማህበረሰቡ የተገኘውን 
መልሶ ለማህበረሰቡ ማዋል የግድ ነው ይላሉ›› 
በመሆኑም በአሁን ወቅት ማህበራዊ ኃላፊነትን 
በመወጣት ረገድ በርካታ አበርክቶዎችን ለማህበረሰቡ 
እያበረከቱ የሚገኙ ሲሆን ከአበርክቷቸው መካከልም 
ለአቅመ ደካሞች የመኖሪያ ቤት ግንባታ ማከናወን 
አንዱ ነው። በዚህም ባለፈው አንድ ዓመት ጊዜ ውስጥ 
ብቻ ከ20 ሚሊዮን ብር በላይ ወጪ በማድረግ በመልሶ 
ግንባታ ተሳትፎ አድርገዋል። ግንባታው የተከናወነው 
በአዲስ አበባ ከተማ ካዛንቺስ እና ምኒልክ ሆስፒታል 
አካባቢ ሲሆን፤ በአካባቢው የሚገኙ 35 አባወራዎችን 
የመኖሪያ ቤት ባለቤት ማድረግ ችለዋል። 

ከመቼውም ጊዜ በበለጠ በአሁን ወቅት በተለይም 
በኮንስትራክሽን ዘርፍ የሚስተዋሉ ሰፋፊ ችግሮች 
ስለመኖራቸው የጠቀሱት አቶ የማነ፤ ዘርፉን 
ጠንቅቀው የሚያውቁት በመሆኑ ዳር ከመቆም ይልቅ 
ውስጡ ገብተው ለችግሮቹ መፍትሔ ለማምጣት 
ጥረት ያደርጋሉ።  በቀጣይም ጥረታቸውን በማጠናከር 
በዘርፉ ለሚገጥማቸው ችግሮቹ መፍትሔ በማፈላለግ 
የኮንስትራክሽን ዘርፉን በስፋት ለመቀላቀል 
ተዘጋጅተዋል።  

በተለይም በመኖሪያ አፓርትመንት ከፍታው 
ከ30 እስከ 32 ፎቅ የሚደርስና 360 አባዎራዎችን 
መያዝ የሚችል የመኖሪያ መንደር ቦሌ ላይ የመገንባት 
ዕቅድ እንዳላቸው የጠቀሱት አቶ የማነ፤ ዕቅዳቸውን 
ዕውን ለማድረግም አስፈላጊውን የቅድመ ዝግጅት 
ሥራ ያጠናቀቁ ሲሆን በቅርቡም ወደ ግንባታ የሚገቡ 
ይሆናል። በተጨማሪም መንግሥት በአገሪቱ በተለይም 
በአዲስ አበባ ከተማ ውስጥ የሚታየውን የመኖሪያ ቤት 
ችግር ለመቅረፍ ከግል ዘርፍ ጋር በጋራ የመሥራት 
ፕሮግራም ያለው መሆኑን በማንሳትም ከመንግሥት 
ጋርም በትብብር ለመሥራት ፈቃደኛ ከመሆን ባለፈ 
ዝግጁ እንደሆኑ ገልጸዋል።

‹‹አንድ ሰው ብቻውን የትም አይደርስም፤ 
በትብብር መሥራት ግን ውጤታማ ያደርጋል›› 
የሚሉት አቶ የማነ፤ ከጎናቸው ሆነው የሚያግዟቸው 
በርካታ ሰዎች ስለመኖራቸው አንስተዋል። በተለይም 
ለድርጅቱ ዕድገት ከእርሳቸው የበለጠ በዕውቀት፣ 
በሃሳብና በተለያየ መንገድ በእኔነት ስሜት እየተጉ 
ያሉና ድርጅቱን የሚያግዙ በርካታ ሰዎች ከጎናቸው 
ስለመኖራቸው ተናግረዋል። ዛሬ ለደረሱበት ስኬትም 
ሠራተኞቻቸውን ጨምሮ በዙሪያቸው ያሉ ሰዎች 
በሙሉ ያዋጡት ድምር ውጤት መሆኑን በመግለጽ፤ 
በቀጣይም የጋራ ትብብራቸው ቀጥሎ የበለጠ 
ውጤታማ መሆን እንደሚችሉ ያላቸውን ጽኑ ዕምነት 
ገልጸዋል። 

የግል ባለሀብቱ በግሉም ሆነ 

ከመንግስት ጋር በመቀናጀትና 

በሌሎች አማራጮች የቤት ልማት 

ዘርፉን ማገዝ ከቻለ በአገሪቱ 

የሚታየውን የመኖሪያ ቤት እጥረት 

መቅረፋ ይቻላል



መሠረተ ልማት
ኢኮኖሚ

አዲስ ዘመን   ቅዳሜ ኅዳር 10 ቀን 2015 ዓ.ምገጽ 14

የአገራችን የኮንስትራክሽን ኢንደስትሪ በተለያዩ 
ችግሮች የተተበተበ ነው። ከእነዚህ ችግሮች መካከልም 
የግንባታ ግብዓቶች እጥረትና የኮንስትራክሽን ኩባንያዎች 
የአቅም ውስንነት ተጠቃሾች ናቸው። የከተማና መሰረተ 
ልማት ሚኒስቴርም በቅርቡ  በግንባታው ኢንዱስትሪ 
ልማት ዙሪያ ባዘጋጀው አውደ ጥናት በግንባታው 
ኢንዱስትሪ የሚስተዋሉ ተግዳሮቶችን በመለየት የዘርፉን 
ልማት ለማፋጠን ያስችላል የተባሉ ጥናታዊ ጽሁፎች 
እንዲቀርቡ በማድረግ ምክክር አድርጓል። በጥናታዊ 
ጽሁፎቹ ከተለዩት ችግሮች መካከል የግብዓት እጥረት፣ 
የግንባታ ኩባንያዎች ዓለም አቀፍ ተወዳዳሪነት አለመኖር፣ 
የጥራት ችግሮች እና የሰለጠነ የሰው ኃይል እጥረት 
ተጠቅሷል።

የከተማና መሠረተልማት ሚኒስቴር ሚኒስትር ዴኤታ 
ኢንጂነር ወንድሙ ሴታ እንደሚሉት፤ የኮንስትራክሽን 
ዘርፉ በርካታ እንቅፋቶች ያሉበት ነው። የግብዓት 
እጥረት፣  ብቃት ያለው እና አመለካከታቸው የተስተካከለ 
የኮንስትራክሽን ኩባንያዎች በብዛት አለመኖራቸው፣ 
በዚህም ምክንያት ፕሮጀክቶች በሚጠናቀቁበት ጊዜ 
ወጪያቸው በጣም ከፍተኛ መሆን፣ የብዙዎች የግንባታ 
ፕሮጀክቶች የጥራት መጓደል፤ አንዳንድ ጊዜ የተሟላ 
የግንባታ አገልግሎት ስለማይቀርብ የተያዙ ፕሮጀክቶች 
በወቅቱ ሳይፈጸሙ መቅረት ተጠቃሽ ናቸው።

‹‹በኮንስትራክሽን ኢንዱስትሪ ውስጥ እጅግ ወሳኝ 
ከሚባሉ ነገሮች አንዱ የኮንስትራክሽን ግብዓት ነው›› 
የሚሉት ኢንጂነር ወንድሙ፤ ከሰው ኃይልና ከቴክኖሎጂ 
በላይ ትልቁን ወይም ደግሞ 70 በመቶ የሚሆነውን 
መጠን የሚይዘው ግብዓት መሆኑን አንስተዋል። ሁሉም 
ግንባታ ሲሚንቶ፣ ብረትና ሌሎች የግንባታ ዕቃዎችን 
የሚፈልግ እንደሆነም አስረድተዋል።  

እነዚህ መሰረታዊ የሚባሉ ግብዓቶች ግን በበቂ ሁኔታ 
በአገር ውስጥ የማይመረቱ ከመሆኑም ባሻገር ከውጭም 
ለማስገባት ከቅርብ ጊዜ ወዲህ አገሪቱ ባጋጠማት የውጭ 
ምንዛሪ እጥረት ምክንያት የኮንስትራክሽን ኢንዱስትሪው 
ታንቋል። የኮንስትራክሽን ግብዓቶች እጥረት ችግሮችን 
ለመቅረፍ ባለፉት ዓመታት የተሄደበት መንገድ እዚህ ግባ 
ሊባል የሚችል ካለመሆኑ ጋር ተያይዞ የኮንስትራክሽን 
ኢንዱስትሪው አሁን የደረሰበት አስቸጋሪ ደረጃ ላይ 
ሊደርስ ችሏል ይላሉ። 

ይህንን ችግር ለመቅረፍ የመንግሥት የፖሊሲ ጣልቃ 
ገብነት አንዱ መፍትሄ ነው። በዚህ ረገድ እየተሠራበት 
ነው። ከብረት ኢንዱስትሪ ጋር ተያይዞ ያለውን የብረት 
እጥረት ችግር ለመፍታት በአገር አቀፍ ደረጃ በሁሉም 
ተቋማት ብረቶችን በመሰብሰብ ለብረት ፋብሪካዎች 
በግብዓትነት እንዲውሉ በማድረግ የግብዓት እጥረት 
ችግሩን ለመቅረፍ ጥረት እየተደረገ መሆኑን ነው ኢንጂነር 
ወንድሙ የሚያብራሩት። 

የሲሚንቶ ፋብሪካዎችም በተመሳሳይ መልኩ 
ችግሮች አሉባቸው። አንዳንዶቹ የሲሚንቶ ፋብሪካዎች 
በመለዋወጫ እጥረት ምክንያት፣ አንዳንዶቹ ደግሞ 
የማምረት አቅማቸውን በሙሉ ባለመጠቀማቸው 
ምክንያት፣ አንዳንዶቹም ለማምረት በቂ ግብዓት 
ባለማግኘታቸው የተነሳ በቂ ምርት ለገበያ እየቀረበ 
አይደለም። 

እንደ ኢንጂነር ወንድሙ ማብራሪያ፤ የአገር ሲሚንቶ 
የማምረት አቅም መድረስ ከነበረበት ደረጃ ላይ የደረሰ 
አይደለም። በአሁኑ ወቅት የአገሪቱ የሲሚንቶ ፍላጎት 
ከደረስንበት ደረጃ አንጻር አገሪቱ ከ50 እስከ 60 ሚሊየን 
ቶን የሚሆን ሲሚንቶ የማምረት አቅም ላይ መድረስ 
ነበረባት። ጥናቶች እንደሚያሰዩት የአገሪቱ ሲሚንቶ 
የማምረት አቅም ገና በ17 ሚሊየን ቶን ላይ ነው ያለው። 
ይህ የሚያሳየው አገሪቱ የሚያስፈልጋትን የሲሚንቶ አቅም 
በአገር ውስጥ ለማሟላት ገና ብዙ እንደሚቀራትና 25 
በመቶ ላይ መሆኗን ነው። ከዚያም ውስጥ የአብዛኞቹ 

የኮንስትራክሽን ኢንዱስትሪን ከሚፈለገው 
ደረጃ ለማድረስ

መላኩ ኤሮሴ

የሲሚንቶ ፋብሪካዎች የማምረት አቅም 45 በመቶ ላይ 
ነው ያለው። ስለዚህ አገሪቱ ከሚያስፈልጋት የሲሚንቶ 
ምርት ውስጥ ከ10 እስከ 15 በመቶ የሚያህለውን  ብቻ  
ማሟላት በሚያስችል ደረጃ ላይ ናት። 

በአሁኑ ወቅት በማምረት ላይ ያሉት ፋብሪካዎች 
ችግሮቻቸው ተፈትቶ በአግባበቡ ማምረት የሚችሉበትን፤ 
አዳዲስ ፋብሪካዎችም ወደ ምርት እንዲገቡ የማድረግ 
ሥራ መሥራት ያስፈልጋል የሚሉት ኢንጂነር ወንድሙ፤ 
ይህንን ማድረግ ካልተቻለ የሲሚንቶ እጥረትን ለመፍታት 
አዳጋች ነው ይላሉ። 

ሌላኛው በኮንስትራክሽን ኢንዱስትሪ ውስጥ ትልቅ 
ፍጆታ ያለው የማጠናቀቂያ እቃዎች ነው። ሁሉም 
ግንባታ ፕሮጀክቶች ከተጠናቀቁ በኋላ የማጠናቀቂያ 
እቃ ይፈልጋሉ። አብዛኞቹ ማጠናቀቂያዎች ማርብል፣ 
ግራናይት፣ ሴራሚክ ማምረት የሚያስችል ጥሬ እቃ 
በአገር ውስጥ አለ። ትንሽ እሴት መጨመር ነው 
የሚያስፈልገው። በተለይም ለማርብል እና ግራናይት በቂ 
ክምችት በሁሉም የአገሪቱ አካባቢዎች በበቂ ሁኔታ አለ። 
ያንን ክምችት አውጥቶ በአግባቡ እሴት ጨምሮ ለግንባታ 
የሚያስፈልገውን የጥራት ደረጃ በማምረት ረገድ ከፍተኛ 
ክፍተት እንዳለ ያነሳሉ።

እንደ ኢንጂነር ወንድሙ ማብራሪያ ከቅርብ ጊዜ 
ወዲህ በአገር ውስጥ ያለውን ጥሬ እቃ በመጠቀም የአገር 
ውስጥ ፍላጎት ማሟላት እንደሚቻል ተስፋ እየታየ ነው። 
በቅርቡ የማዕድን ኤክስፖ ላይ በጣም ብዙ ኩባንያዎች 
ወደዚህ ሥራ ገብተው ወደ ማምረት እየገቡ ከመሆኑ ጋር 
ተያይዞ ከውጭ የሚገባውን ምርት አስቀርቶ በአገር ውስጥ 
ምርት መተካት የሚቻልበት ሁኔታ እንዳለ ታይቷል። 
ላለፉት 30 ዓመታት አንድ የሴራሚክ ፋብሪካ ብቻ  
የነበረው ሲሆን እሱም ታቦር ሴራሚክ ፋብሪካ ነው።  
ፋብሪካው ረዘም ላላ ጊዜ ያገለገለ ከመሆኑ ጋር ተያይዞ 
በቂ አቅም የለውም። በመሆኑም በአሁን ወቅት ሌሎች 
ፋብሪካዎች እንዲገቡ እየተደረገ ነው።

በተለያዩ አካባቢዎች ፋብሪካዎች ተገንብተው ወደ 
ሥራ እየገቡ ነው። ዱከም ላይ አንድ የማርብል ፋብሪካ 
ወደ ሥራ ገብቷል። አረርቲ ላይ እንዲሁም አንድ ፋብሪካ 
ወደ ሥራ እየገባ ነው። ሌሎች በመገንባት ሂደት ላይ ያሉ 
ፋብሪካዎችም አሉ። ነገር ግን በአገሪቱ በነዚህ ሶስትና 
አራት የማርብል ፋብሪካዎች የማምረት አቅም የሚተካ 
ፍላጎት ብቻ አይደለም ያላቸው ተጨማሪ ፋብሪካዎችን 
ወደ ማምረት እንዲገቡ ማድረግ ያስፈልጋል። ይህን 
ለማምረት የሚያስችል ጥሬ እቃ 95 በመቶ የሚሆነው 
በአገር ውስጥ አለ። ይህን ጥሬ እቃ ተጠቅሞ መሥራት 
ከተቻለ የግብዓት እጥረት ችግሮች ይፈታሉ። የግንባታ 
ዲዛይኖች በሚዘጋጁበት ወቅትም በአብዛኛው የአገር 
ውስጥ ግብዓት የሚጠቀም ማድረግ ያስፈልጋል የሚል 

ሀሳብ ተይዞ እየተሰራ ነው። ሰሞኑን የተካሄደው አውደ 
ጥናትም የአገር ውስጥ ጥሬ እቃዎችን በመጠቀም 
የኮንስትራክሽን ግብዓቶችን ለማዘጋጀት የበኩሉን ሚና 
እንደሚያበረክት ነው ያብራሩት።

የኮንስትራክሽ ዘርፍ ግብዓት ችግር እንዲፈጠር 
ምክንያት እየሆነ ያለው ሌላኛው ችግር ህገ ወጥነት ነው። 
የኮንስትራክሽን ግብዓቶች በህገወጦች እጅ በመግባት 
ለዘርፉ ከባድ ራስ ምታት ሲሆን እየታየ ነው የሚሉት 
ኢንጂነር ወንድሙ፤ ህገ ወጥነቱ የግብዓት  እጥረቱ 
የፈጠረው ነው። ህገ ወጥነትን ለመፍታት እጥረቱን 
መፍታት አስፈላጊ መሆኑ ታምኖበት  እየተሰራ ነው። 
ህገ ወጦችን በማሳደድ ብቻ ህገ ወጥነትን መከላከል 
አይቻልም። በእርግጥ የግብይት ሰንሰለቱንም በማሳጠር 
አላስፈላጊ አካላትን ከመሃል በማስወጣት ህገ ወጥነትን 
መከላከል ይቻላል። ነገር ግን ችግሩን በዘላቂነት መፍታት 
የሚቻለው የኮንስትራክሽን ግብዓቶችን በበቂ ሁኔታ 
ማምረት ሲቻል ነው ይላሉ።

የኮንስትራክሽን ዘርፍ ሌላኛው እንቅፋት ሆኖ 
የቆየው የአገር ውስጥ የግንባታ ኩባንያዎች ዓለም አቀፍ 
ተወዳዳሪነታቸውን ለማሳደግ ጠንካራ የኮርፖሬት 
አደረጃጀት መፍጠር አለመቻላቸው ነው። የኢትዮጵያ 
የኮንስትራክሽን ኩባንያዎች ወደ ኮርፖሬት ለማሳደግ 
እንዲቻል የተጠና ዓለም አቀፍ ተሞክሮዎችን 
የሚያሳይ ጥናታዊ ጹሁፍ በመድረኩ ቀርቦ ውይይትም 
ተደርጎበታል። 

ኢንጅነር ወንድሙ በኢትዮጵያ ያሉ የግንባታ 
ኩባንያዎች ከሌላው ዓለም አንፃር የጥቂት ዓመታት ልምድ 
ያላቸው መሆናቸውን በመጠቆም፤ በዘርፉ የካበተ ልምድ 
ካላቸው ዓለም አቀፍ ኩባንያዎች ጋር ተወዳዳሪ ሆኖ 
ለመዝለቅ አደረጃጀታቸውን ማሻሻል እንደሚገባቸው 
አስገንዝበዋል። ኩባንያዎቹ በጥምረት በመሥራት እርስ 
በእርሳቸው የኮርፖሬት ባህል መፍጠር እንደሚገባቸው 
አብራርተዋል። 

በዚህም የአገር ውስጥ የገበያ ድርሻቸውን ማሳደግ 
እንደሚችሉ ተናግረው መንግስት ድጋፍ እንደሚያደርግ 
ነው የገለፁት ሚኒስትር ዴኤታው ኢንጅነር አቶ 
ወንድሙ፤ ጠንካራ የግንባታ ኢንዱስትሪ ለመገንባት 
በማክሮ ኢኮኖሚውና ሌሎች ፖሊሲዎች በመደገፍ 
የዘርፉን ብቃትና ተወዳዳሪነት ለማጎልበት ትኩረት 
ተሰጥቶ እየተሰራ መሆኑንም ገልጸዋል።

የኮንስትራክሽን ኢንዱስትሪ ልማት መሪ 
ሥራ አስፈጻሚ አቶ አብዱ ጀማል በበኩላቸው፤ 
የኮንስትራክሽን ዘርፍን እየጎዱ ካሉት ችግሮች መካከል 
የግንባታ ኩባንያዎች ዓለም አቀፍ ተወዳዳሪነት አለመኖር 
አንዱ እንቅፋት መሆኑን ጠቅሰው ኩባንያዎቹ በዓለም 
አቀፍ ደረጃ ለመወዳደር የሚያስችል አቅም አልፈጠሩም። 

ከውጭ ኩባንያዎች ጋር ተወዳድረው በጨረታ 
አሸንፈው ፕሮጀክት ሊይዙ የሚችሉ ኩባንያዎች ጥቂት 
ናቸው። የአገር ውስጥ የግንባታ ኩባንያዎች ዓለም አቀፍ 
ተወዳዳሪነታቸውን ለማሳደግ ከተበታተነ አደረጃጃት 
ወጥተው ጠንካራ የኮርፖሬት አደረጃጀት መፍጠር 
ይገባቸዋል። 

ኩባንያዎቹ ተበታትነው መሥራታቸውና 
ትላልቅ ግንባታዎች ላይ መሳተፍ የሚያስችል አቅም 
አለመገንባታቸው ደግሞ ዋነኛው ምክንያት መሆኑን 
ያብራሩት አቶ አብዱ፤  ኩባንያዎቹ ችግሩን ለመቅረፍና 
ጠንካራ ተወዳዳሪ ለመሆን በጥምረት መሥራት 
የሚችሉበትን ሁኔታ ማመቻቸት እንዳለባቸው ነው 
የተናገሩት። አውደ ጥናቱ የኮንስትራክሽን ኢንደስትሪ 
ልማት ፖሊሲው አቅጣጫ አገር በቀል የኮንስትራክሽን 
ተዋናዮች በግንባታ እንቅስቃሴ በስፋት እንዲሳተፉ ምቹ 
ሁኔታ በመፍጠር ተወዳዳሪ የኮንስትራክሽን ኢንዱስትሪ 
መገንባት ላይ ያተኮረ እንደሆነም ገልጸዋል።

በኮንስትራክሽን ኢንዱስትሪው ውስጥ የሚያስፈልጉ 
ግብዓቶችን አቅርቦት ለማሳለጥ የሚያስችል ሰንሰለት 
አለመዘርጋቱ ሌላኛው ፈተና መሆኑም ተነስቷል። 
በፋብሪካዎች የሚመረቱ ግብዓቶች በሚፈለገው ጥራት 
እና ጊዜ ማቅረብ ከፍተኛ ችግር ይታያል። የግንባታ 
ምርት ሆነው ከውጭ የሚገቡ የግንባታ ማጠናቀቂያ 
የኤሌክትሪክ፣ የኬሚካል እና ወዘተ ግብዓቶችን 
በሚፈለግበት ወቅት ተወዳዳሪነትን ባረጋገጠና የጥራት 
ደረጃዎችን በጠበቀ ሁኔታ ማግኘት ከፍተኛ ፈተና ሆኗል።

የኮንስትራክሽን ዘርፍ ሌላኛው ችግር ተደርጎ የቀረበው 
የኮንስትራክሽን ኢንዱስትሪ ገጽታን የሚያሳይ የመረጃ ቋት 
አለመኖር ነው። ይህን ክፍተት ሊሞላ የሚችል ጥናታዊ 
ጽሁፍ በአዲስ አበባ ዩኒቨርሲቲ ቀርቧል። የኮንስትራክሽን 
ኢንዳስትሪ ገጽታን የሚያሳይ ዘመናዊ የመረጃ ቋት 
በማደራጀት ኢንዱስትሪውን ለማሳደግ የሚረዱ ጥናቶችን 
ለማካሄድ የሚያስችል ተዓማኒነት ያለው የመረጃ ቋት 
ማደራጀት እንደሚያስፈልግ የኮንስትራክሽን ኢንዱስትሪ 
ልማት ሥራ አስፈጻሚ አቶ አብዱ ጀማል አብራርተዋል። 

የኮንስትራክሽን ኢንደስትሪ ገጽታን የሚያሳይ መረጃ 
በአገር አቀፍ ደረጃ እንዲሰበሰብ የማድረግ ሥራ በቀጣይ 
እንደሚሠራ ያብራሩት አቶ አብዱ፤ የሚመለከታቸው 
ባለድርሻ አካላትም በቅድመ ግንባታ፣ በግንባታ 
እና በድህረ ግንባታ ጊዜ የሚጠበቅባቸውን መረጃ 
ለህብረተሰቡ ተደራሽ የሚያደርጉበት ስርዓት ይዘረጋል። 
ለፖሊሲ እና ለሌሎች ዝግጅቶች ግብዓትነት የሚውሉ 
የኢንዱስትሪውን መረጃ የሚሰበስብ፣ የሚያደራጅና 
የሚተነትን አቅም በየደረጃው መፍጠር እንዲቻል ከአዲስ 
አበባ ዩኒቨርሲቲ ጋር ሥራ እየተሰራ ይገኛል ብለዋል።

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

በምስጋና ፍቅሩ

በፌደራል መንግስት እና በሕወሓት መካከል ሲደረግ 
የነበረው ጦርነት በደቡብ አፍሪካ ፕሪቶሪያ በተደረሰ 
የሰላም ስምምነት  ታሪክ ሊሆን የተቃረበ  ይመስላል፡፡ 
ታሪክ እንዲሆንም የብዙዎች ምኞት ነው፡፡

ጦርነቱ ካስከተለው ሰብአዊና ቁሳዊ ውድመት 
በተጨማሪ የኑሮ ውድነቱ ላይ በቀጥታም ይሁን በተዘዋዋሪ 
ጫና አሳድሯል፡፡ በርካታ ተቋማት እና መሠረተ ልማቶች  
ወድመዋል በዚህም  ከፍ ያለ  የአገሪቱ ሀብት ባክኗል፡፡ 
ሠዎች ከቦታ ቦታ ተንቀሳቅሰው እንዳይሰሩም እንቅፋት 
ፈጥሯል፡፡ 

ጦርነቱ በተካሄደባቸው ሁለት ዓመታት ብዙዎቻችን 
ለጆሮ የሚሰቀጥጡ የጦርነት ዜናዎችን ሰምተናል፤ 
በተቃራኒውም ደግሞ አንዱ አንዱን ለመደገፍ የተሄደበትን 
ጥረትንም ለመመልከት ችለናል፡፡ የመረዳዳት ባህላችንም 
ተሟጦ እንዳለቀ በተስፋ እንድንሞላም ያደረጉ ብዙ 
ክስተቶች  ተፈጥረዋል።

በዚህም  የጦርነቱን አስከፊ ገጽታ በገለጽንበት ልክም  
መልካ የሚባሉ  ታሪኮችንም ማየትና መስማት ችለናል፤ 
እነዚህ ታሪኮች  ለነገዋ ኢትዮጵያ አንዳች የአስተማሪነት  
ፋይዳ እንደሚኖራቸው መገመት ብዙ የሚከብድ 
አይደለም፡፡

በጦርነቱ ወቅት አንዱ ከአንዱ ተለያይቶ በጎሪጥ 
ሲተተያይ እና የማይገባ ብሽሽቅ ውስጥ ሲገባ 
መመልከታችን ለችግሩ ተጨማሪ አቅም በመሆን 
አላስፈላጊ ዋጋ እንድንከፍል አድርጎናል።  

በየትኛውም አይነት ምክንያት የተፈጠሩ ግጭቶችን/
አለመግባባቶችን  በመፍታት አገርን እንደ አገር ለመሻገር  
እንዲህ ያሉ የማያንጹ ድርጊቶችአላስፈላጊ ዋጋ ከማስከፈል 
ባለፈ ምንም ፋይዳ የላቸውም፤ ሊኖራቸውም አይችልም። 

ሠላምን፤ የሚጠላ ጤነኛ አይምሮ የለም፤ ከሠላም 
ብዙ ብናተርፍ እንጂ የምንጎዳው አንዳችም ነገር 
አይኖርም፡፡ በሀለቱ ተደራዳሪዎች መካከል ሠላም 
ሰፍኖ ልክ እንደትላንቱ በመቀሌ አደባባይ ላይ ብዙዎች 
መንሸራሸር ይፈልጋሉ፤ ሌሎችም ከመቀሌ ወደ ሌሎች 

ለሠላም መከፈል ያለበትን ዋጋ ለመክፈል 
እራስን ማዘጋጀት

ከተሞች እንደልባቸው ያለምንም ከልካይ እና መሸማቀቀ 
መንቀሳቀስ  ይፈልጋሉ፡፡ በለቅሶ እና በሰቀቀን አልቆም 
ያለው የእናቶች እንባም የሚታበስ ይሆናል፡፡ 

ይህ የሚሆነው ድርድሩ በሠላም ሲጠናቀቅ እና 
ከሁለቱም ወገን ስምምነት ላይ ሲደረስ ብቻ ነው፡፡ 
ስለሆነም ለጉዳዩ እውቀት የሌላቸው ሰዎች ‹‹ድርድሩ እኮ 
እንዲህ ሆነ ››፣ ‹‹ድርድሩ የማይሳካባቸው ምክንያቶች››፣ 
‹‹ድርድሩ አይሳካም›› የሚሉትን እና መሰል አይነት 
አሉባልታዎችን ሊታቀቡ ይገባል። 

  መብራራት ያለባቸውን ጉዳዮች ሲያጋጥሙም 
በሚመለከታቸው አካላት ትንታኔ እና ማብራሪያ 
እንዲሰጥበት በማድረግ ስምምነቱ በስኬት እንዲጠናቀቅ 
ማድረግ ይጠበቅባቸዋል።  በዚህም  ለስምምነቱ  
ተግባራዊነት የድርሻቸውን ሊወጡ ይገባል ፡፡

የስምምነቱን ተግባራዊነት የሚፈታተኑ የተዛቡ 
መረጃዎች በማሕበራዊ ሚዲያዎች የሚሰራጩ  ሀሰተኛ 
ዜናዎችን  የማሰራጨቱ ነገር እየተንሰራፋ የመጣ 
እንደሆነ የሚታወቅ ሲሆን፤ ምናልባትም ይህንን 
አጋጣሚ ለመጠቀም አስቦ ድርድሩ እንዳይሳካ ለማድረግ 
የሚንቀሳቀሰውን አካል በሚገባ ተከታትሎ ሪፖርት 
በማድረግ እርምጃ እንዲወሰድበት መሥራት ያስፈልጋል፡፡

 አንዳንድ ጊዜም በሞኝነት ወይም በየዋህነት 
መረጃዎችን ለሕብረተሰቡ አካፈልን ብለው  ሀሰተኛ 
ማስረጃዎችን የሚያሰራጩ ሰዎችንም ቢሆን እነርሱ 
የሚያሰራጩት መረጃ የሚያርሰውን ችግር በማስገንዘብ 
ድርድር እስኪጠናቀቅ ድረስ ድርሻቸውን በዝምታ እና 
በስክነት  እንዲወጡ መሥራትም ይጠበቃል። 

በከተማ ለምንኖር ለእኛ ጦርነቱ በተከሰተባቸው 
በአፋር፣ አማራ እና ትግራይ ክልሎች ላይ የደረሰውን  
ችግር ለመረዳት አዳጋች ሊሆንብን ይችል ይሆናል። ይሁን 
እንጂ ጦርነቱ ያደረሰው ችግር ለመረዳት የግድ የጦርነቱ 
ቦታ ላይ መገኘት አስፈላጊ ባለመሆኑ ስለ ሠላም እና ስለ 
እርቅ ሲባል እርስ በእርሳችን በመደጋገፍ እና በመወያየት 
ይህንን ክፉ ጊዜ በማለፍ ለነገ አገር ተረካቢ ዜጎች ሰላም 
የሠፈነባት አገር ለማስረከብ ብንሠራ ጥቅሙ መልሶ ለራስ 
ነው፡፡

እንዳለመታደል ሆኖ ዛሬ ላይ አገራችን አሁን 
ባለችበት ቁመና ላይ እንድትገኝ የብዙ ድምር ውጤቶች 
ለዚህ ያድርሷት እንጂ፤ በአንድ ወቅት አገራችን በጦርነት 
ውስጥ የነበሩ አገራት በማስታረቅ ወደ ሠላም እንዲመጡ 
ከማድረግ አኳያ ሚናዋን በሚገባ ወመጣቷን በሚገባ 
ማስታወስ ተገቢ ነው፡፡ ስለሆነም መውደቅ እና መነሳት 
በየትኛው አጋጣሚ ያለ መሆኑን በመረዳት አገራችንን 
ከወደቀችበት ለማንሳት የሁላችንም ኃላፊነት መሆኑን 
መረዳትም ያሻል፡፡

አሁን ላይ መወቃቀሱም ይሁን መወነጃጀሉ 
ለማንም የሚፈይደው ነገር የለም፤ ይልቁንም ‹‹ውሻ 
በቀደደው ጅብ ይገባል ›› የሚለውን የአገራችንን ተረት 
በሚገባ በመረዳት እንዲህ ያለውን አጋጣሚ ለመጠቀም 
የአገር ውስጥ እና የውጭ ጠላት የማይቆፍሩት ነገር 
እንደማይኖራቸው በመገንዘብ እንዲህ ያለውን ነገር 
በንቃት እና በትኩረት ማየት ያስፈልጋል፡፡

ሌላው መነሳት ያለበት እንደ አገር ከሌሎች አገራት 
ጋር ሠላማዊ ግንኙነትን መፍጠር ያፈልጋል፡፡ በኢትዮጵያ 
ሠላም እንዲሰፍን ብርቱ ጥረት የሚያርጉ አገራትን 
ማመስገን የሚያስፈልግ ሲሆን፤ ነገር ግን ድብቅ  አላማ 
ይኖራቸዋል ብሎ ማሳቡም አያስከፋም፡፡ ይህንን ደግሞ 
በጦርነቱ ወቅት ማን ምን እንዳደረገ አገር የሚያውቀው 
ጉዳይ ነው፡፡ ታዲያ በእንደዚህ አይነቱ ወቅት እጅ 
ለመጠምዘዝ ብዙ ሴራዎችን ሊያሴሩ የሚችሉ አገራት 
ሊኖሩ እንደሚችሉ በመገመት በብልጠት እና በንቃት 
መንቀሳቀስ  ያስፈልጋል፡፡ 

በአጠቃላይ ስለ እናቶች፣ ስለ ህፃናቱ፣ አካላቸው 
ስለተጎዱት እና በዚህ ጦርነት ውስጥ ሕይወታቸውን  
አሳልፈው የሰጡትን ሁሉ በማሰብ ባቻ ሳይሆን ዜጎች 
እንደልባቸው ተንቀሳቅሰው እንዲማሩ ብሎም እንዲሠሩ 
እና ሠላም የሠፈነባት አገር እንድትሆን ዛሬም ነገም ስለ 
ሠላም ማዜም የሚገባበት ወቅት ላይ መሆናችን በማመን 
ለሠላም መከፈል ያለበትን ዋጋ ሁሉ ለመክፈል እራስን  
ማዘጋጀት ተገቢና ወቅቱ የሚጠይቀው ትልቁ ጉዳይ 
ነው። 

   ስራ አጥነት ለኢትዮጵያ  እጅግ በጣም ትልቅ ፈተና ነው፡፡ በሀገራችን ብቻም ሳይሆን  በዓለም ላይም ትልቅ 
ራስ ምታት መሆኑ የሚታይ ሀቅ ነው። ስራ ማጣት  ሰዎች   አልባሌ በሆኑ ቦታዎች ላይ ጊዜያቸውን  እንዲያሳልፉ 
ምቹ ሁኔታ ይፈጥራል።   ከጸረ ሰላም ሃይሎች ጋር እንዲተባበሩም በር ይከፍታል።  በሀገራችን  ‹‹ስራ ያጣ  
መነኩሴ ቆብ ቀዶ ይሰፋል›› የሚል አንድ አባባል አለ። ስራ ያጣ ሰው ከዚህም በከፋ ተግባር በሌብነት፣ በወንጀል 
ድርጊት፣ በሱስ፣  በሽብርተኝነት… በመሳሰሉት ሀገር እና ሕዝብ አዋኪ በሆኑ ተግባራት  የሚሰማራበት ዕድልም 
ሰፊ ነው።  

ይህንን ችግር በመረዳትም መንግሥት በተቋም ደረጃ የሥራና ክሒሎት ሚኒስቴርን አቋቁሞ  ስራ አጥነትን 
ለመቀነስ  አዳዲስ ፖሊሲዎችን፣ አሰራሮችንና ቴክኖሎጂዎችን ከማውጣት  ጀምሮ ሰፋፊ ሥራዎችን እየሰራ 
ይገኛል።  በኮንስትራክሽን፣ በእርሻ፣ በመሰረተ ልማት ዝርጋታ፣ በከተማ ማስዋብና ማሳመር፣ በጽዳት፣ 
በጥቃቅንና አነስተኛ  በመሳሰሉት የስራ መስኮች  ሰፊ የስራ እድል በመፍጠር  ብዙዎችን የስራ ዕድል ባለቤት  
አድርጓል። ከዚህ ቀደም ያልነበሩ አዳዲስ የስራ መስኮች ተከፍተዋል። አሁንም በተመሳሳይ  ሠፋፊ ሥራዎች 
እየተሰሩ ነው።

   በኢትዮጵያ በየዓመቱ ከሁለት ሚሊዮን በላይ ዕድሜያቸው ለስራ የደረሱና ስራ የሚፈልጉ ወጣቶች 
ወደ ስራ ገበያው እንደሚመጡ መረጃዎች  ያመለክታሉ። ሀገሪቱ የምትፈጥረው የስራ ዕድል ግን ይሄንን  ቁጥር 
መሸከም የሚችል አይደለም። በሀገራችን የስራ ፈላጊው ቁጥርና የሚፈጠረው የስራ ዕድል ቁጥር መጣጣም 

አልቻለም።  በመሆኑም  የስራ አጥነት ችግር እየገዘፈ መጥቷል።
   ያም ሆኖ መንግሥት  በዘንድሮ ዓመት ብቻ  ከሶስት ሚሊዮን ሰዎች በላይ የስራ ዕድል ተጠቃሚ 

ለማድረግ  ዕቅድ ይዞ  እየሰራ ይገኛል። ይሄ በጣም ደስ የሚል ጅምር ነው። ነገር ግን በቂ አይደለም።  አሁንም  
በሀገሪቱ ካለውና  ወደፊትም እየተፈጠረ ከሚሄደው የስራ አጥ ቁጥር  በመንግሥት ብቻ  የሚፈጠር የስራ 
ዕድል በቂ ነው ብሎ ማሰብ አዳጋች ነው።   አሁን የሚታየው የስራ አጥ ቁጥር በተቀናጀ መልኩ መፍትሄ 
ካልተበጀለት  የሚያስከትለው ውጤት አስከፊ ሊሆን እንደሚችል መገመት አይከብድም። 

    በመሆኑም የስራ ዕድሎችን በመፍጠርና በማስፋፋት ከመንግሥት ጎን ለጎን  የግሉ ዘርፍም  ዋነኛ ተባባሪ 
መሆን አለበት። ከሁሉም በላይ ደግሞ ራሱ ስራ አጡ ስራ ከመጠበቅ ወጣ ብሎ  ስራ ፈጣሪ የሚሆንበትን 
መንገድ  አርቆ ማየት ይገባል። ስራን ሳይንቁ መስራት፣  በአንድ ጊዜ  ሀብታም ለመሆን ከማሰብ ወጣ ብሎ  ጥሮ 
ግሮ ሰርቶ መለወጥ እንደሚቻል ማወቅና ራስን ለዚህ ማዘጋጀት ያስፈልጋል። 

   በሁሉም የስራ ዘርፎች ላይም መሰማራት ይገባል። አሁን  በአንዳንድ ቦታዎች ላይ የሚታየው ስራው 
ኖሮ የሚሰራ ሰው አለማግኘት ነው።  ሁልጊዜ ሰዎች  ወደ ስራው እንዲሄዱ ሳይሆን ስራውንም ወደ ራስ 
መውሰድ ይገባል።  ስራን አክብሮ፣  እንጀራዬ  ብሎ   በትጋት መስራት ደግሞ ተከትሎ የሚመጣ  እና 
ውጤታማ የሚያደርግ  ነው። 

    ስራ የት ይገኛል?   ማን ይቀጥረኛል? ከሚለው አስተሳሰብ ወጣ ብሎ  አካባቢን ማየት  አርቆ ማሰብ፣ 
ሰርቶ መለወጥን ማለም ያስፈልጋል። ሁልጊዜ  በቢሮ ጠረጴዛና ተሽከርካሪ ወንበር ላይ  ስራ ይገኛል ብሎ ማሰብ 
የዋህነት መሆኑን መረዳትና  ራስን በተለያየ የስራ ዘርፍ  በመፈተሽ  ለውጤታማነት መትጋት  ያስፈልጋል። ይሄ 
ደግሞ የሚመጣው ከራስና ከቤተሰብ ግፊት ጭምር ነው።  ሁሉም የአቅሙንና የእውቀቱን  ከሰራ  የሚሰራ 
ሥራ ሳይሆን የሚሰራ  ሰው ይጠፋል። ለመቀጠር ያልም የነበረው ቀጣሪ ይሆናል።  እንዲህ ካልሆነ መንግሥት 
ብቻ አስቦ   መንግሥት  አብዛኛውን  ቀጥሮ  ስራ አጥ ዜጎችን  በሙሉ ባለስራ ያደርጋል ብሎ ማሰብ   የህልም 
እንጀራ ይሆናል። 

    በመሆኑ ሁሉም  ስራን በመፍጠር ስራን  አክብሮ በመስራት ሀገራዊ ኃላፊነትን መወጣት ከዜጎች ሁሉ 
ይጠበቃል።  በሀገሪቱ የተንሰራፋውን ስራ አጥነት መቅረፍ አዳዲስ አስተሳሰቦችን ስራ ላይ ከማዋል ጀምሮ 
ተቀናጅቶ እና ተባብሮ መስራትን ይጠይቃል!

የስራ አጥነትን ችግር 
ለመቅረፍ የተቀናጀ አሰራር 

ይጠይቃል! 

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ተስፋ ያልቆረጠ ተስፋ
መልካምሥራ አፈወርቅ 

ዕድሜዋ  ዘጠኝ   ዓመት  እስኪሞላ   ሕይወቷ  መልካም 
ነበር። ቤተሰብ ስለእሷ  ያለው  ፍቅር  የተለየ  ነው።  ወላጅ  
እናቷ   ዘወትር በስስት ያዩያታል። እሷም  ብትሆን   ትምህርት   
ቤት ውላ   ስትመጣ  ቤቷን ትናፍቃለች።

ይህ  ዕድሜ   ለፋንቱ   ፉጄ የተለየ   ነበር።  የልጅነት  
ሕይወቷ  በፍቅር የተቃኘበት፤  የቤተሰቧ  ዓለም   በፍሰሀ  
የተሞላበት  ድንቅ ጊዜ።   ፋንቱ ዛሬ ላይ ሆና  ያለፈውን  
ሁሉ    ስትቃኝ ዓይኗ  በዕንባ ይሞላል። መንፈሷ  ይረበሻል።  
አሁንም   ቢሆን  አልፎ  ያላለፈው  ታሪክ  ከኋላ  እየወጋ 
ሊያቆስላት፣  ሊያደማት  ይሞክራል።

ፋንቱ ወደ  ኋላ   ልመለስ   ካለች  ትዝታዋ    ከልጅነቷ 
ያደርሳታል።  ይህ   ጊዜ  ለእሷ  በክፉ  ትውስታዎች   የተቃኘ   
ጥቁር  ዳመና  ነው። እንደምንም  ዳመናውን  ልግፈፍ   ካለች  
ደግሞ   አንደበቷ   ሁሉን   ይተርካል።  ውስጠቷ  አንዳች   
ሳያስቀር   ያለፈውን  ይመሰክራል።

ፋንቱ   የልጅነት   ዓለሟን   ዛሬም  ድረሰ  አትረሳውም፤  
በጊዜው እንደ እኩዮቿ ሮጣና  ፈንጥዛ   አሳልፋለች።  ይህ   
ዕድሜዋ   ለእሷ  የተለየና    ብርሃናማ  ነበር። ይህ መሰሉ  
ደስታ ግን ከአስር ዓመቷ  በኋላ  አልዘለቀም። በድንገት  
ወላጅ  እናቷን በሞት  ተነጠቀች። ቅስሟ ተሰበረ፣ ሕይወቷ 
ጨለማ የዋጠው  እስኪመስል  ተሰማት። የልጅነት  ዓለሟ   
በእናቷ  ሞት  መልኩን ቀየረ።

ፈተና 
የፋንቱ  እናት ካረፉ  በኋላ   የቤተሰቡ   ሕይወት   

እንደቀድሞ   ቀጠለ። ቤቱ ትልቅ  ሲሳይ  ቢነጠቅም    መሽቶ  
መንጋቱ  አልቀረም።  ሁሉም  በራሱ ዓላማና  መስመር   
መንገዱን ቀጥሏል።   ፋንቱ   ገና   በልጅነቷ   ሞት  እናቷን  
ቢነጥቃትም በሀዘን    ቤት አልዋለችም።  እንደቀድሞው  
ትምህርቷን ቀጠለች።

ውላ  ስትገባ  እናቷን   እያሰበች  ሆድ ይብሳታል።  አሁን  
እንደትናንቱ  ራሷን የምትደባብሳት ፣  ሳይርባት  የምታጎርሳት   
እናት የላትም። ዛሬ ትናንት አይደለም። በር ከፍታ ስትገባ 
ይከፋታል። የጎደለው  ሲበዛ አንገት ትደፋለች፣ ታለቅሳለች፣ 
ታኮርፋለች። ያለችበት  ዕድሜ  የእናትን  ጉያ ይሻል፣ 
የእምዬን ቁልምጫና  ልምምጥ ይፈልጋል።  በፋንቱ  ሕይወት 
ይህ  ሁሉ  ዓለም ጎድሏል።  ዛሬም ከቤት  ስትገባ   ዕንባዋን  
የሚያብስ፣  ብሷቷን   የሚረዳ ሁነኛ ሰው ጎኗ የለም። 

 እንዲህ በሆነ ቁጥር የፋንቱ የልጅነት  ሆድ ሆድ 
ይብሰዋል። አሁን  አባቷ መላውን  ቤተሰብ  የማስተዳደር  
ሀላፊነት  ወድቆባቸዋል። ትናንት ግማሽ  አካላቸውን በሞት  
ወስዶባቸዋል። ለልጆቻቸው ፍቅር ቢኖራቸውም የእናትን 
ጎዶሎ መተካት አይሆንላቸውም ።  

ፋንቱ ሁሌም  ሟች  እናቷን  እያሰበች፣  ትናፍቃለች።  
ሁሌም  በሀሳብ   ተክዛ  ታለቅሳለች። ያም ሆኖ  ከትምህርት 
ቤት ውላ  መግባቷ ቀጥሏል። እናቷን  በሞት  ብታጣም   
ዛሬም  ትምህርቷ   አልተቋረጠም።  ትምህርት ቤት  ውላ   
በጊዜ  ቤት  ትመለሳለች። ወጥታ  በገባች  ቁጥር የእናቷ 
አቀባበልና ሳቂታ ፊት በዓይኖቿ  ውል ይላል። ትዝታዋን 
ይዛ ወደ ውስጥ ትዘልቃለች። በትካዜ  ተውጣ  ምሽቱን 
ትገፋለች።

የአባት ውሳኔ 
 ቀናት  በወራት  እየተተኩ   ዓመታት  መንጎድ  ይዘዋል። 

የጊዜው መሮጥ  የልጆችን   ዕድሜ  ጨምሯል።  የአባወራውን   
ሀሳብ  ቀይሯል። የነፋንቱ አባት ከሚስታቸው ሞት በኋላ  
ሕይወት  ሲፈትናቸው፣ ኑሮ ሲያንገዳግዳቸው ቆይቷል። ያለ 
ግራ ጎን የሙት  ልጆችን    ማሳደግ   ቀላል  አይደለም። 
ያለ አጋር  ኑሮን  በድል ማሸነፍ፣ ሕይወትን  እንዳሰቡት     
መወጣት   ፈተናው  ይበዛል።

አሁን  አባወራው  ከአንድ   ውሳኔ  የደረሱ ይመስላል። 
ብቸኝነት  ከብዷቸዋል። ሀዘን  አንገት   አስደፍቷቸው 
ኖረዋል።   ከዚህ  በኋላ  በዚህ መቀጠል  አይኖርባቸውም። 
በቀሪ  ጊዜያቸው  መልካም  ትዳርን ይሻሉ። ቤተሰባቸውን   
ቤተሰብ  አድርገው  ሕይወት  መዝራት፣  ዳግም   ወግ   
ማየት  ፍላጎታቸው   ሆኗል። 

የፋንቱ  አባት   እንዳሰቡት   ሆኖ   በአዲስ   ትዳር   
አዲስ   ሕይወት  ጀምረዋል።  ከዚህ   በኋላ   ብቸኝነት    
እንደማይጎዳቸው   ያውቃሉ። ሀዘን   ይሉትን  አርቀው  
በአዲስ  ሕይወት  ኑሮን ጀምረዋል። አሁን   ጎዶሏቸው  በግራ  
ጎናቸው ሞልቷል። ከእንግዲህ  አዲሷ ወይዘሮ ለእሳቸው 

ሚስት፣ ለልጆቻቸው  እናት ትሆናለች።
ፋንቱ አሁን  በትምህርቷ  ገፍታለች።  በዕድሜዋ 

ጨምራለች። ዛሬ  አስተሳሰቧ በስሏል። አንዳንዴ  እናቷን   
እያሰበች  ብትተክዝም   እንደቀድሞው  ከጥልቅ ሀዘን 
አትገባም። በቤታቸው  ያለውን የሕይወት ለውጥ ግን  
በቀላሉ የተቀበለችው አይመስልም። እንጀራ  እናቷ  ወላጅ  
እናቷን  የምትተካ  አልመስል  ካላት ቆይቷል።  የምትለው፣ 
የምታደርገው ሁሉ  በበጎ  አይታያትም። ትንሽ ትልቁ 
ያስከፋታል። በየሰበቡ ታኮርፋለች፣ ባስ ሲልም ታለቅሳለች።

የፋንቱ እንጀራ እናት የልጅቷ ሁኔታ የተመቻት 
አይመስልም። በየሰበቡ ትቆጣታለች፣ በየአጋጣሚው 
ትጨክናለች። አባት በሚስታቸውና በልጃቸው መሀል 
ያለውን አለመግባባት አውቀዋል። ያም  ሆኖ ከሚስታቸው  
ለልጃቸው አያደሉም። ከሚስት  ጥፋት  መኖሩን እያዩ  
ልጃቸውን ይቆጣሉ፣ ይህን የምታውቀው ሴት የባሏን ፍላጎት 
እየሞላች የልጃቸውን ኩነኔ ታበዛለች። ለእሳቸው ደግ መስላ  
ፋንቱን  ታስቆጣለች፣  ታስገርፋለች።

 ይህ እውነት በቤተሰቡ  መለመድ  ሲጀምር  በደል  
መብዛት፣ ክፋት  መጨመር ያዘ።  ሁሌም  ከልጃቸው   
ወደ  ሚስታቸው  የሚያደሉት አባት መፍትሄ  የለሽ  ሆኑ። 
እንዲህ መሆኑ  አዲሷን  ሚስት ‹‹ክፉ እንጀራ እናት›› አሰኝቶ  
የፋንቱን   ልብ  ውጭ  አሳደረ።

የፋንቱና የእንጀራ  እናቷ አለመግባባት  ይበልጥ ስር 
ሰዷል። አሁንም  በአባወራው   ወሳኝነት  የመጣ  ለውጥ   
የለም። ይህ  እውነት  መደጋገም ሲጀምር  ፋንቱ  ተወልዳ  
ካደገችበት  ቤት ልትወጣ ግድ ሆነ። ከዘመድ ቤት ተጠግታ  
የማታ   መማር  ብትጀምርም   ሕይወት  እንደቀድሞው 
አልሆነም። የሰው ቤት  ኑሮ እንዳሻት የምትሆንበት፣  
እንደፈለገችው  የምታዝበት  አይደለም።

አሁንም ፋንቱና  የሰው  ቤት  ኑሮ አልተለያዩም። 
ትምህርቷን እየተማረች ከስምንተኛ ክፍል ደርሳለች። 
እንደዋዛ  ከቤት መውጣቷ ዋጋ እያስከፈላት ቢሆንም  
ከእንጀራ  እናቷ በደል  በመላቀቋ   እፎይታ  አግኝታለች። 
አባቷ ልጃቸው  ከቤት   ከወጣች   በኋላ  ከሚስታቸው    
ጋር  ኑሮን   ቀጥለዋል። ፋንቱ ይህን ስታስብ ሆድ ይብሳታል፣ 
እልህ ይይዛታል። ትናንት በሞት ያጣቻት  እናቷን እያሰበች  
ትተክዛለች።

አንድ ቀን
 አንድ ማለዳ    ከፋንቱ   ጆሮ የደረሰው  ክፉ  ዜና  

መላ  ሰውነቷን  በድንጋጤ  አራደው። ይህን  ድንገቴ  ወሬ  

በአጋጣሚ   መስማት  ለፋንቱ  ቀላል የሚባል አይደለም። 
አሁን ወላጅ አባቷ በድንገት ማረፋቸውን እየሰማች ነው። 
ፋንቱ  ፈጥኖ  ከውስጧ  የገባውን   ክፉ  ሀዘን  መቋቋም 
ተሳናት። የእናቷ ሞት ሳያንስ  የአባቷ መርዶ መከተሉ  ሀዘኗን 
አክፍቷል። 

ፋንቱ  አባቷን  ከቀበረች  በኋላ ባይተዋርነት ተሰማት። 
እንደ ልጅ ከቤት ተቀምጣ ሀዘኗን ለመወጣት  ሁኔታዎች 
አይመቹም። አሁን ሁሉም ነገር በእንጀራ እናቷ ቁጥጥር 
ስር ሆኗል። እሷና  ከአባቷ   የሚወለዱ  እህት  ወንድሞቿ   
ቤታቸውን ‹‹ቤታችን›› ለማለት ይቸገራሉ።  የሚኖሩበት ቤት 
የቀበሌ  ቢሆንም  እንዳሻቸው  የሚያዙበት  አልሆነም። 
ሀይለኛዋ  እንጀራ እናት   በዋዛ ፊት  የምትሰጥ  አይደለችም።

 ውሎ አድሮ እነፋንቱ  የቤቱ  አካል ከሆነ  የከሰል 
መሸጫ ሱቅ  ኑሯቸውን መሰረቱ። አባት  በሕይወት  በነበሩ 
ጊዜ  ቤቱን  ለመኖሪያ ጭምር   ሲጠቀሙበት  ቆይተዋል።  
ቦታውን  ለኑሮ የመረጡት እነፋንቱ  ገለልተኛ መሆናቸው  
ከእንጀራ እናታችን  ‹‹አያጋጨንም ›› ሲሉ  አሰቡ። ኑሯቸውን 
በሱቁ  አድርገውም  ወራትን  ቆጠሩ።

ውሎ አድሮ
የነፋንቱ  ከቤቱ  መጠጋት  እንጀራ  እናትን ያሰደሰተ  

አይመስልም።  ልጆቹ  እንደዋዛ   ቤተኛ  መሆናቸው 
ሲያሳስባት  ከርሟል። ጥቂት ቆይታ ያመጣችው  መላ ግን  
የልቧን መሻት ከወነ። ልጆቹ የሚኖሩበትን  ሱቅ  የንግድ  
ፈቃድ አወጣችበት። እንዲህ  በሆነ  ማግስት በሱቁ  ያሉ 
ልጆች ከቤቱ  እንዲወጡ ምክንያት ሆነ።  ከእነሱ  ይልቅ  
‹‹ሕጋዊ   ናት››  የተባለችው ሴት  ቤቱን  ከእጇ አድርጋ  
ለመረከብ አልዘገየችም።

እንዲህ  በሆነ  ጥቂት  ጊዚያት ውስጥ የፋንቱ  ኑሮ  
ተቃወሰ። ሳታስበው አባቷንና   መኖሪያ ጎጆዋን   ያጣችው   
ወጣት ምርጫው   ጠፋት፣ መውደቂያና  ማረፊያ ቸገራት። 
አሁን   የፋንቱ  እግር   ሮጦ  የሚገባበት  የዘመድ  ቤት የለም። 
‹‹አለሁሽ››  የሚላት፣   ዕንባዋን  የሚጠርግላት ‹‹አይዞሽ››  ባይ   
ጎኗ  አልተገኘም።  ስለዚህ  የመጀመሪያ   ምርጫዋ   የጎዳና  
ጥግ ሆኗል።  ጎዳናን  ከነስጋቱ  ስትቀበለው ሌላ  ዕድል  
አልነበራትም።

ፋንቱ  ቆም ብላ  ለማሰብ ሞከረች።  ከእንግዲህ   ‹‹የኔ››  
የምትለው ፣   ወዳጅ   ዘመድ ጎኗ የለም። አሁን   የት ጠፋሽ፣ 
የት ገባሽ   ባይ አስታወሽ  እንደሌላት  አረጋገጠች። ጎዳናው 
ግን ካለው ሁሉ አልነፈጋትም። ጥርጊያ መንገዱ በእንግድነት  
ተቀበላት።  በዚህ ሰፍራ  ቤቴ፣ አጥሬ፣ ውርሴ ይሉት ጉዳይ 

አይሰማም። ሁሉም ከስፍራው መስሎ ተመሳስሎ ይኖራል። 
ቦታው   እንደ መኖሪያ ቤት  ‹‹እፎይ››  የሚሉበት 

አይደለም። በዚህ ስፍራ ዕንቅልፍ  በዋዛ  አይገኝም፣ ሰላማዊ   
ሕይወት ይርቃል፣ ኮቴ  ኮሽታው  ያሳቅቃል።  በዚህ  ቦታ   
የሚያድሩ  ነፍሶች   ሕይወትን የሚቀበሉት   ከነሙሉ  ችግሩ  
ነው።  በተለይ   ሴቶች   ብዙ  ገፈትን    ይቀምሳሉ። ብዙዎቹ 
ተገዶ  መደፈርን፣  በድንገት  ልጅ  መውለድን፣  ለሱስ  
መጋለጥን  አያመልጡትም።  

ፋንቱ  ጎዳና   በወጣች   ማግስት  በእነዚህ   ችግሮች  
መሀል  ተራመደች። ብቸኝነትን  ሽሽት  ባል አገባች።  ኑሮን 
ለመግፋት የተሻለ  በምትለው  አማራጭ ሁሉ ባዘነች።  
በየጊዜው  እያገባች   ከምትፈታቸው   ባሎች  ሁለት  ልጆች  
ወለደች። 

ለእሷ  ሁሌም  ትዳር  ብላ  የምትጀምረው   ውጥን   
ተሳክቶ አያውቅም። ሁሉም ባሎች  የተለያየ  ዓመልና  
ሱስ አላቸው። ከአንዱ ‹‹ሕይወት በቃኝ››  ስትል  ሌላው  
ይቀርባታል።   ከዚህ   ስትላመድ   ባህሪው   ያስከፋታል። 
እሱም  ልጅ  አስይዟት  ይጠፋል። መልሳ   ሌላ ትቀርባለች።  
ተመሳሳይ  ሕይወት   ይገጥማታል። 

ፋንቱ  የመጀመሪያ  ልጇን   የወለደችው  ከጎዳናው  
ነበር። ተክለሃይማኖት  ቤተክርስቲያን   ከአስፓልቱ  ዳር። 
ዕለቱን ባጣደፋት  ምጥ   ስትንቆራጠጥ  ብትውልም  
ማንም    ለእርዳታ    ከሆስፒታል አላደረሳትም። ድንገት  
ግን የህጻኑ መወለጃ  ደረሰ።  ቁርጥ  ሲሆን   መንገደኞች 
ተሰበሰቡ፣  የሰንበት  ተማሪዎች  ደረሱ ። እናት     በሰላም   
ተገላግላ  ወንድ  ልጇን ታቀፈች። ህጻኑ  አርባ   ቀን  ሲሞላው  
የቤተክርስቲያኑ  ወጣቶች ዳግም ተመልሰው    ክርስትና   
አስነስተው   ወግ ማዕረግ  አሳዩዋት። በደስታ ሲቃ ያዛት፡፤ 
ውለታውን  በምስጋና መለሰች።

ያልታሰበ 
ፋንቱ ጥቂት ቆይታ ልጇን እንደያዘች  ተክለሃይማኖት 

ቤተክርስቲያን ከሚገኝ ገዳም ገባች። እንዲህ ማድረግ 
የተለመደ አይደለም። ችግሯን ያሰተዋሉ መነኩሴዎች  
አልተቃወሟትም።  ከቀመሱት እያጎረሷት ኑሮ  ቀጠለች።  
ለጊዜው  እፎይታ ተሰማት። በዕምነቷ  ጸንታ በሃይማኖት  
በረታች። ይህ መንገዷ ብዙ አልቀጠለም። 

አንዳንድ  ባህሪዋ  ከገዳሙ  መነኮሳት   ጋር  
አልተስማማም። እነሱ በየጊዜው ቡና ማፍላቷን  
አልወደዱም።  አጥብቀው   ተቃወሟት።  ፋንቱ ጠብና ነገር 
ብታበዛ  ከቦታው  በዘበኞች  ተባረረች። ከግቢው ስትወጣ  
የጎዳና ሕይወት እጁን ዘርግቶ  ተቀበላት። ሸራ ወጥራ፣ ጎጆ 
ቀልሳ   ኑሮን  ቀጠለች። በላስቲክ ቤቷ  ሌላ ልጅ  ወለደች። 
ኑሮ ከበዳት፣ ሕይወት ፈተናት።

ውሎ አድሮ ለዓመታት  ስትመላለስ የኖረችበት  ጉዳይ 
ተሳካ። ለአንገቷ ማስገቢያ የቀበሌ ቤት አገኘች። ፈጣሪን  
አመስግና   ሁለት ልጇቸዋን ይዛ መኖር ጀመረች። ብዙ  
አልቆየችም  የሶስተኛው ልጇ አባት  ትዳር  ብሎ ቢቀርባት  
አመነችው።  ኑሮ  እንደታሰበው  አልሆነም።  ልጇ  
በወጉ   ሳይጠነክር እሱም  ተለያት። እንዳሰበችው አንዳች  
አልረዳትም። ለሌላ ሕይወት አገሩ  እንደገባ ሰማች።

ዛሬ ላይ
ፋንቱ  በተለያዩ  ጊዚያት   ከሶስት   አባቶች  

የወለደቻቸውን  ልጆች   ብቻዋን  ማሳደግ   ግዴታዋ ሆነ።  
አሁን  የልጆቿን ጉሮሮ   ለመድፈን  ልፋቱ   የእሷና  እሷ   ብቻ  
ነው።  እንዳሻት  ሮጣ   እንዳታድር   በየጊዜው  የሚነሳባት  
የልብ  ህመም   ፈተናዋ  ነው።   ሁሉን  ትታ   እንዳትቀመጥ     
የእሷና   የልጆቿ  ሆድ  ጊዜ  አይሰጥም ።   ፋንቱ በየቀኑ     
ጎዶሎ ለመሙላት  ትሮጣለች። ልጆቿ  አልደረሱም። ችግሯ  
አብሯት አለ።

አሁን ፋንቱና  ሶስት ልጇቿ  በጠባቧ   ቤት  መኖር 
ይዘዋል። እናት  እነሱን ለማሳደግ   የማትሆነው  የለም። 
ስትጠራ ‹‹አቤት ፣ ወዴት›› ብላ ትላካለች። ስትታዘዝ  
አሻሮውን ቆልታ ፣ ልብስ  ታጥባለች፤ እንጀራውን  ጋግራ 
ሌላ እንጀራ ፍለጋ  ከምገባ ማዕከሉ   ትደርሳለች። የተሰጣትን 
አንድ እንጀራ በወጥ ይዛ ልጇቿን  ታቃምሳለች።

ይህ ብቻ አይበቃትም ለነገው ሆድ  ነገን ታስባለች። 
ከዛም ባሻገር ያለው ነገ ያስጨንቃታል።  ሕይወት በፋንቱ  
ቤት እንዲህ ቀጥሏል። ትናንት  ብዙ  አልፏል።   ነገ 
ስለሚሆነው   አታውቅም። ሁሌም በተስፋ መቁረጥ ውስጥ 
ሆና ተስፋ  ታደርጋለች። ተስፋ  ትናንትን  አልፋበታለች፣ 
ዛሬን ኖራበታለች፣ ነገን ታልምበታለች።

ፋንቱ   ፉጄ

ስፖርት

ታላቁ ሩጫ በኢትዮጵያ በየዓመቱ አዲስ አበባ ላይ 
የሚያካሂደው እውቅ የአስር ኪሎ ሜትር የጎዳና ላይ 
ውድድር ዛሬ ከማለዳ ጀምሮ እየተካሄደ ይገኛል። አርባ 
ሺ ህዝብ የሚሳተፍበት ይህ እንደ ስሙ ታላቅ የሆነ 
የጎዳና ላይ ውድድር መካሄድ ከጀመረም ዛሬ ሃያ ሁለተኛ 
ዓመቱን ደፍኗል። 

የውድድሩ አዘጋጆችም ይህንን አስመልክተው ትናንት 
የቅድመ ውድድር መግለጫ የሰጡ ሲሆን ከትናንት 
በስቲያ ምሽትም በሃይሌ ግራንድ ሆቴል ውድድሩ ትልቅ 
ደረጃ እንዲደርስ አስተዋጽኦ ላበረከቱ ባለድርሻ አካላት 
እውቅና ተሰጥቷል። 

ታላቁ ሩጫ በኢትዮጵያ 22ኛ ዓመቱን አስመልክቶ 
ባዘጋጀው የእውቅና መርሐግብር ለአትሌቶችና ሌሎች 
ባለድርሻ አካላት ሲሰጥ  “ኢትዮጵያዊነቴ ያኮራኛል”  
በሚል መሪ ሀሳብ ደምቆ አምሽቷል።

በእውቅና መርሃ ግብሩ በወንዶች አትሌት ፀጋዬ 
ከበደ፣ ኮማንደር አትሌት ሞስነት ገረመው እና አትሌት 
ታምራት ቶላ ፤በሴቶች ውዴ አያሌው፣ አሰለፈች መርጊያ 
እና ያለምዘርፍ የኋላው የእውቅና ሽልማት የተሰጣቸው 
አትሌቶች ናቸው።

አትሌቶቹ የታላቁ ሩጫ በኢትዮጵያ የጎዳና ላይ 
ሩጫ ውድድር ለስኬታቸው መነሻ እንደሆናቸውና 
ከአትሌቲክሱ ማህበረሰብ ጋር እንዲተዋወቁ እድል 
እንደፈጠረላቸው ተናግረዋል። 

ከአትሌቶቹ በተጨማሪ የቱሪዝም ሚኒስትር፣ የአዲስ 
አበባ ከተማ አስተዳደር፣ የኢትዮጵያ ፌዴራል ፖሊስና 
የአዲስ አበባ ፖሊስ በታላቁ ሩጫ በኢትዮጵያ የእውቅና 
ሽልማት ያገኙ ተቋማት ናቸው።

በእውቅና መርሐ ግብሩ ላይ የሕዝብ ተወካዮች 

   22ኛው ታላቁ ሩጫ በኢትዮጵያ ዛሬ ይካሄዳል
ቦጋለ አበበ ምክር ቤት አፈ-ጉባኤ አቶ ታገሰ ጫፎ፣ የቱሪዝም 

ሚኒስትር አምባሳደር ናሲሴ ጫሊ፣ አትሌት ኃይሌ ገብረ 
ሥላሴ፣ ታዋቂ አትሌቶች፣ የመገናኛ ብዙሃን አመራሮችና 
ጥሪ የተደረገላቸው እንግዶች ተገኝተዋል።

የእውቅና ሽልማቱ ከተበረከተላቸው ተቋማት 
መካከል አንዱ የአዲስ አበባ ከተማ አስተዳደር ወጣቶችና 
ስፖርት ቢሮ ሲሆን የቢሮው ኃላፊ አቶ አብርሃም ታደሰ 
ከኢፌዴሪ የህዝብ ተወካዮች አፈ ጉባኤ ታደሰ ጫፎ እጅ 
ሽልማቱን ተቀብለዋል።

በ1993 ዓ.ም በጀግናው አትሌት ሻለቃ ኃይሌ 
ገብረስላሴ አንድ ብሎ የጀመረው ታላቁ ሩጫ በኢትዮጵያ 
የአፍሪካ መዲና በሆነችው አዲስ አበባ ከተማ ከሩጫ 
ውድድርነቱ በዘለለ የማህበረሰብ ጤናን በመጠበቅ እና 
እንደ ፌስቲቫል በማገልገል በበርካታ የመዲናዋ ነዋሪዎች 
እየተዘወተረ የሚገኝ ውድድር መሆኑ ይታወቃል።

የአዲስ አበባ ከተማ አስተዳደር ወጣቶችና ስፖርት 
ቢሮ ታላቁ ሩጫ ለከተማዋ ገጽታ ግንባታ እና የቱሪዝም 
ምንጭ መሆኑን ተከትሎ በጋራ ለመስራት የሁለትዮሽ 
ስምምነት ከተፈራረመ ጀምሮ ለውድድሩ ከፍተኛ ድጋፍ 
በማድረጉ እና አብሮ በመስራቱ  እውቅናውን እንዳገኘ  
በመድረኩ ተገልጿል።

ታላቁ ሩጫ በኢትዮጵያ በአስር ኪሎ ሜትር 
ውድድሩ እንደተለመደው ታላላቅ የአለማችንን አትሌቶች 
በውድድሩ እንዲታደሙ የሚጋብዝ ሲሆን በዛሬውም 
ውድድር የኬንያ ታዋቂ አትሌቶች በክብር እንግድነት 
ይገኛሉ::

ኬንያዊቷ የረጅም ርቀት አትሌት ፔሬስ ጄፕቺርቺር 
እና የኬንያ የቀድሞ የረጅም ርቀት ሯጭ ሞሰስ ታኑይ 
የ2015 ታላቁ ሩጫ በኢትዮጵያ ዓለም አቀፍ 10 ኪሎ 
ሜትር ውድድር ላይ በክብር እንግድነት የሚታደሙ 

ይሆናል።
ውድድሩ ዛሬ ማለዳ መነሻውንና መድረሻውን 

መስቀል አደባባይ በማድረግ ሲካሄድ ፔሬስ ጄፕቺርቺር 
በውድድሩ ላይ ለመታደም ከነቤተሰቧ ከቀናት በፊት 
አዲስ አበባ መግባቷ ይታወቃል።

ከኬንያውያን በተጨማሪ ሁለት የዩጋንዳ አትሌቶች 
በዛሬው ውድድር ላይ እንደሚሳተፉ ተገልጿል። 
ለውድድሩ ሽፋን ለመስጠትም የኬንያ መገናኛ ብዙሃን 
ወደ አዲስ አበባ እንደመጡም ተነግሯል።

ፒሬስ ጄፕቺርቺር የኬንያ የቀድሞ የረጅም ርቀት 
ሯጭ ማሪ ኬይታኒ አርአያ በማድረግ ወደ አትሌቲክሱ 
የገባች ኮከብ ስትሆን፣ እ.አ.አ በ2013 ጎዳና ላይ ሩጫ 
ነበር መወዳደር የጀመረችው፡፡ እ.አ.አ. 2021 በቶኪዮ 

ኦሊምፒክ የማራቶን ውድድር እንዲሁም በኒውዮርክ 
ማራቶን ማሸነፍ እንደቻለችም ይታወቃል፡፡ እ.አ.አ. 
በ2022 ደግሞ የቦስተን ማራቶንን አሸንፋለች። 

ፔሬስ እ.አ.አ. በ2016 እና 2020 ሁለት ጊዜ የዓለም 
ግማሽ ማራቶን ውድድር አሸናፊም ሆናለች። ሌላኛው 
የኬንያ የቀድሞ የረጅም ርቀት ሯጭ ሞሰስ ታኑይ በዛሬው 
የታላቁ ሩጫ በኢትዮጵያ ውድድር ላይ የሚገኝ ኮከብ 
ሲሆን፣ ይህ የ57 ዓመት አትሌት በ1993 በጀርመን 
ስቱትጋርት በተካሄደው አራተኛው የዓለም አትሌቲክስ 
ቻምፒዮና በ10 ሺ ሜትር ውድድር አትሌት ሻለቃ ኃይሌ 
ገብረስላሴ ተከትሎ ሁለተኛ መውጣቱ ይታወሳል። ሞሰስ 
ታኑይ በኬንያ ኤልዶሬት ከተማ የሚካሄደው የማራቶን 
ውድድር ዋና አዘጋጅ መሆኑም ይታወቃል፡፡

ኮማንደር አትሌት ሞስነት ገረመው በታላቁ ሩጫ በኢትዮጵያ የእውቅና ሽልማት ከተበረከተላቸው አትሌቶች አንዱ ነው፣

